
Ist zwivel herzen nachgebdr,
daz muoz der séle werden sir.
gesmaehet unde gezieret

Ist, swa sich parrieret

unverzaget mannes muot,
als agelstern varwe tuot.

der mac dennoch wesen geil:
wand an im sint beidiu teil,
des himels und der helle.

der unstede geselle

hat die swarzen varwe gar,

und wirt och nach der vinster var:
sO habet sich an die blanken

der mit stagten gedanken.

diz vliegende bispel

ist tumben liuten gar ze snel,
sine mugens niht erdenken:
wand ez kan vor in wenken
rehte alsam ein schellec hase.

zin anderhalp ame glase
geleichet, und des blinden troum,
die gebent antlitzes roum,

doch mac mit stade niht gesin
dirre triebe lihte schin:

er machet kurze fréude alwar.
wer roufet mich da nie kein har
gewuohs, inne an miner hant?
der hét vil nahe griffe erkant.

sprich ich gein den vorhten och,
daz glichet miner witze doch.

wil ich triwe vinden



ada s kan verswinden,
als viur in dem brunnen
unt daz tou von der sunnen?

ouch erkante ich nie s wisen man,
ern mohte gerne kiinde han,
welher stiure disiu maare gernt

und waz si guoter |ére wernt.

dar an s nimmer des verzagent,

beidiu si vliehent unde jagent,

sl entwichent unde kérent,

sl lasternt unde érent.

swer mit disen schanzen alen kan,
an dem héat witze wol getan,

der sich niht versitzet noch vergét
und sich anders wol verstét.
valsch geselleclicher muot

ist zem hellefiure guoat,

und ist hdher werdekeit ein hagel.

sin triwe hét sb kurzen zagel,
daz si den dritten biz niht galt,
fuor si mit bremen in den walt.

Dise manger slahte underbint
iedoch niht gar von manne sint.

fur diu wip stdze ich disiu zil.
swelhiu min raten merken wil,
diu sol wizzen war si kére

ir prisund ir ére,

und wem s da nach si bereit
minne und ir werdekelt,

sO daz si niht geriuwe

ir kiusche und ir triuwe.

vor gote ich guoten wiben bite,
daz in rehtiu méze volge mite.

scham ist ein sl6z ob allen siten:
ich endarf in nint mér heiles biten.
diu valsche erwirbet valschen pris.



wie stade ist ein dinnez is,
daz ougestheize sunnen hat?

ir lop vil balde alsus zergat.

manec wibes schome an lobe ist breit:
ist da daz herze conterfeit,

dielob ich asich solde

daz safer ime golde.

ich enhan daz niht fur Ithtiu dinc,
swer in den kranken messinc
verwurket edeln rubin

und al die aventiure sin

(dem gliche ich rehten wibes muot).

diu ir wipheit rehte tuot,

dane sol ich varwe prieven niht,
noch ir herzen dach, daz man siht.
Ist si inrehalp der brust bewart,

SO ist werder pris da niht verschart.

Solt ich nu wip unde man

ze rehte prieven als ich kan,
daflere ein langez meae mite.
nu hoat dirre aventiure site.
diu lat iuch wizzen beide

von liebe und von leide:

fréud und angest vert ta bi.
nu 1at min eines wesen dri,
der ieslicher sunder phlege
daz miner kiinste widerwege:

dar zuo gehorte wilder funt,
op S iu gerne tagen kunt
daz ich iu eine kiinden wil.
S heten arbeite vil.

ein maae wil i'u niuwen,

daz seit von grozen triuwen,
wiplichez wibes reht,

und mannes manheit alsd slent,
diu sich gein herte nie gebouc.



sin herze in dar an niht betrouc,

er stahel, swa er ze strite quam,
sin hant da sigelichen nam

vil manegen lobelichen pris.

er kliene, traecliche wis,

(den helt ich alsus griieze)

er wibes ougen slieze,

unt da bt wibes herzen suht,

vor missewende ein wariu fluht.
den ich hie zuo han erkorn,

er ist maareshalp noch ungeborn,

dem man dirre aventiure giht,
und wunders vil des dran geschiht.

Sie pflegents noch as mans do pflac,
swa it und welhsch gerihte lac.

des pfliget ouch tiuscher erde ein ort:
daz habt ir ane mich gehort.

swer ie da pflac der lande,
der geblGt wol ane schande
(daz ist ein warheit sunder wan)
daz der altest bruoder solde han

sins vater ganzen erbeteil.

daz was der jungern unheil,
daz in der tot die pflihte brach
asinir vater leben verjach.
davor was ez gemeine:

sus hétz der alter eine.

daz schuof iedoch ein wise man,
daz alter guot solde han.

jugent hét vil werdekeit,

daz alter siuften unde leit.

ez enwart nie niht als unfruot,
sO alter unde armuot.

kiinge, graven, herzogen,
(daz sag ich iu fur ungelogen)
daz die da huobe enterbet sint



unz an daz elteste kint,

daz ist ein fremdiu zeche.
der kiusche und der vreche
Gahmuret der wigant
verl6s sus blrge unde lant,

dasin vater schéne

truoc zepter unde krone

mit grozer kineclicher kraft,
unz er lac tot an riterschaft.

D6 klagte man in sére.
die ganzen triwe und ére

braht er unz an sinen tét.
sin elter sun fr sich gebot
den fursten Gzem riche.
die kbmen ritterliche,

wan si ze rehte solden han
von im groz |éhen sunder wan.

db si ze hove waren komen
und ir reht was vernomen,
daz seir 1éhen alle enpfiengen,

nu hoaret wie siz ane viengen.
Si gerten, alsir triwerriet,

rich und arme, gar diu diet,
einer kranken ernstlicher bete,
daz der kiinec an Gahmurete

bruoderliche triwe mérte,

und sich selben érte,

daz er in niht gar verstieze,

und im sines landes lieze
hantgemadde, daz man mohte sehen,

davon der hérre miese jehen
sins namen und siner vriheit.

daz was dem kiinege niht ze leit:
er sprach ,,ir kunnet maze gern:
ich wil iuch des und furbaz wern.



wan nennet ir den bruoder min
Gahmuret Anschevin?
Anschouwe ist min lant:

da wesen beide von genant.”

Sus sprach der kiinec hér.
. min bruoder der mac sich mér

der stagen hilfe an mich versehen,
denne ich s6 gahes welle jehen.
er sol min ingesinde sin.

deiswar ich tuon iu allen schin

daz uns beide ein muoter truoc.
er hat wénc, und ich genuoc:
daz sol imteilen s min hant,
dés min sadde niht si pfant

vor dem der git unde nimt:

af reht in béder der gezimt.”

do die flrsten riche
vernamen al geliche
daz ir hérre triwen phlac,
daz wasin ein lieber tac.

ieslicher im sunder neic.
Gahmuret niht langer sweic

der volge, asim sin herze jach:
zem kinge er guetlichen sprach
» hérre unde bruoder min,

wolt ich ingesinde sin

iwer oder decheines man,

sO het ich min gemach getan.
nu prievet dar nach minen pris
(ir sit getriuwe unde wis),

und rétt als ez geziehe nuo:
da grifet helfliche zuo.

niht wan harnasch ich han:
het ich dar inne mér getan,

daz virrec lop mir bragte,



etswa man min gedaghte.”

Gahmuret sprach ave san

» Sehzehen knappen ich han,
der sehse von iser sint.

dar zuo gebt mir vier kint,

mit guoter zuht, von hoéher art.
vor den wirt nimmer niht gespart,
des ie bgjagen mac min hant.

ich wil kéren in diu lant.

ich han ouch € ein teil gevarn.

ob mich gelticke wil bewarn,

so erwirbe ich guotes wibes gruoz.
ob ich ir dar nach dienen muoz,
und ob ich des wirdec bin,

SO raget mir min bester sin

daz ichs mit rehten triwen phlege.
got wise mich der saedden wege.
wir fuoren gesellecliche
(dennoch het iwer riche

unser vater Gandin),

manegen kumberlichen pin

wir béde dolten umbe liep.

Ir waret ritter unde diep,

ir kundet dienen unde heln:

wan kunde ouch ich nu minne steln!

Oweé wan het ich iwer kunst
und anderhalp die waren gunst!*

der kiinec siufte unde sprach
,OWeé daz ich dich ie gesach,

Sit du mit schimphlichen siten
min ganzez herze hast versniten,

unt tuost op wir uns scheiden.
min vater hat uns beiden
Gelazen guotes harte vil:

des stoze ich dir gelichiu zil.



ich bin dir herzenlichen holt.
lieht gesteine, rotez golt,

liute, wapen, ors, gewant,

des nim s vil von miner hant,
daz du nach dinem willen varst

unt dine mildekeit bewarst.
din manheit ist Gz erkorn:
waastu von Gylstram geborn
oder komen her von Ranculat,
ich hete dich immer an der stat

asich dich sus vil gerne han.

du bist min bruoder sunder wan."
» hérre, ir lobt mich umbe nét,

Sit ez iwer zuht gebat.

dar nach tuot iwer helfe schin.

welt ir und diu muoter min

mir teilen iwer varnde habe,

sO stige ich Uf und ninder abe.

min herze iedoch nach hoghe strebet:
ine welz war umbez alsus lebet,

daz mir swillet sus min winster brust.
Oweé war jaget mich min gelust?

ich solz versuochen, ob ich mac.

nu nahet min urloubes tac.”

Der kiinec in alles werte,
mér denne er selbe gerte;

funf ors erwelt und erkant,
de besten uber al sin lant,
kiene, starc, niht ze laz;
manec tiwer goltvaz,

und mangen guldinen kl6z.

den kiinec wénec des verdroz,
er enfultes im vier soumschrin:
gesteines muose ouch vil dar in.
do si gefllet lagen,

knappen, die des pflagen,



warn wol gekleidet und geriten.
dane wart jamer niht vermiten,
do er fir sine muoter gienc

und s in SO vaste zuo ir vienc.

»fil i roy Gandin,

wilt du niht langer bi mir sin?*
sprach daz wipliche wip.

,» OWE€ nu truoc dich doch min lip:
du bist och Gandines kint.

Ist got an siner helfe blint,

oder ist er dran betoubet,

daz er mir niht geloubet?

sol ich nu niwen kumber haben?
ich han mins herzen kraft begraben,

die slieze miner ougen:

wil er mich flrbaz rouben,
und ist doch ein rintaere,

sO liuget mir daz maare

als man von siner helfe saget,
Sit er an mir ist sus verzaget.”

D& sprach der junge Anschevin

» got trosste iuch, frowe, des vater min:
den suln wir beidiu gerne klagen.

iU enmac nie man von mir gesagen

deheiniu klagelichiu leit.

ich var durch mine werdekeit
nah ritterschaft in fremdiu lant.
frouwe, ez ist mir sus gewant.”

dod sprach diu kiineginne

, Sit du nach hdher minne
wendest dienest unde muot,
lieber sun, 1& dir min guot
af die vart niht versmahen.
heiz von mir enpféahen

dine kameraae
vier soumschrin swaae;



daligent inne phelle breit,
ganze, die man nie versneit,
und manec tiwer samit.

stiezer man, la mich die zit
hogen, wenn du wider kumest:
an minen frouden du mir frumest.”

, frouwe, des enweiz ich niht,
in welhem lande man mich siht:

wan swar ich von iu kére,

ir habt nach ritters ére

iwer werdekeit an mir getan.
och hat mich der kiinic lan
alsim min dienest danken sol.
ich getrGwe iu des vil wal,

daz ir in deste werder hét,
swie halt mir min dinc ergat.”

Als uns diu aventiure saget,
do het der helt unverzaget

enpfangen durch liebe kraft

unt durch wiplich geselleschaft
kleinoges thsent marke wert.
swa noch ein jude pfandes gert,
er mohtz derfir enphahen:

ez endorft im niht versmahen.

daz sande im ein sin friundin.

an sinem dienste lac gewin,

der wibe minne und ir gruoz:

doch wart im selten kumbers buoz.

urloup nam der wigant.

muoter, bruoder, noch des lant,
Sin ouge nimmer mér erkaos,
dar an doch maneger vil verlos.
der sich hete anim erkant,

€ daz er wage dan gewant,
mit deheiner slahte guinste zil,



den wart von im gedanket vil.
es dihte in mére denne genuoc:
durch sine zuht er nie gewuoc

daz siz tegen umbe reht.

sin muot was ebener denne sleht.
swer selbe sagt wie wert er si,
daist Ithte ein ungeloube br:

es solten de umbesaezen jehen,
und ouch die héten gesehen

siniu werc da er fremde waae;
sO geloupte man dez maze.

Gahmuret der site phlac,
den rehtiu méze widerwac,

und ander schanze enkeine.
sin riiemen daz was kleine,
groz ére er lidenlichen leit,
der 16se wille in gar vermeit.
doch wande der gefiiege,

daz niemen krone triiege,
kiinec, keiser, keiserin,

des messenie er wolde sin,
wan eines der die hoshsten hant
triege Uf erde Ubr eliu lant.

der wille in sinem herzen lac.
Im wart gesagt, ze Baldac
wage ein sO gewaltic man,
daz im der erde undertan

diu zwei teill waaren oder mér.

sin name heldensch was sd hér
daz man in hiez den baruc.

er hete an krefte alsolhen zuc,
vil kiinege wéren sine man,
mit kréntem |Tbe undertan.

dez béaruc-ambet hiute stét.
seht wie man kristen € begét
ze ROmMe, a's uns der touf vergiht.



heidensch orden man dort siht:
ze Baldac nement se ir babestreht
(daz dunket se ane kriimbe sleht),

der baruc in fur sinde
git wandels urkiinde.

Zweén bruoder von Babilon,
Pompeius und |pomidon,

den nam der baruc Ninivé
(daz was @ ir vordern é):

s taten wer mit kreften schin.
dar kom der junge Anschevin:
dem wart der baruc vil holt.

ja nam nach dienste alda den solt
Gahmuret der werde man.

nu erloubt im daz er miieze han
ander wapen denne im Gandin
davor gap, der vater sin.

der hérre pflac mit gernden siten
af sine kovertiure gesniten

anker lieht hermin:

da nach muos ouch daz ander sin,
dfme schilt und an der waét.

noch griener denne ein smarat
was geprievet sin gereite gar,
und néch dem achmardi var.
daz ist ein sidin lachen:

dar (z hiez er im machen

wapenroc und kursit:

ez ist bezzer denne der samit.
hermin anker drif genad,
guldiniu sell dran gedrad.

sin anker heten niht bekort
ganzes lands noch landes ort,

dane warn si ninder in geslagen:
der hérre muose flrbaz tragen



disen wépenlichen last
In manegiu lant, der werde gast,

Néach dem anker disiu mal,
wand er deheiner slahte twal
hete ninder noch gebite.

wie vil er lande durchrite
und in schiffen umbefiere?

ob ich iu da nach swiere,

sO saget iu Uf minen eit

min ritterlichiu sicherheit

als mir diu aventiure giht:
ine han nu mér geziuges niht.

diu seit, sin manlichiu kraft
behielt den pris in heidenschaft,
ze Marroch unt ze Persia

sin hant bezalt ouch anderswa,
ze Damasc und ze Halap,

und swa man ritterschaft da gap,
ze Arébie und vor Arabi,

daz er was gegenstrites vri

vor ieslichem einem man.

disen ruoft er da gewan.

sins herzen gir nach prise greif:
ir aller tét vor im zesleif

und was vil nach entnihtet.
suswas ie der berihtet,

der gein im tjostierens phlac.
man jach im des ze Baldac:

sin ellen strebte sunder wanc:
von dan fuor er gein Zazamanc
in daz kiinecriche.

die klageten al geliche

|senharten, der den lip

in dienste vios umbe ein wip.
des twang in Belacane,

diu stieze valsches ane.

daz si im ir minne nie gebat,



des lager nach ir minne tot.
Den réchen sine méage
offenliche und an der lage,

die frouwen twungen si mit her.
diu was mit ellenthafter wer,

doé Gahmuret kom inir lant,
daz von Schotten Vridebrant
mit schiffes her verbrande,

€ daz er dannen wande.

nu hoat wie unser riter var.

daz mer warf in mit sturme dar,
sO daz er kiime iedoch genas.
gein der kingin palas

kom er gesigelt in die habe:
dawart er vil geschouwet abe.

do6 saher Uz an dez velt.

da was geslagen manec gezelt

a umb die stat wan gein dem mer:
dalagn zwei kreftigiu her.

do hiez er vragn der mage,

wes diu burc waae;

wan err kiinde nie gewan,
noch dehein sin schifman.
Sl tagen sinen boten kunt,
ez wage Patelamunt.

daz wart im minnecliche enboten.
Sl manten in bi ir goten

daz er in hulfe: eswaae in nét,

s rungen niht wan umben tot.

dob der junge Anschevin

vernam ir kumberlichen pin,

er bot sin dienest umbe guot,
als noch vil dicke ein riter tuot,
oder daz sim sageten umbe waz
er solte doln der vinde haz.



D& sprach Gz einem munde
der sieche unt der gesunde,

daz imwag a gemeine

ir golt und ir gesteine;

des solter alles hérre wesen,

und er mohte wol bi in genesen.
doch bedorfter wénec soldes:
von Arabie des goldes

heter manegen knollen braht.
liute vinster sO diu naht

warn alle die von Zazamanc:

bi den diht in diu wile lanc.
doch hiez er herberge nemen:
des moht och si vil wol gezemen,
daz se im die besten gaben.

die frouwen dennoch lagen

zen venstern unde sahen dar:
Sl naanen des vil rehte war,
sine knappen und sin harnas,
wie daz gefeitieret was.

do truoc der helt milte

af einem hermin schilte

ine weiz wie manegen zobelbalc:
der kiineginne marschalc

hetez fur einen anker groz.

ze sehen in wénic dar verdroz.
dd muosen siniu ouge jehen
daz er hét é gesehen

disen ritter oder sinen schin.
daz muost ze Alexandrie sin,

do der baruc dervor lac:
sinen pris da niemen widerwac.

Sus fuor der muotes riche
in die stat behagenliche.
zehen soumaa hiez er vazzen:



die zogeten hin die gazzen.
dariten zweinzec knappen nach.
sin bovel man dort vor ersach:
garzline, koche unde ir knaben
heten sich hin fir erhaben.

stolz was sin gesinde:

zwelf wol geborner kinde

da hinden nach den knappen riten,
an guoter zuht, mit sliezen siten.
etslicher was ein Sarrazin.

dar nédch muos ouch getrecket sin

aht ors mit zindale
verdecket a zemale.

daz niunde sinen satel truoc:
ein schilt, desich é gewuoc,

den fuorte ein knappe vil gemeit
derbi. néch den selben reit
pustner, der man och bedarf.
ein tamb0rr sluog unde warf

vil hdhe sine tambdr.

den hérren nam vil untQr
dane riten floitierre bi,

und guoter videlagre dri.
den was alen niht ze gach.
selbe reit er hinden nach,

unt sin marnaae
der wise unt der mage.

Swaz da was volkes inne,
Maoae und Moginne
was beidiu wip unde man.

der hérre schouwen began
manegen schilt zebrochen,
mit spern gar durchstochen:
der was davil gehangen fr,
an die wende und an die tr.

S heten jamer unde gufft.



in diu venster gein dem luft

was gebettet mangem wunden man,
swenn er den arzat gewan,

daz er doch mohte niht genesen.
der was bi vinden gewesen.

sus warb ie der ungerne vioch.
vil orse man im widerzdch,
durchstochen und verhouwen.
manege tunkele frouwen

sach er bédenthalben sin:
nach rabens varwe was ir schin.

sin wirt in minnecliche enpfienc;
daz im néach fréuden sit ergienc.
daz was ein ellens richer man:

mit siner hant het er getan
manegen stich unde slac,

wand er einer porten phlac.

bi dem er manegen riter vant,
die ir hende hiengen in diu bant,

unt den ir houbet schrunden.
die heten sblhe wunden,

daz s doch téten riterschaft:
s heten 1azen niht ir kraft.

Der burcgrave von der stat

sinen gast do minneclichen bat
daz er niht verbaae

al daz sin wille waare

Uber sin guot und tber den lip.
er fuorte in da er vant sin wip,

diu Gahmureten kuste,

des in doch wénc geluste.

dar nach fuor er enbizen san.

do diz alsus was getén,

der marschalc fuor von im zehant
alda er die kiineginne vant,



und iesch vil groziu botenbrat.
er sprach ,, frouwe, unser nét
ist mit freuden zergangen.

den wir hie haben enphangen,

daz ist ein riter sO getan,

daz wir ze viéhen immer han
unsern goten, die in uns brahten,
daz s des ie gedahten.”

»Nu sage mir 0f die triwe din,

wer der ritter mige sin.”
»frouwe, ez ist ein degen fier,
des baruckes soldier,

ein Anschevin von hoher art.
avoy wie wénic wirt gespart

sin [ip, swaman in laezet an!
wie rehter dar unde dan
entwichet unde kéret!

die vinde er schaden |éret.
Ich sach in striten schone,

da die Babylone
Alexandrie lossen solten,
unde db si dannen wolten
den béruc triben mit gewalt.
waz ir da nider wart gevalt

an der schumphentiure!

da begienc der gehiure

mit sime |Tbe solhe tét,

sine heten vliehens keinen rét.
dar zuo hort i'n nennen,

man solt in wol erkennen,

daz er den pris Ubr manegiu lant
hete al ein zuo siner hant.”

»Nu sih et wenne oder wie,
und fleg daz er mich spreche hie.

wir han doch fride al disen tac;



da von der helt wol riten mac
her Of ze mir: od sol ich dar?
er ist anders denne wir gevar:
owi wan tade im daz niht wé!

daz het ich gerne erfunden é:
op mirz die mine rieten,

ich solt im ére bieten.
geruochet er mir ndhen,

wie sol ich in enphahen?

ist er mir dar zuo wol geborn,

daz min kus niht si verlorn?"

»frowe, erst fur kiineges kinne erkant:
des si min [Tp genennet phant.

Frowe, ich wil iwern flrsten sagn,

daz s richiu kleider tragn,

und daz si vor iu biten

unz daz wir zuo ziu riten.

daz saget ir iweren frouwen gar.
wan swenne ich nu hin nider var,

sO bring ich iu den werden gast,
dem stiezer tugende nie gebrast.”

harte wénic des verdarp:

vil behendeclichen warp

der marschalc siner frouwen bete.
balde wart d6 Gahmurete

richiu kleider dar getragen:

diu leiter an. sus hort ich sagen,
daz diu tiwer wagen.

anker die swagen

von arabischem golde

warn drife alser wolde.

db saz der minnen geltes 16n
af ein ors, daz ein Babylon
gein im durh tjostieren reit:

den stach er drabe, daz was dem leit.



op sinwirt iht mit im var?
er und sine riter gar.
jadeiswar, s sint es fro.
Sl riten mit ein ander d6

und erbeizten vor dem palas,
da manec riter Offe was.

die muosen wol gekleidet sin.
siniu kinder liefen vor imn,
le zwel ein ander an der hant.

ir hérre manege frouwen vant,
gekleidet wiinnecliche.

der kiineginne riche

ir ougen fuogten héhen pin,
do si gesach den Anschevin.

der was s6 minnecliche gevar,
daz er entslOz ir herze gar,

ez wage ir liep oder leit:

daz besl6z davor ir wipheit.

einwénc si geinim do trat,
ir gast si sich kiissen bat.

si nam in selbe mit der hant:
gein den vinden an die want
sazen se in diu venster wit

af ein kultr gesteppet samit,

dar undr ein weichez pette lac.
ist iht liehters denne der tac,
dem glichet niht diu kiinegin.
si hete wiplichen sin,

und was abr anders riterlich,

der touwegen rdsen ungelich.
nach swarzer varwe was ir schin,
ir kréne ein liehter rubin:

ir houbet man derdurch wol sach.
diu wirtin zir gaste sprach,

daz ir liep waa sin komn.
. hérre, ich han von iu vernomn



vil riterlicher werdekeit.
durch iwer zuht 1at iu niht leit,
ob i'u minen kumber klage,

den ich ndhe im herzen trage.”

» Min helfe iuch, frowe, niht irret.
swaz iu war od wirret,

swa daz wenden sol min hant,
diu si ze dienste dar benant.

ich pin niht wan einec man:
swer iu tuot od hat getan,

da biut ich gegen minen schilt:
die vinde wénec des bevilt."

mit ziihten sprach ein flrste san:
» heten wir einen houbetman,

wir solden vinde wénic sparn,
sit Vridebrant ist hin gevarn.
der loeset dort sin eigen lant.
ein kunec, heizet Hernant,

den er durh Herlinde sluoc,
des mége tuont im leit genuoc:
sine wellent si's niht mazen.

er hat hie helde lazen;

den herzogen Hiutegér,

des ritertét uns manegiu sér
frumt, und sin geselleschaft:
ir strit hat kunst unde kraft.
sb hét hie mangen soldier
von Normandie Gaschier,

der wise degen hére.

noch hét hie riter mére
Kaylet von Hoskurast,
manegen zornigen gast.
die braghten alle in diz lant

der Schotten kiinec Vridebrant
und sinre genbze viere



mit mangem soldiere.
Westerhalp dort an dem mer
dalit Isenhartes her

mit fliezenden ougen.

offenlich noch tougen

gesach si nimmer mér kein man,

sine miesen jamers wunder han

(ir herzen regen die glisse warp),
sit an der tjost ir hérre starp.”

der gast zer wirtinne

sprach mit ritters sinne

»Saget mir, ob irs ruochet,
durh waz man iuch s suochet

zornliche mit gewalt.

ir habet sO manegen degen balt:
mich miet daz si sint verladen
mit vinde hazze nach ir schaden.”

»daz sagei'u, hérre, sit irs gert.

mir diende ein ritter, der was wert.
sin [Tp was tugende ein bernde ris.
der helt was kiiene unde wis,

der triwe ein reht beklibeniu fruht:
sin zuht wac fir alle zuht.

er was noch kiuscher denne ein wip:
vrecheit und ellen truoc sin lip,

sone gewuohs an ritter milter hant

vor im nie Uber elliu lant

(ine weiz waz nach uns stile geschehen:

des lazen ander liute jehen):

er was gein valscher fuore ein tor,
in swarzer varwe alsich ein Mor.
sin vater hiez Tankanis,

ein kinec: der het och hohen pris.

Min friunt der hiez Isenhart.
min wipheit was unbewart,
do ich sin dienst nach minne enphienc,



deiz im nach fréuden niht ergienc.
des muoz ich immer jamer tragen.
si wamnent daz i'n schiief erslagen:

verratens ich doch wénic kan,
swie mich des zihen sine man.
er was mir lieber dannein.
ane geziuge ich des niht bin,

mit den ichz sol bewaaren noch:
die rehten warheit wizzen doch
mine gote und ouch die sine.

er gap mir manege pine.

nu hat min schamndiu wipheit

sin [6n erlenget und min leit.

dem helde erwarp min magetuom
an riterschefte manegen ruom.

do versuocht i'n, ober kunde sin
ein friunt. daz wart vil balde schin.

er gap durh mich sin harnas
enwec, daz als ein palas

dort stét (daz ist ein hoch gezelt:
daz brahten Schotten Of diz velt).
db daz der helt ane wart,

sin [Tp d6 wénic wart gespart.

des lebens in da nach verdroz,
mange aventiure suohter bloz.
do ditz alsd was,

ein furste (Prothizilas

Der hiez) min massenie,

vor zageheit der vrie,

Uz durch aventiure reit,

da gr6z schade in niht vermeit.
zem forest in Azagouc

ein tjost im sterben niht erlouc,

die er tet Of einen kiienen man,
der ouch sin ende alda gewan.
daz was min friunt 1senhart.

ir ieweder innen wart



eins spers durh schilt und durh den Iip.
daz klag ich noch, vil armez wip:

ir béder t6t mich immer miiet.

af miner triwe jamer blUet.

ih enwart nie wip decheines man.”

Gahmureten dihte san,

swie s waae en heidenin,
mit triwen wiplicher sin

in wibes herze nie geslouf.

ir kiusche was ein reiner touf,

und ouch der regen der si beg0z,
der wac der von ir ougen fl6z

af ir zobel und anir brust.

riwen phlege was ir gelust,

und rehtiu jamers |ére.

s seit im firbaz mére

, dd suohte mich von Uber mer
der Schotten kiinec mit sinem her:
der was sins osheilmes suon.

sine mohten mir niht mér getuon

schaden dan mir was geschehen
an Isenharte, ich muoz es jehen.”
Diu frouwe ersiufte dicke.

durch die zéher manege blicke

si schamende gastlichen sach

an Gahmureten: d6 verjach

ir ougen dem herzen san

daz er waae wol getan.

s kunde ouch liehte varwe spehen:
wan si het och é gesehen

manegen liehten heiden.
adawart undr in beiden

ein vil getriulichiu ger:

sie sach dar, und er sach her.



dar nach hiez si schenken san:

getorste si, daz waare verlan.

ez miete si deiz niht beleip,
wand ez dieritter ie vertreip,

die gerne sprachen widr diu wip.
dochwasir lip sin selbes lip:

ouch het er ir den muot gegebn,
sin leben was der frouwen lebn.

do stuont er Gf unde sprach
» frouwe, ich tuon iu ungemach.
ich kan ze lange sitzen:

daz tuon ich niht mit witzen.
mir ist vil dienestlichen leit
daz iwer kumber ist sO breit.
frouwe, gebietet Uber mich:
swar ir welt, darst min gerich.

ichdieniu allez daz ich sol.”
si sprach ,, hér, des trGwe i'u wol.”

Der burcgrave sin wirt
nu vil wénic des verbirt,
ern kirze im sine stunde.
ze vragen er begunde,

ober wolde baneken riten:

» und schouwet wa wir striten,
wie unser porten sin behuot.”
Gahmuret der degen guot

sprach, er wolde gerne sehen
wa riterschaft da waare geschehen.

her ab mit dem helde reit
manec riter vil gemeit,
hie der wise, dort der tumbe.

si fuorten in alumbe
flr sehzehen porten,



und beschieden im mit worten,
daz der decheiniu waae bespart,
sit wurde gerochen I senhart

»an uns mit zorn. naht unde tac
unser strit vil nach geliche wac:
man besloz ir keine sit.

uns git vor dhte porten strit

des getriwen | senhartes man:

die hant uns schaden vil getan.
Sl ringent mit zorne,

die fursten wol geborne,

des kiineges man von Azagouc.
vor ieslicher porte flouc

ob kliener schar ein liehter van;
eln durchstochen riter dran,

as Isenhart den lip verl6s:

sin volc diu wépen da nach kos.

»Dagein han wir einen site:
dastille wir ir jamer mite.

unser vanen sint erkant,

daz zweéne vinger Uz der hant
biutet gein dem eide,

irn geschaehe nie so leide

wan sit daz |senhart lac t6t

(miner frouwen frumt er herzen6t),
sus stét diu kiinegin geméal,

frou Belakane, sunder twal

In einen blanken samit

gesniten von swarzer varwe sit

daz wir diu wéapen kuren anin

(ir triwe an jamer hét gewin):

die steckent ob den porten hoch.

vir die andern &hte uns suochet noch

des stolzen Fridebrandes her,
die getouften von tber mer.



ieslicher porte ein furste phliget,
der sich strites 0z bewiget
mit siner baniere.

wir haben Gaschiere
gevangen einen graven abe:
der biutet uns vil groze habe.
der ist Kayletes swester suon:
Swaz uns der nu mac getuon,

daz muoz ie dirre gelten.

solch geliicke kumt uns selten.
Grienes angers litzel, sandes
wol drizec poinder landes

Ist zir gezelten vome grabn:
dawirt vil manec tjost erhabn.”

disiu magre sagt im gar sin wirt.
» €n ritter nimmer daz verbirt,
ern kom durch tjostieren fir.
op der sin dienest dort verlir

anir diu in sante her,

waz hulfe in dan sin vrechiu ger?
daz ist der stolze Hiutegér.

von dem mag ich wol sprechen mér,
Sit wir hie sin besezzen,

daz der helt vermezzen

ie smorgens vil bereite was
vor der porte gein dem palas.
ouch ist von dem kiienen man
kleincgtes vil geflieret dan,

daz er durch unser schilte stach,
des man fr groze koste jach

so ez die krigierre brachen drabe.
er valt uns manegen riter abe.

er lag sich gerne schouwen,

in lobent ouch unser frouwen.
swen wip lobent, der wirt erkant,
er hat den pris ze siner hant,

unt sines herzen wunne.”



dbé hete diu miede sunne

ir liehten blic hinz ir gelesn.

des bankens muose ein ende wesn.
der gast mit sime wirte reit,

er vant sin ezzen al bereit.

Ich muoz iu von ir spise sagen.
diu wart mit zihten fir getragen:

man diende in riterliche.

diu kiineginne riche

kom stolzlich fir sinen tisch.

hie stuont der reiger, dort der visch.

si was durch daz hinz im gevarn,

sl wolde selbe daz bewarn

daz man sin pflagge wol ze frumen:
si was mit juncfrouwen kumen.

si kniete nider (daz was im leit),

mit ir selber hant si sneit

dem riter siner spise ein teil.

diu frouwe was ir gastes geil.

dob bot si im sin trinken dar

und phlac sin wol: och nam er war,

wie was gebaarde unde ir wort.
zende an sines tisches ort

sazen sine spilman,

und anderhalp sin kappelan.

a schemende er an die frouwen sach,

harte blGclicher sprach
»1chn han mi's niht genietet,
asir mirz, frouwe, bietet,
mins lebens mit sdlhen éren.
ob ichiuch solde |éren,

sO waa hint sén an iuch gegert
eins phlegens des ich waare wert,
sone waat ir niht her ab geritn.
getar ich iuch des, frouwe, bitn,
S0 & mich in der maze lebn.



ir habt mir ér ze vil gegebn.”

sine wolt och des niht |azen,
da siniu kinder sazen,

diu bat si ezzen vaste.

diz bt si zérn ir gaste.

gar disiu junchérrelin

waren holt der kiinegin.

dar néch diu frouwe niht vergaz,
Si gieng och da der wirt saz

und des wip diu burcravin.

den becher huop diu kiinegin,
si sprach ,, la dir bevolhen sin
unseren gast: diu éreist din.
dar umbe ich iuch beidiu man.”
si nam urloup, do gienc si dan

aber hin wider fr ir gast.

des herze truoc ir minnen last.

daz selbe ouch ir von im geschach;
desir herze unde ir ouge jach:

diu muosens mit ir phlihte han.

mit zihten sprach diu frouwe san
» gebietet, hérre: swesiir gert,
daz schaf ich: wand ir sit es wert.
und Iat mich iwer urloup han.
wirt iu hie guot gemach getan,

des vrowen wir uns tber a.”
guldin warn ir kerzstal:

vier lieht man vor ir drife truoc.
S reit ouch da s vant genuoc.

Sine &zen och niht langer do.
der helt was trdric unde fro.

er froute sich daz man im bot
groz ére: in twanc doch ander nét.
daz was diu strenge minne:

diu neiget hohe sinne.



diu wirtin fuor an ir gemach:
harte schiere daz geschach.
man bette dem helde san:
daz wart mit vlize getan.

der wirt sprach zem gaste

»husult ir slafen vaste,

und ruowet hint: des wirt iu nét."
der wirt den sinen daz gebat,

s solten dannen kéren.

des gastes junchérren,

der bette alumbe dez sine lac,

ir houbet dran, wand er des pflac.
da stuonden kerzen harte gréz

und brunnen lieht. den helt verdréz
daz sb lanc was diu naht.

in brahte dicke in unmaht

diu swarze Maainne,

des landes klineginne.

er want sich dicke alsam ein wit,
daz im krachten diu lit.

strit und minne was sin ger:

nu wunschet daz mans in gewer.
sin herze gap von stdzen schal,
wand ez nach riterschefte swal.
Daz begunde dem recken

sine brust béde erstrecken,

sO die senwen tuot daz armbrust.
dawas ze drade sin gelust.

der hérre an allez slafen lac,
unz errkds den grawen tac:

der gap dennoch niht liehten schin.
do solt och da bereite sin

zer messe ein sin kappelan:

der sanc si got und im san.

sin harnasch truoc man dar ze hant:

er reit da er tjostieren vant.



do saz er an der stunde

af ein ors, daz beidiu kunde
hurtlichen dringen

und snelleclichen springen.

bekéric swa manz wider zoch.
sinen anker Uf dem helme héch
man gein der porte flieren sach;
adawip unde man verjach,

sine gesaghn nie helt s6 winneclich:

ir gote im solten sin gelich.

man fuort ouch starkiu sper da bi.
wie er gezimieret Si?

Sin ors von iser truoc ein dach:
daz was fur slege des gemach.

dar Uf ein ander decke lac,
ringe, diu niht swaere wac:

daz was ein griener samit.

sin wapenroc, sin kursit

was ouch ein griienez achmardi:
daz was geworht da zArabi.

Dar anich liuge niemen:
sine schiltriemen,

swaz der dar zuo gehorte,
was ein unverblichen borte

mit gesteine harte tiure:
geliutert in dem fiure

was sin bukel rét golt.

sin dienest nam der minnen solt:
ein scharpher strit in ringe wac.

diu kiingin in dem venster lac:
bi ir sdzen frouwen mér.

nu seht, dort hielt och Hiutegér,
aldaim é der pris geschach.

do er disen riter komen sach

zuo zim kalopieren hie,



do dahter ,, wenne oder wie
kom dirre Franzois in diz lant?
wer hét den stolzen her gesant?
het ich den fur einen Mor,

sO waa min bester sin ein tor.”

diu doch von sprungen nicht belibn,
ir ors mit sporen si béde tribn

Uzem walap in die rabbin.

Sl taten riters ellen schin,

der tjost ein ander si niht lugen.
die sprizen gein den |Uften flugen
von des kiienen Hiutegéres sper:
ouch valt in sines strites wer
hinderz ors Uf dez gras.

vil ungewent er des was.

Er reit Of in und trat in nider.
des erholt er sich dicke wider,
er tet werlichen willen schin:
doch stecket in dem arme sin

diu Gahmuretes lanze.

der iesch die fianze.

sinen meister heter funden.
~,wer hat mich tberwunden?’
alsb sprach der kiiene man.

der sigehafte jach db sén
»1ch pin Gahmuret Anschevin.”
er sprach ,, min sicherheit si din.”

die enphienger unde sande inin.
des muoser vil gepriset sin

von den frouwen die daz sahen.
dort her begunde géahen

von Normandie Gaschier,

der ellens riche degen fier,

der starke tjostiure.

hie hielt och der gehiure



Gahmuret zer anderen tjost bereit.
sim sper was daz iser breit

unt der schaft veste.

adawerten die geste

ein ander: ungelichez wac.
Gaschier dernider lac

mit orse mit alle

von der tjoste valle,

und wart betwungen sicherheit,
ez wage im liep oder leit.

Gahmuret der wigant

sprach ,, mir sichert iwer hant:
diu was bi manlicher wer.

nu ritet gein der Schotten her,

und bitet si daz si uns verbern
mit strite, op si des wellen gern:
und komt nach mir in die stat.”
swaz er gebOt oder bat,
endehaft ez wart getan:

die Schotten muosen striten lan.

dod kom gevaren Kaylet.

von dem kérte Gahmuret:

wand er was siner muomen suon:
waz solter im dob leides tuon?

der Spandl rief im nach genuoc.
ein strdz er af dem helme truoc:
gezimieret was der man,

alsich davon ze sagenne han,
mit phelle wit unde lanc.

daz gevilde nach dem helde klanc:
sine schellen gabn gedoane.

er bluome an mannes schome!

sin varwe an schome hielt den strit,
unz an zwén die nach im wuohsen sit,

Béacurs Lotes kint
und Parzival, die da niht sint:



die wéren dennoch ungeborn,
und wurden sit fir schome erkorn.

Gaschier in mit dem zoume nam,
L iwer wilde wirt vil zam

(daz sag i'u Uf die triwe min),
bestét ir den Anschevin,
Der mine sicherheit dort hét.
ir sult merken minen rét,

und dar zuo, hérre, mine bete.
ich han geheizen Gahmurete
daz ich iuch alle wende:

daz lobt ich siner hende.

durch mich |at iwer streben sin:

er tuot iu kraft an strite schin.”
do sprach der kiinec Kaylet
,1st daz min neve Gahmuret
fil i roy Gandin,

mit dem [az ich min striten sin.

&t mirn zoum.” ,,in 1&z ius niht,
€ daz min ouge alrérst ersint
iwer blézez houbet.

daz mine ist mir betoubet.”

den helm er im her ab do bant.

Gahmuret mér strites vant.

ez was wol mitter morgen do.
die von der stat des waren vro,
die dise tjost ersahen.

sl begunden alle gahen

an ir werlichen letze.

€r was vor in ein netze:

swaz drunder kom, daz was beslagen.
ein ander ors, sus hoae ich sagen,

dar Uf saz der werde:

daz flouc und ruorte d'erde,

gereht ze béden siten,



kUen da man solt striten,
Verhalden unde drade.
waz er dar Ufe tede?

des muoz ich im fir ellen jehn.
er reit dain Moren mohten sehn,
adadielagen mit ir her,
westerhalp dort an dem mer.

en furste Razalic da hiez.

deheinen tac daz nimmer liez
der richeste von Azagouc

(sin geslehte im des niht louc,
von ktineges frihte was sin art),
der huop sich immer dannewart

durh tjostieren fir die stat.
alda tet siner krefte mat

der helt von Anschouwe.

daz klagte ein swarziu frouwe,
diu in hete dar gesant,

daz in daiemen Uberwant.

ein knappe bot al sunder bete

sime hérren Gahmurete

ein sper, dem was der schaft ein ror:
da mite stach er den Mor

hinderz ors (fen griez:

(niht langer er in ligen liez)
datwanc in sicherheit sin hant.
db was daz urliuge gelant,

und im ein grézer pris geschehen.
Gahmuret begunde sehen

aht vanen sweimen gein der stat,
die er balde wenden bat

Den kiienen sigel 6sen man.

dar nach gebGt er im do san

daz er kérte nach imin.
daz tet er: wan ez solt et sin.
Gaschier sin kumn ouch niht verbirt;



an dem innen wart der wirt
daz sin gast was komen Qz.

daz er niht 1sen als ein striz
und starke vlinse verslant,

daz machte daz err niht envant.
sin zorn begunde limmen

und als ein lewe brimmen.

do brach er Gz sin eigen hér,

er sprach ,,nu sint mir miniu jar
nach grézer tumpheit bewant.
die gote heten mir gesant

einen kiienen werden gast:

ist er verladen mit strites last,

sone mag ich nimmer werden wert.

waz touc mir schilt unde swert?

er sol mich schelten, swer michs mane.”
do kérter von den sinen dane,

gein der porte er vaste ruorte.

ein knappe im widerfuorte

ein schilt, Gzen und innen dran
gemalt als ein durchstochen man,
geworht in Isenhartes lant.

ein helm er fuorte ouch in der hant,

unde ein swert daz Razalic
durch ellen braht in den wic.
Dawas er von gescheiden,
der kliene swarze heiden.

des lop was virrec unde wit:

starb er ane toufen sit,

so erkenn sich tiber den degen balt,
der aller wunder héat gewalt.

dob der burcrave daz ersach,

sO rehte liebe im nie geschach.
diu wappen errkande,

hin Gz der porte er rande.
sinen gast sach er dort halden,



den jungen, niht den alden,

a gernde striteclicher tjost.

do nam in Lachfilirost,

sin wirt, und zoch in vaste widr.
ern stach ta mér decheinen nidr.

Lachfilirost schahtelakunt

sprach ,, hérre, ir sult mir machen kunt,
hat betwungen iwer hant

Razaligen? unser lant

ist kamphes sicher immer mér.

der ist ob al den Moren hér,

des getriwen | senhartes man,
die uns den schaden hant getan.
sich hét verendet unser not.

ein zornic got in daz gebat.
dazs uns hie suohten mit ir her:
nu ist enschumphiert ir wer.”

Er fuort in In: daz was im leit.
diu kiineginne im widerreit.
sinen zoum nam si mit ir hant,
S entstricte der fintalen bant.

der wirt in muose lazen.

sine knappen niht vergazen,
sine kérten vaste ir hérren nach.
durch die stat man fueren sach
ir gast die kiineginne wis,

der da behalden het den pris.

s erbeizt alda sis dihte zit.
»WE wie getriwe ir knappen sit!
ir waant verliesen disen man:
dem wirt an iuch gemach getan.

nemt sin ors unt fuert ez hin:
sin geselle ich hie bin.”

vil frouwen er dort Ufe vant.
entwapent mit swarzer hant



wart er von der kiinegin.

eln declachen zobelTn
und ein bette wol gehéret,
dar anim wart geméret
eln heinlichiu ére.

alda was niemen mére:

die juncfrouwen giengen fir
und sluzzen nach in zuo die tir.
do phlac diu kiineginne

elner werden siiezer minne,

und Gahmuret ir herzen trit.
ungelich was doch ir zweier hii.

Si brahten opfers vil ir goten,

die von der stat. waz wart geboten
dem kiienen Razalige,

do er schiet von dem wige?

daz leister durh triuwe:

doch wart sin jamer niuwe
nach sime hérren Isenhart.

der burcrave des innen wart,
daz er kom. dé wart en schal:

dar kébmn die flrsten tber al

Uz der kiingin lant von Zazamanc:
die sageten im des prises danc,
den er het alda bezalt.

ze rehter tjost het er gevalt

vier und zweinzec riter nidr,
und z6ch ir ors almeistic widr.
dawarn gevangen firsten drf:
den reit manec riter bi,

ze hove Uf den palas.

entsléfen unde enbizzen was,
unt wiinnecliche gefeitet

mit kleidern wol bereitet

was des hohsten wirtes Iip.

diu é hiez magt, diu was nu wip;



diu in her Oz fuorte an ir hant.
si sprach ,, min lip und min lant
Ist disem riter undertan,

obez im vinde wellent 1an.”

do wart gevolget Gahmurete
einer hofschlichen bete.

» gét naher, min hér Razalic:

ir sult kiissen min wip.
Alstuot ouch ir, hér Gaschier.”
Hiutegérn den Schotten fier

bat er si kiissen an ir munt:
der was von siner tjoste wunt.

er bat si ale sitzen,
a sténder sprach mit witzen
» 1Ch saehe och gerne den neven min,

moht ez mit sinen hulden sin,

der in hie gevangen hét.

ine hans von sippe decheinen rét,
ine miez in ledec machen.”

diu kiingin begunde lachen,

sie hiez balde nach im springen.
dort her begunde dringen

der minnecliche béa kunt.

der was von riterschefte wunt,
und hetz ouch davil guot getan.

Gaschier der Oriman

in dar bréahte: er was kurtoys,
sin vater was ein Franzoys,

er was Kayletes swester barn:
in wibes dienster was gevarn:

er hiez Killirjacac,
aller manne schoame er widerwac.

D6 in Gahmuret gesach
(ir antlitze sippe jach:
diu wérn ein ander vil gelich),



er bat die kiineginne rich

in kissen unde vahen zir.

er sprach ,,nu ging ouch her ze mir.“
der wirt in kuste selbe do:

Sl warn ze sehen ein ander vro.

Gahmuret sprach aber san

» OWE junc stiezer man,

waz solte her din kranker lip?
sag an, gebOt dir daz ein wip?
»die gebietent wénic, hérre, mier.

mich hat min veter Gaschier

her braht, er weiz wol selbe wie.
ich han im tOsent riter hie,

unt stén im dienestliche bi.

ze Réems in Normandi

kom ich zer samnunge:

ich braht im helde junge,

ich fuor von Schampan durch in.
nu wil kunst unde sin

der schade an in kéren,

irn welt iuch selben éren.
gebietet ir, sO &t in min
geniezen, senftet sinen pin.”

»denrat nimdu vil gar zuo dier.
var du und min hér Gaschier,

und bringet mir Kayleten her.”
do wurben si des heldes ger,

s brahten in durch sine bete.
db wart och er von Gahmurete
minnecliche enphangen,

und dicke umbevangen

von der kiineginne rich.

s kuste den degen minneclich.
sie mohtez wol mit éren tuon:
€r was ir mannes muomen suon



Und was von arde ein kinic hér.
der wirt sprach lachende mér
»got weiz, hér Kaylet,

ob ich iu neame DOl et

und iwer lant ze Spane,

durch den kiinec von Gascane,
der iu dicke tuot mit zornes gir,
daz wage ein untriwe an mir:
wan ir sit miner muomen Kint.
die besten gar mit iu hie sint,

der riterschefte herte:
wer twang iuch dirre verte?

do sprach der stolze degen junc
» mir gebot min veter Schiltunc,
des tohter Vridebrant da hat,

daz ich im diende, ez waa sin rét.
der hat von sime wibe

hie von min eines libe

sehs tdsent riter wol bekant:

die tragent werliche hant.

ich braht ouch riter mér durch in:
der ist einteil gescheiden hin.
hie wéaren durch die Schotten
die werliche rotten.

im kom von Gruonlanden

helde zen handen,

zwén kinge mit grozer kraft:
die vluot von der riterschaft

S brahten, unde manegen kiel:
ir rotte mir vil wol geviel.

hie was och M6rholt durch in:
des strit hat kraft unde sin.

Die sint nu hin gekéret:
swie mich min frouwe |éret,
als tuon ich mit den minen.



min dienst sol ir erschinen:

dune darft mir dienstes danken niht,
wand es diu sippe sus vergiht.

die vravelen helde sint nu din:
waan sie getoufet sO die min,

und an der hiut nach in getan,

sO wart gekroenet nie kein man,

ern hete strits von in genuoc.

mich wundert waz dich her vertruoc:
daz sag mir rehte, unde wie.”

»1ch kom gestern, hiute binich hie
worden hérre Uberz |ant.

mich vienc diu kiinegin mit ir hant:
dod wert ich mich mit minne.

sus rieten mir die sinne.”

»ich wamn dir hat din stieziu wer
betwungen beidenthalp diu her.”
»du meinst durch daz ich dir entran.
vaste riefe du mich an:

waz woltste an mir ertwingen?

& mich sus mit dir dingen.”

, daerkant ich niht des ankers din:
miner muomen man Gandin

hat in gefleret selten (z.”

, do rekante abr ich wol dinen striiz,

ame schilde ein sarapandratest:
din striz stuont hdch sunder nest.

Ich sach an dinre gelegenheit,
dir was diu sicherheit vil leit,
die mir taten zwéne man:

die hetenz da vil guot getan.”

» mir waare ouch lihte alsam geschehen.
ich muoz des eime tiuvel jehen,

des fuor ich nimmer wirde vré:

het er den pris behalten s6

an vravelen helden sb din lip,



flr zucker geezen in diu wip.”
»din munt mir lobs ze vil vergiht.”
»Nein, in kan gesmeichen niht:
nim anderr miner helfe war.*

si riefen Razalige dar.

mit zihten sprach do Kaylet
»iuch hat min neve Gahmuret
mit siner hant gevangen.”

» Nér, daz ist ergangen.

ich han den helt da fur rekant,
daz im Azagouc daz lant

mit dienste nimmer wirt verspart,
Sit unser hérre Isenhart

alda niht kréne solde tragen.

er wart inir dienste erslagen,

diu nu ist iwers neven wip.

umbe ir minne er gap den lip:

daz ha min kus an si verkorn.

ich han hérren und den méag verlorn.

wil nu iwer muomen suon
riterliche fuore tuon,

daz er uns wil ergetzen sin,
sO valt ich im die hende min.
S0 hét er richeit unde pris,

und a da mite Tankanis

| senharten gerbet hat,

der gebalsemt ime her dort stét.
alle tage ich sine wunden sach,
sit im diz sper sin herze brach.”

daz z6ch er (zem buosem sin
an elner sniere sidin:

hin wider hiengz der degen snel
fUr sine brust an blozez fel.

, €z 1st noch vil héher tac.

wil min hér Kyllirjacac
inz her werben alsi'n bite,



sO ritent im die flrsten mite.”
ein vingerlin er sande dar.
die nach der helle warn gevar,

die kbmen, swaz da flrsten was,
durch die stat (f den palas.

dd [éch mit vanen hin sin hant
von Azagouc der flrsten lant.
ieslicher was sins ortes geil:
doch beleip der bezzer tell

Gahmurete ir hérren.

die selben warn die érren:

naher drungen die von Zazamanc,
mit grozer fuore, niht ze kranc.

si enphiengen, alsir frouwe hiez,
vonimir lant und des geniez,
asieslichen an gezoch.

diu armuot ir hérren floch.

do hete Prétyzilas,

der von arde ein furste was,

|&zen ein herzentuom:

daz |éch er dem der manegen ruom
mit siner hant bejagete

(gein striter nie verzagete):

Lahfilirost schahtelacunt
nam ez mit vanen sa zestunt.

Von Azagouc die flrsten hér
namen den Schotten Hiutegér
und Gaschiern den Orman,

s giengen fur ir hérren san:
der liez si ledic umb ir bete.
des dancten si d6 Gahmurete.
Hiutegér den Schotten

S baten sunder spotten

»lat mime hérren daz gezelt
hie umb aventiure gelt.



ez zuct uns Isenhartes lebn,
daz Fridebrande wart gegebn
diu zierde unsers landes:

sin freude diu stuont phandes,

er stét hie selbe ouch ame ré.
unvergolten dienst im tet ze wé.”
Uf erde niht s guotes was,

der helm, von arde ein adamas

dicke unde herte,

ame strite ein guot geverte.

do lobte Hiutegéres hant,

swenner kaame in sines hérren lant,
daz erz wolde erwerben gar

und senden wider wol gevar.

daz teter unbetwungen.

nach urloube drungen

zem kinege swaz da fursten was:
do rimten si den palas.

swie verwiestet wag sin lant,
doch kunde Gahmuretes hant
swenken solher gabe solt

as al die boume triiegen golt.
Er teilte groze gabe.

sine man, sine mage
namen von im des heldes guot:
daz was der kiineginne muot.

der brdtloufte hohgezit
hete da vor manegen grozen strit:

die wurden sus ze suone braht.
ine han mirs selbe niht erdaht:
man sagete mir daz |senhart
kinecliche bestatet wart.

daz taten dien erkanden.

den zins von sinen landen,

swaz der gelten moht ein jar,



den selben liezen si da gar:
daz taten se umb ir selber muot.
Gahmuret daz gréze guot

sin volc hiez behalden:
die muosens sunder walden.

smorgens vor der veste
rimdenz gar die geste.
sich schieden die da waren,

und fuorten manege béaren.

daz velt herberge stuont al bloz,
wan ein gezelt, daz was vil groz.
daz hiez der kiinec ze schiffe tragn:
db begunderm volke sagn,

er woldez fliern in Azagouc:
mit der rede er si betrouc.

da was der stolze kiiene man,
unz er sich vaste senen began.
daz er niht riterschefte vant,

des was sin freude sorgen phant.
Doch was im daz swarze wip
lieber dan sin selbes lip.

ez enwart nie wip geschicket baz:
der frouwen herze nie vergaz,

Im enfliere ein werdiu volge mite,
an rehter kiusche wiplich site.

von Sibilje Gzer stat

was geborn den er da bat
dan kérens zeiner wile.
der het in manege mile

davor gefuort: er braht in dar.
er was niht als ein Mor gevar.
der marnage wise

sprach ,,ir sultz helen lise

vor den die tragent das swarze vel.



mine kocken sint s6 snel,

sine mugen uns niht genahen.
wir sulen von hinnen gahen.”
sin golt hiez er ze schiffe tragn.

nu muoz ich iu von scheiden sagn.
die naht fuor dan der werde man:
daz wart verholne getan.

do er entran dem wibe,

do hete s inir ltbe

zwelf wochen lebendic eln kint.
vaste ment in dan der wint.

diu frouwe inir biutel vant
einen brief, den schreib ir mannes hant.
en franzoys, daz si kunde,

diu schrift ir sagen begunde

» Hie enbiutet liep ein ander liep.
ich pin dirre verte ein diep:

die muose ich dir durch jamer steln.
frouwe, in mac dich niht verheln,

waa din ordn in miner &,

sO wag mir immer nach dir wé:
und héan doch immer nach dir pin.
werde unser zweier kindelin
anme antlitze einem man gelich,
deiswar der wirt ellens rich.

erst erborn von Anschouwe.
diu minne wirt sin frouwe:

sO wirt ab er an strite ein schr,
den vinden herter nachgebdr.

wizzen sol der sun min,

sin an der hiez Gandin:

der lac an riterschefte tot.
des vater leit die selben not:
der was geheizen Addanz:

sin schilt beleip vil selten ganz.
der was von arde ein Bertln:



er und Utepandragiin
waren zweler bruoder Kint,
die béde alhie geschriben sint.

daz was einer, Lazaliez:
Brickus der ander hiez.

der zweler vatr hiez Mazadan.
den fuort ein feie in Feimurgan:
diu hiez Terdelaschoye:

er was ir herzen boye.

von in zwein kom geslehte min,
daz immer mér git liehten schin.
ieslicher sider krone truoc,

und heten werdekeit genuoc.

frouwe, wiltu toufen dich,

du maht ouch noch erwerben mich.”
Des engerte se keinen wandel niht.
, OWeé wie balde daz geschiht!

wil er wider wenden,

schiere sol ichz enden.

wem héat sin manlichiu zuht
hie [azen siner minne fruht?
Owe lieplich geselleschaft,
sol mir nu riwe mit ir kraft

Immer twingen minen lip!

sime gote ze éren,” sprach daz wip,
»1ch mich gerne toufen solte

unde leben swie er wolte.”

der jamer gap ir herzen wic.

ir freude vant den dirren zwic,
als noch diu turteltbe tuot.

diu het ie denselben muot:
swenne ir an tratscheft gebrast,
ir triwe kos den dirren ast.

diu frouwe an rehter Zzit genas
eins suns, der zweier varwe was,
an dem got wunders wart enein:
Wiz und swarzer varwe er schein.



diu kiingin kust in sunder twél

vil dicke an siniu blanken mal.
diu muoter hiez ir kindelin
Feirefiz Anschevin.

der wart ein waltswende:

die tjoste siner hende

manec sper zebrachen,

die schilde durrkel stachen.
Als ein agelster wart gevar
sin har und och sin vel vil gar.

nu wasez ouch Uber des jares zil,
daz Gahmuret gepriset vil

was worden da ze Zazamanc:
sin hant da sigenunft erranc.
dennoch swebter Of dem sé:
die snellen winde im taten wé.

einn sidin segel saher roten:

den truoc ein kocke, und ouch die boten,
die von Schotten Vridebrant

vroun Belakanen hete gesant.

er bat s daz se Of in verkdr,

swer den még durch si verlir

daz si von im gesuochet was.

do fuorten si den adamas,

ein swert, einn halsperc und zwuo hosen.
hie mugt ir gréz wunder losen,

daz im der kocke widerfuor,
als mir diu aventiure swuor.

si gabenz im: do lobt ouch er,
sin munt der botschefte ein wer
wurde, swenner koame zir.

s schieden sich. man sagte mir,
daz mer in truoc in eine habe:
ze Sibilje kérter drabe.

mit golde galt der kllene man
sinem marnage san



harte wol sin arbeit.
si schieden sich: daz was dem leit.

Buch |1

Da ze Spane im lande
er den kiinec erkande.
daz was sin neve Kaylet:

nach dem kért er ze DOl et.

der was nah riterschefte gevarn,
da man niht schilde dorfte sparn.
dod hiez ouch er bereiten sich
(sus wert diu aventiure mich)

mit speren wol gemalen

mit griienen zindalen:
ieslichez hete ein banier,

dri h&rmin anker dran sO fier
daz man ir jach fir richeit.

si waren lang unde breit,

und reichten vaste unz Uf die hant,
sO mans zem spers iser bant

da niderhalp ein spanne.

der wart dem kiienen manne

hundert da bereitet

und wol hin néch geleitet
von Sines neven liuten.
éren unde triuten

kunden sin mit werdekeit.

daz was ir hérren niht ze lait.

er streich, in weiz wie lange, nach,
unzer geste herberge ersach

ime lande ze Wéleis.

dawas geslagen fur Kanvoleis



manc poulUn Gf die plane.
Ine sagez iu niht nach wane:
Gebiet ir, sO ist ez war.
sinvolc hiez er f halden gar:
der hérre sande vor hinin

den kluogen meisterknappen sin.

der wolde, alsin sin hérre bat,
herberge nemen in der stat.
dd was im snellichen géach:
man z6ch im soumaae nach.

sin ouge ninder hds da sach,
schilde waarn sin ander dach,
und die wende gar behangen
mit spern a umbevangen.
diu kiinegin von Waleis

gesprochen hete ze Kanvoleis
einen turney also gezilt,

dés manegen zagen noch bevilt
swaer dem geliche werben siht:
von siner hant es niht geschiht.

Sl was ein maget, niht ein wip,
und bét zwel lant undeiir lip
swer da den pris bezalte.

diz mage manegen valte
hinderz ors Of den samen.

die solch gevelle namen,

ir schanze wart gein flust gesagt.
des phlagen helde unverzagt,

Sl taten riters ellen schin.

mit hurteclicher rabbin

wart da manc ors ersprenget
und swerte vil erklenget.

Ein schifprticke Gf einem plan
gieng Ubr einen wazzers tran,
mit einem tor beslozzen.



der knappe unverdrozzen

tetez Of, als im ze muote was.
dar ob stuont der palas:

ouch saz diu kiineginne

zen venstern dar inne

mit maneger werden frouwen.
die begunden schouwen,

waz dise knappen taten.

die heten sich beraten

und sluogen Uf ein gezelt.

umb unvergolten minnen gelt
wart ez ein kiinec ane:
des twang in Belacane.

mit arbeit wart Uf geslagn
daz drizec soumaa muosen tragn,

ein gezelt: daz zeigte richeit.
ouch was der plan wol s0 breit,
daz sich die sniiere stracten dran.
Gahmuret der werde man

die selben zit dort (ze enbeiz.

dar nach er sich mit vlize vleiz,
wier hofsliche kaame geritn.

des enwart niht langer do gebitn,
sine knappen an den stunden
Siniu sper ze samne bunden,

ieslicher funviu an ein bant:
daz sehste fuorter an der hant
Mit einer baniere.

sus kom gevarn der fiere.

vor der kiingin wart vernomn
daz ein gast da solte komn
Uz verrem lande,

den niemen da rekande.
»SInvolc daz ist kurtoys,



beidiu heidensch und franzoys:

etslicher mag ein Anschevin

mit siner sprache iedoch wal sin.
Ir muot ist stolz, ir wét ist clar,
wol gesniten al fir war.

ich was sinen knappen bi:

die sint vor missewende fri:

sie jehent, swer habe geruoche,
op der ir hérren suoche,

den scheid er von swage.

von im vragt ich der megre:

db sageten si mir sunder wanc,

ez wage der kiinec von Zazamanc.*
disiu maa sagt ir ein garzdn.

»avoy welch ein poul n!

iwer kréne und iwer lant

waan derfir niht halbez phant.”

,» dune darft mirz s6 loben niht.
min munt hin wider dir des giht,
ez mac wol sin eins werden man,
der niht mit armuUete kan.”

alsus sprach diu kiinegin.
»WEwan kumt er et selbe drin?

Den garzlin si des vragen bat.
hofslichen durch die stat
der helt begunde trecken,

die sléfenden wecken.

vil schilde sach er schinen.

die hellen pusinen

mit krache vor im gaben doz.
von wurfen und mit slegen groz

zwén tambdre gaben schal:
der galm Ubr a die stat erhal.
der don iedoch gemischet wart



mit floytieren an der vart:
ein reisenote si bliesen.

nu sulen wir niht verliesen,
wieir hérre komen si;
dem riten videlage hi.

do leite der degen wert
ein bein fur sich Ofez phert,

Zweén stival Uber bloziu bein.

sin munt als ein rubin schein
von rade als ober brinne:

der was dicke und niht ze dinne.
sin |ip was alenthalben clar.

lieht reideloht was im sin hér,
swamanz vor dem huote sach:

der was ein tiwer houbetdach.
griene samit was der mandel sin:
ein zobel da vor gap swarzen schin,

ob einem hemde daz was planc.
von schouwen wart da groz gedranc.

Vil dicke alda gevraget wart,
wer waae der ritter ane bart,
der fuorte alsolhe richeit.

vil schiere wart daz maae breit:

Si sagetenz in fUr unbetrogn.

do begundens an die brike zogn,
ander volc und ouch die sine.
von dem liehten schine,

der von der kiinegin erschein,
derzuct im neben sich sin bein:
Uf rihte sich der degen wert,
als ein vederspil, daz gert.

diu herberge diht in guot.

alsd stuont des heldes muot:
si dolt ouch wol, diu wirtin,



von Wéleis diu kiinegin.

dod vriesch der kiinec von Spane,
daz Gf der Léoplane

stiiend ein gezelt, daz Gahmurete
durch des kiienen Razaliges bete
beleip vor Patelamunt.

daz tet im ein riter kunt.

do fuor er springende als eintier,

er was der freuden soldier.
der selbe riter aber sprach
,lwer muomen sun ich sach
kumende als er ie wasfier.
ez sint hundert banier

zuo eime schilde Of griiene velt
gestozen fur sin hdch gezelt:
die sint ouch ale griiene.

ouch hét der helt kiiene

Dri harmin anker lient gemal

Uf ieslichen zindal .*

1St er gezimieret hie?

avoy sO sol man schouwen wie
sin [Tp den poinder irret.

wie erz mit hurte wirret!

der stolze kiinec Hardiz

hat mit zorne sinen vliz

nu lange vaste an mich gewant:
den sol hie Gahmuretes hant
mit siner tjoste neigen.

min sadde ist niht der veigen.”
sine boten santer san

da Gaschier der Oriman

mit grézer massenie lac,

unt der liehte Killirjakac:

die waren da durch sine bete.



zem poulUn si mit Kailete

fuoren mit geselleschaft.

do enphiengen si durh liebe kraft
den werden kiinec von Zazamanc.

Si ddht ein beiten gar ze lanc
daz sin niht € gesahen;

des si mit triwen jahen.

do fragter si der maare,

wer daritter waare.

do sprach siner muomen kint
» Uz verrem lande hie sint
ritter die diu minne jagt,

vil kliener helde unverzagt.

Hie hat mangen Bertln
roys Utrepandragdn.

ein mage in stichet als ein dorn,
daz er sin wip héat verlorn,

diu Artlises muoter was.

ein phaffe der wol zouber las,

mit dem diu frouwe ist hin gewant:
dem st Artls nach gerant.

ez ist nuime dritten jar,

daz er sun und wip verlés fir war.
hie ist och siner tohter man,

der wol mit riterschefte kan,
L6t von Norwaege,

gein valscheit der tragge

und der snelle gein dem prise,
der kiiene degen wise.

hie ist och Gawan, des suon,

sO kranc daz er niht mac getuon
riterschaft enkeine.

er was bi mir, der kleine:

er sprichet, mohter einen schaft

zebrechen, trost in des sin kraft,



er tade gerne riters tat.

wie fruos sin ger begunnen hét!
hie hat der kiinec von Patrigalt
von speren einen ganzen walt.

des fuore ist da engein gar ein wint,
wan die von Portegal hie sint.

die heizen wir die vrechen:

sl wellnt durch schilde stechen.

Hie hant die Provenzale

schilde wol geméle.

hie sint die Waleise,

daz si behabent ir reise

durch den poinder swa sis gernt:
von der kraft ir landes si des wernt.

hie ist manc ritter durch diu wip,
des niht erkennen mac min lip.
al dieich hie benennet han,

wir lign mit warheit sunder wan
mit grozer fuore in der stat,

als uns diu kiineginne bat.

ich sage dir wer ze velde ligt,

die unser wer vil ringe wigt.

der werde kiinec von Ascaldn,
unt der stolze kiinec von Arragin,

Cidegast von Logroys,

unt der kiinec von Punturtoys:
der heizet Brandelidelin.
daist ouch der kiiene Lehelin.
daist Morholt von Yrlant:

der brichet ab uns gadbiu phant.
daligent Of dem plane

die stolzen Alemane:

der herzoge von Brabant

ist gestrichen in diz lant

durch den kiinec Hardizen.



sine swester Alizen
gap im der kiinec von Gascon:
sin dienst hét vor enphangen [0n.

Die sint mit zorne hie gein mir.
nu sol ich wol getrGwen dir.

gedenke an die sippe din.
durch rehte liebe warte min.“

do sprach der kiinec von Zazamanc
., dune darft mir wizzen keinen danc,

swaz dir min dienst hie zéren tuot.
wir sulen haben einen muot.

stét din strz noch sunder nest?
du solt din sarapandratest

gein sinem halben grifen tragn.

min anker vaste wirt geslagn
durch lenden in sins poinders hurt:
er muoz selbe suochen furt
hinderm ors Gfme grieze.

der uns zein ander lieze,

ich valt in, odr er valte mich:
des wer ich an den triwen dich.”

Kaylet ze herbergen reit
mit grozen freuden sunder leit.
sich huob ein kriieren

vor zwein helden fieren:
von Poytouwe Schyolarz
und Gurnemanz de Graharz
die tjostierten Gf dem plan.
sich huop diu vesperie san.

hie riten sehse, dort wol drf:
den fuor vil Ithte ein tropel bi.
Si begunden rehte riters tét:
des enwas et do dechein rét.



Ez was dennoch wol mitter tac:
der hérre in sime gezelte lac.

do vriesch der kiinec von Zazamanc
daz die poynder wit unde lanc

warn ze velde worden

al nach riters orden.

er huob och sich des endes dar

mit maneger banier lieht gevar.

ern kért sich niht an gahez schehen:
mUezecliche er wolde ersehen
wiez ze béder sit da waa getan.

sinen tepich leit man Gf den plan,
da sich die ponder wurren

unt diu ors von stichen kurren.
von knappen was umb in einrinc,
da bi von swerten klinga klinc.

wie si hach prise rungen,

der klingen alsus klungen!

von spern was gréz krachen da.
ern dorfte niemen vragen wa.
poynder warn sin wende:

die worhten riters hende.

diu riterschaft s ndhe was,

daz die frouwen ab dem palas

wol sahn der helde arbeit.

doch was der kiineginne leit

daz sich der kiinec von Zazamanc
da mit den andern niht endranc.

S sprach ,,wé war ist er komn,

von dem ich wunder han vernomn?
Nu was ouch rois de Franze tot,

des wip in dicke in gréze not

brahte mit ir minne:



diu werde kiineginne
hete aldar nach im gesant,
ob er noch wider in daz lant

waa komen von der heidenschaft.
destwanc si grozer liebe kraft.

Ez wart da harte guot getan
von manegem kiienem armman,
die doch der haghe gerten niht,

des der kiingin zil vergiht,
ir Itbes unde ir lande:
S gerten anderr phande.

nu was och Gahmuretes lip
in harnasche, da sin wip

wart einer suone bi gemant;
daz ir von Schotten Vridebrant
ze gebe sande fur ir schaden:
mit strite heter si verladen.

Uf erde niht s guotes was.

do schouwet er den adamas:

daz was ein helm. dar f man bant
elnen anker, da man inne vant
verwieret edel gesteine,

groz, niht ze kleine:

daz was iedoch ein swager last.
gezimieret wart der gast.

wie sin schilt gehéret si?
mit golde von Arabi
ein tiweriu bukel drdf geslagn,

swaae, die er muose tragn.

diu gap von rade alsolhez prehen,
daz man sich drinne mohte ersehen.
ein zobelin anker drunde.

mir selben ich wol gunde



des er het an den lip gegert:
wand ez was maneger marke wert.

Sin wapenroc was harte wit:
ich waane kein sb guoten sit
ie man ze strite fuorte;

des lenge den teppech ruorte.
ob i'n gepriieven kiinne,

er schein als ob hie briinne

bi der naht ein queckez fiwer.
verblichen varwe was im tiwer:

sin glast die blicke niht vermeit:
ein baoesez oug sich dran versneit.
mit golde er gebildet was,

daz zer muntane an Kaukasas
ab einem velse zarten

grifen klg, diez da bewarten

und ez noch hiute alda bewarent.
von Arabi liute varent:

die erwerbent ez mit listen da
(sO tiwerz ist ninder anderswa)

und bringentz wider zArahi,
da man diu griienen achmardi
wurket und die phellel rich.
ander wat ist der vil ungelich.
den schilt nam er ze halse san.

hie stuont ein ors vil wol getan,

gewapent vaste unz Gf den huof,

hie garzine ruofa ruof.

sin lip spranc drif, wand erz da vant.
vil starker sper des heldes hant

mit hurte verswande:

die poynder er zetrande,

immer durch, anderthalben Uz.
dem anker volgete nach der striz.

Gahmuret stach hinderz ors



Poytwin de Prienlascors

und anders manegen werden man,
an den er sicherheit gewan.

swaz da gekriuzter ritter reit,

die genuzzen sheldes arbeit:

diu gewunnen ors diu gaber in:
animlagir gréz gewin.

gelicher baniere
man gein im fuorte viere
(kUiene rotten riten drunde:

ir hérre striten kunde),

an ieslicher eins grifen zagel.

daz hinder teil was ouch ein hagel
an riterschaft: des wéaren die.

daz vorder tell des grifen hie

der kiinec von Gascone truoc
dfme schilt, ein riter kluoc.
gezimieret was sin lip

sO wol gepriieven kunnen wip.
er nam sich vor den andern (z,

do'r ifem helme ersach den strQz.

der anker kom doch vor an in.

do stach in hinderz ors dort hin
der werde kiinec von Zazamanc,
und vieng in. da was gr6z gedranc,

hohe firhe sleht getennet,

mit swerten vil gekemmet.
Déawart verswendet der walt

und manec ritter ab gevalt.

si wunden sich (sus hort ich sagn)

hindenort, da hielden zagn.
der strit was wol sd nahen,

daz gar die frouwen sahen
wer da bi prise solde sin.



der minnen gernde Riwalin,

von des sper snite ein niwe leis:
daz was der kiinec von Lohneis:
sine hurte gaben kraches schal.
Morholt in einen riter stal,

Uzem satel ern fir sich huop

(daz was ein ungeflieger uop):
der hiez Killirjacac.

von dem het der kiinec Lac

da vor enphangen solhen solt,
den der vallende an der erde holt:

er hetez da vil guot getan.

do luste disen starken man
daz er in twunge sunder swert:
alsus vienc er den degen wert.

hinderz ors stach Kayletes hant
den herzogn von Brabant:

der furste hiez Lambekin.
waz dob tegen die sin?

die beschutten in mit swerten:
die helde strites gerten.

D& stach der kiinec von Arragln
den alten Utepandragln
hinderz ors Uf die plane,
den kiinec von Bertane.
ez stuont da bluomen vil umb in.

weé wie gefliege ich doch pin,
daz ich den werden Berteneis
sO schbne lege fur Kanvoleis,
danie getrat vilanes fuoz

(ob ichz iu rehte sagen muoz)

noch lihte nimmer da geschiht.
ern dorfte sin besezzen niht
Ufem ors alda er saz.

niht langer man sin do vergaz,



in beschutten die ob im da striten.
dawart gréz hurten niht vermiten.

do kom der kiinec von Punturteis.
der wart alhie vor Kanvoleis
gevellet Of sins orses 1§,

daz er derhinder lac ada

daz tet der stolze Gahmuret.
weta hérre, weta wet!

mit strite funden si geweten.
siner muomen sun Kayleten
den viengen Punturteise.

dawart vil rGch diu reise.

do der kiinec Brandelidelin
wart gezucket von den sin,
Einen andern kiinec si viengen.
daliefen unde giengen

manc werder man in isenwat:
den wart da galant ir brét

mit treten und mit kiulen.

ir vel truoc swarze biulen:
die helde gehiure

derwurben quaschiure.

ine sagez iu niht fir waehe:
dawas diu ruowe smahe.

die werden twanc diu minne dar,
manegen schilt wol gevar,

und manegen gezimierten helm:
des dach was worden da der melm.
daz velt etswa gebllemet was,

da stuont al kurz griiene gras:
davielen Of die werden man,

den diu ére en teil was getan.
min gir kan solher wiinsche doln,
daz et ich besaeze (f dem voln.



do reit der kiinec von Zazamanc
hin dan da in niemen dranc,

nach eim orse daz geruowet was.
man bant von im den adamas,
niwan durch des windes |uft,

und anders durch decheinen guft.
man stroufte im ab sin harsenier:

sin munt was rét unde fier.

Ein wip diech € genennet han,
hie kom ein ir kappelan

und kleiner junchérren dri:
den riten starke knappen bi,

Zwén soumaa giengen an ir hant.
die boten hete dar gesant

diu kiineginne Ampflise.

ir kappelan was wise,

vil schiere bekanter disen man,

en franzois er in gruozte san.
,bien sel ven(z, béas gir,
miner frouwen unde mir.

daz ist régin de Franze:

die rieret diner minnen lanze.”

einen brief gaber imin die hant,
dar an der hérre griiezen vant,
unde ein kleine vingerlin:

daz solt ein wargeleite sin,

wan daz enphienc sin frouwe

von dem von Anschouwe.
er neic, do er die schrift ersach.
welt ir nu hogren wie diu sprach?

» dir enbiutet minne unde gruoz
min [Tp, dem nie wart kumbers buoz

sit ich diner minne enphant.
din minne ist sl6z unde bant



mins herzen unt des froude.
din minne tuot mich téude.
sol mir din minne verren,

sO muoz mir minne werren.

Kum wider, und nim von miner hant
krone, zepter unde ein lant.

daz ist mich an erstorben:

daz hat din minne erworben.

hab dir ouch ze soldiment
dise richen prisent

in den vier soumschrin.
du solt ouch min ritter sin
ime lande ze Waleis

vor der houbtstat ze Kanvoleis.
ine ruoche obez diu kiingin siht:
ez mac mir vil geschaden niht.
ich bin schomer unde richer,
unde kan och minneclicher

minne enphahn und minne gebn.
wiltu nach werder minne lebn,
sO hab dir mine kréne

nach minne ze |6ne.”

an disem brieve er niht mér vant.

sin héarsnier eins knappen hant
wider Of sin houbet zoch.
Gahmureten traren fléch.

man bant im Of den adamas,
der dicke unde herte was:

er wolt sich arbeiten.

die boten hiez er leiten

durch ruowen underz poul Un.

swa gedrenge was, da machter riin.
Dirre flés, jener gewan.

da moht erholen sich ein man,



het er versiimet sine tét:
alhie was genuoger rét.
Si solden tjostieren,
dort mit rotten punieren.

si geloubten sich der sliche

die man heizet friwendes stiche:
heinlich gevaterschaft

wart da zefuort mit zornes kraft.
dawirt diu krimbe selten sleht.

man sprach da wénic riters reht:
swer iht gewan, der habt im daz:
ern ruochte, hetes der ander haz.
Sl warn von manegen landen,
die damit ir handen

schildes ambet worhten
und schaden wénic vorhten.

adawart von Gahmurete
geleistet Ampflisen bete,
daz er ir ritter wage:

ein brief sagt im daz mage.
avoy nu wart er lazen an.

op minne und ellen in des man?
groz liebe und starkiu triuwe
sine kraft im frumt al niuwe.

nu saher wa der kiinic LOt
sinen schilt gein der herte bot.
der was umbe néch gewant:
daz werte Gahmuretes hant.
mit hurte er den poinder brach,

den kiinec von Arragln er stach

hinderz ors mit eime ror.

der kiinec hiez Schafillor.
Daz sper was sunder banier,
da mit er valte den degen fier:



er hetz braht von der heldenschaft.
die sine werten in mit kraft:

doch vienger den werden man.

die inren taten de (zern san

vaste riten Ufez velt.

Ir vesperi gap strites gelt,
ez mohte sin ein turnei:
wan da lac manc sper enzwel.

do begunde ztirnen Lahelin,
»Sul Wir sus entéret sin?

daz machet der den anker treit.
unser entwedr den andern leit
noch hiute da er unsamfte ligt.
si hant unz vil néch an gesigt.”
ir hurte gab in rdmes vil:

do giengez (z der kinde spil.

si worhten mit ir henden

daz den walt begunde swenden.
diz was geliche ir beider ger,
spera hérre, spera sper.

doch muose et dulden Lahelin
einen smadhlichen pin.

in stach der kiinec von Zazamanc
hinderz ors, wol spers lanc,

daz in ein ror geschiftet was.

sine sicherheit er an sich las.

doch lasse ich samfter stieze birn,
swie dieritter vor im nider rirn.

Der krie do vil maneger wielt,
swer vor siner tjoste hielt,

» hie kumt der anker, fia fi."
zegegen kom im gehurtet bi
ein furste Gz Anschouwe
(diu riwe was sin frouwe)
mit Of kérter spitze:



daz lért in jamers witze.

diu wapen er rekande.

war umber von im wande?
welt ir, ich bescheide iuch des.
Si gap der stolze Galdes

fil i roi Gandin,

der vil getriwe bruoder sin,
davor unz im diu minne erwarp
daz er an einer tjost erstarp.

dob bant er abe sinen helm.

wederz gras noch den melm
Sin strit da niht mér bante:
gr6z jamer in des mante.
mit sime sinner bagte,

daz er niht dicker fragte

Kayleten siner muomen suon,
waz sin bruoder wolde tuon,
daz er niht turnierte hie.

daz enwesser leider, wie

er starp vor Muntori.

davor was im ein kumber br:

des twanc in werdiu minne
einer richen kineginne.

diu kom och sit nach im in nét,
si lag an klagenden triwen tot.

Swie Gahmuret waar ouch mit klage,
doch heter an dem halben tage
gefrumt sO vil der sper enzwei;
waae worden der turneli,

sO waare verswendet der walt.

gevarwet hundert im gezalt
warn, diu gar vertet der fiere.
sine liehten baniere

warn den krigierren worden.
daz waswol inir orden.



do reit er gein dem pouln.

der Wéleisinne garziin

huop sich nach im Of die vart.
der tiwer wapenroc im wart,
durchstochen unde verhouwen:

den truoger fir die frouwen.

er was von golde dennoch guot,
er gleste als ein gltendic gluot.
dar an kds man richeit.

do sprach diu kiinegin gemeit

»dich hat ein werdez wip gesant
bt disem ritter in diz lant.

nu manet mich diu fuoge min,

daz die andern niht verkrenket sin,
die aventiure brahte dar.

ieslicher nem mins wunsches war:

wan si sint mir alle sippe

von dem Adames rippe.

doch waane et Gahmuretes tat
den hoesten pris derworben hat.”

Die andern taden riterschaft

mit sO bewander zornes kraft,

daz siz wielken vaste unz an die naht.
die inren heten die Ozern braht

mit strite unz an ir poul Gin.

niwan der kiinec von Ascallin
und Mébrholt von Y rlant,
durch die sniiere in waare gerant.

dawas gewunnen und verlorn:
genuoge heten schaden erkorn,

die andern pris und ére.

nu ist Zit daz man si kére

von ein ander. niemen hie gesiht:
sine wert der phander liehtes niht:
wer solt ouch vinsterlingen spiln?



es mac die mieden doch beviln.

der vinster man vil gar vergaz,
da min hér Gahmuret dort saz
als ez waa tac. des was ez nieht:
dawarn ave ungefiiegiu lieht,

von kleinen kerzen manec schoup
geleit Of 6lboume loup;

manec kulter riche

gestrecket vlizecliche,

derflr manec teppech breit.

diu kiingin an die sniiere reit

mit manger werden frouwen:

Si wolte gerne schouwen

den werden kiinec von Zazamanc.
vil mieder ritter nach ir dranc.

[Diu] tischlachen waren ab genomn
€ sl inz poulUn waare komn.

af spranc der wirt vil schiere,

und gevangener kiinege viere:

den fuor och etdlich firste mite.

do enphienger si nach zihte site.
er geviel ir wol, do sin ersach.
diu Wéeisin mit freuden sprach
11 Sit hie wirt daih iuch vant:
sO bin ich wirtin Uberz lant.

ruocht irs daz i'uch kiissen sol,
daz ist mit minem willen wol.”

er sprach ,,iur kus sol wesen min,
suln dise hérrn gekisset sin.

sol kiinec od firste des enbern,

sone getar och ichs von iu niht gern.”
»deiswar daz sol och geschehn.

ine han ir keinen & gesehn.”

s kuste dies ta waren wert:

des hete Gahmuret gegert.



er bat sitzen die kiinegin.

min hér Brandelidelin

mit zthten zuo der frouwen saz.
gruene binz, von touwe naz,
dinne Gf die tepch gestrout,

da saz Of des sich hie frout

diu werde Waleisinne:

sl twanc iedoch sin minne.

er saz fur sl sd nahe nidr,

daz sin begreif und zoch in widr

Anderhalp vast anir lip.

sl was ein magt und niht ein wip,
diuin sO ndhen sitzen liez.

welt ir nu hogen wie si hiez?
diu kiingin Herzeloyde;

unde ir base Rischoyde:

die hete der kiinec Kaylet,

des muomen sun was Gahmuret.
vrou Herzeloyde gap den schin,
waan erloschen gar die kerzen sin,

dawaa doch lieht von ir genuoc.
wan daz gréz jamer under sluoc
die hadhe an siner freude breit,
sin minne wage ir vil bereit.

si sprachen gruoz néch zihte kir.

bi einer wile giengen schenken fir
mit gezierd von Azagouc,

dar an groz richeit niemen trouc:
die truogen junchérren in.

daz muosen tiure ndphe sin

von edelem gesteine,

wit, niht ze kleine.

sl waren alle sunder golt:

ez was des landes zinses solt,
den Isenhart vil dicke bot



fron Belakan fr groze not.

do bot man in daz trinken dar
In manegem steine wol gevar,
smarade unde sardin:
etslicher was ein rubin.

Fur daz poulGn do reit
zwen ritter Uf ir sicherheit.
die wérn hin (iz gevangen,
und kdmn her in gegangen.
daz eine daz was Kaylet.

der sach den kiinec Gahmuret
sitzen als er wagre unfro.

er sprach ,, wie gebarstu s6?
din prisist doch da fur rekant,
fron Herzeloyden unde ir lant

hat din Iip errungen.

des jehent hie gar die zungen:

er si BertGn od Y rschman,

od swer hie wélhisch sprache kan,
Franzois od Brabant,

die jehent und volgent diner hant,
dir enkinne an s6 bewantem spiln
gliche niemen hie geziln.

des lisich hie den waéren brief:
din kraft mit ellen do niht dlief,

do dise hérren kdmn in nét,
der hant nie sicherheit gebét;
min hér Brandelidelin,

unt der kiiene LahelTn,
Hardiz und Schaffillor.

Owé Razalic der M6r,

dem du vor Patelamunt
tede ouch fianze kunt!

des gert din pris an strite
der hosghe und och der wite.”



» M1n frowe mac wamen daz du tobst,
sit du mich alsd verlobst.

dune maht min doch verkoufen niht,
wan etswer wandel an mir siht.

din munt ist lobs ze vil vernomn.

sag et, wie bistu wider komn?*
»diu werde diet von Punturteys
hat mich und disen Schampboneys
ledic |&zen Uber al.

Morholt, der minen neven stal,

von dem sol er ledic sin,

mac min hér Brandelidelin

ledic sin von diner hant.

wir sin noch anders beide phant,
ich unt miner swester suon:

du solt an uns genade tuon.

ein vesperieist hie erliten,

daz turnieren wirt vermiten

an dirre zit vor Kanvoleiz:

die rehten warheit ich des weiz.

wan d'lzer herte sitzet hie:

nu sprich et, wa von oder wie
mohtens uns vor gehalden?

du muost vil prises walden.”

diu kiingin sprach ze Gahmurete

von herzen eine siieze bete.

»Swaz mines rehtes an iu s,
dasult ir mich lazen bi:

dar zuo min dienst genaden gert.
wird ich der beider hie gewert,

sol iu daz pris verkrenken,
sO [at mich firder wenken.”

Der kiinegin Ampflisen,
der kiuschen unt der wisen,
af spranc balde ir kappelan.



er sprach ,, niht. in sol ze rehte han
min frouwe, diu mich in diz lant
nach siner minne héat gesant.

diu lebt na&ch imins libes zer:

ir minne hat an im gewer.

diu sol behalden sinen lip:
wan sist im holt fir elliu wip.
hie sint ir boten firsten drf,
kint vor missewende vri.

der heizet einer Lanzidant,

von héher art Gz Gruonlant:

der ist ze Kéarlingen komn

und hét die sprache an sich genomn.
der ander heizet Liedarz,

fil li cunt Schiolarz.”

wer nu der dritte waare?
des hogret ouch ein magre.
des muoter hiez BE&fIrs,
unt sin vater Pansamirs:
die waren von der feien art:

daz kint hiez Liahturteltart.

diu liefen dliu driu fr in.

si sprachen ,, hérre, hastu sin
(dir zelt régin de Franze

der werden minne schanze),

sO mahtu spilen sunder phant:
din freude ist kumbers ledec zehant.”

D6 diu botschaft was vernomn,
Kaylet, der & was komn,
saz ter kingin undr ir mandels ort:

hinz im sprach si disiu wort.

»Sag an, ist dir iht mér geschehen?
ich han slege an dir gesehen.”

dob begreif im diu gehiure

Sine quaschiure



mit ir linden handen wiz:

an den lac der gotes fliz.

do was im gamesieret

und sére zequaschieret

hiufel, kinne, und an der nasen.

er hete der kiineginne basen,
diu dise ére an im begienc
daz sin mit handen zir gevienc.

Si sprach néach zuhte 1ére
hinz Gahmurete mére

»1U biutet vaste ir minne

diu werde Franzoysinne.

nu éret an mir elliu wip,

und |at ze rehte minen lip.

sit hie unz ich min reht genem:

ir lazet anders mich in schem.”

daz lobte ir der werde man.

si nam urloup, do fuor si dan.
si huop Kaylet, der degen wert,
sunder schamel Of ir pfert,

und gienc von ir hin wider in,
alda er sach die friunde sin.

Er sprach ze Hardize
Liwer swester Alize
mir minne bot: die nam ich da

diu ist bestatet anderswa,

und werdeclicher dan ze mir.
durch iwer zuht |&t zornes gir.
sl hét der firste Lambekin.

al sll si niht gekromet sin,

S hat doch werdekeit bekant:
Hanouwe und Brabant

ir dienet, und manc ritter guot.
kért mir ze griiezen iweren muot,



& mich in iwern hulden sin,
und nemt hin widr den dienest min.”

der kiinec von Gascone sprach
alsim sin manlich ellen jach
»wer rede was ie stieze;

swer iuch dar umbe griieze,

demir vil lasters hét getan,

der woltez doch durch vorhte lan.
mich vienc iwer muomen suon:
der kan an niemen missetuon.”

»1r wert wol ledec von Gahmurete.

daz sol sin min érstiu bete.

swenne ir dan unbetwungen sit,
min dienst gelebet noch die zit

daz ir mich zeinem friwende nemt.
ir moht iuch nu wol han verschemt.

swaz halt mir von iu geschiht,

mich enslUiege doch iur swester niht.*
Der rede si lachten Uber al.

do wart getriiebet in der schal.

den wirt sin triwe mente

daz er sich wider sente:

wan jamer ist ein scharpher gart.
ir ieslicher innen wart

daz sin lip mit kumber ranc

und al sin freude was ze kranc.

db zurnde siner muomen suon,

er sprach ,, du kanst unfuoge tuon.”
,hein, ich muoz bi riwen sin:

ich sen mich nach der kiinegin.

ich liez ze Patelamunt

da von mir ist min herze wunt,
in reiner art ein stieze wip.



ir werdiu kiusche mir den lip
nach ir minne jamers mant.
Si gap mir liute unde lant.

mich tuot fr6 Belakane

manlicher freuden ane:

ez ist doch vil manlich,

swer minnen wankes schamet sich.
der frouwen huote mich Uf pant,

daz ich niht riterschefte vant:

db wande ich daz mich riterschaft
naem von ungemietes kraft.

der hanich hie ein teil getan.

nu waat manc ungewisser man

daz mich ir swerze jagte dane:

die sahich fir die sunnen ane.

ir wiplich pris mir fieget leit:

si ist [ein] bukel ob der werdekeit.

Einz undz ander muoz ich klagen:

ich sach mins bruoder wapen tragen
mit af kértem orte.”

Owé mir dirre worte!

daz maare wart do jaamerlich.

von wazzer wurden d'ougen rich

dem werden Spandle.

» OW1 kiingin Fole,

durch dine minne gap den lip
Galoes, den elliuwip

von herzen klagen solten

mit triwen, op si wolten
daz ir site braante

lop swa mans gedaate.
kingin von Averre,
swieltzel ez dir werre,

den még ich doch durch dich verlos,
der riterlichen ende kos



von einer tjoste, diuin sluoc
do'r din kleinoge truoc.
flrsten, die gesellen sin,

tuont herzenliche ir klagen schin.

S hant ir schildes breite
nach jamers geleite

zer erden gekéret:

groz triren si daz |éret.

alsus tuont si riterschaft.

s sint verladen mit jamers kraft,

sit Galées minr muomen suon

nach minnen dienst niht solde tuon.”

D6 er vernam des bruoder tot,

daz was sin ander herzendt.
mit jamer sprach er disiu wort.
»Wwie hat nu mins ankers ort

in riwe ergriffen landes habe!”
der wappen teter sich do abe.

sin riwe im hertes kumbers jach.
der helt mit waren triwen sprach
»von Anschouwe Galoes!

furbaz darf niemen vragen des:
ez enwart nie manlicher zuht

geborn: der waren milte fruht
Uz dime herzen blUete.
nu erbarmet mich din guete.”

er sprach ze Kaylette
»Wie gehabt sich Schoette,

min muoter freuden arme?*

,S0 daz ez got erbarme.

do ir erstarp Gandin

und Galoes der bruoder din,
unt db si din bi ir niht sach,

der t6t och ir daz herze brach.”



do sprach der kiinec Hardiz
»Nu kért an manheit iwern vliz.
ob ir manheit kunnet tragn,

sO sult ir leit ze méazen klagn.”

sin kumber leider was ze groz:
ein gusse im von den ougen vi6z.
er schuof den rittern ir gemach,
und gienc da er sine kamern sach,
ein kleine gezelt von samit.

die naht er dolte jamers zit.

Als der ander tac erschein,
sl wurden alle des enein,

die innern und daz Ozer her,
swer da mit striteclicher wer

wage, junc oder alt,

oder bloede oder balt,

dien solden tjostieren nieht.

do schein der mitte morgen lieht.
Sl warn mit strite so verribn

unt d'ors mit sporn also vertribn,
daz die vrechen ritterschaft

ie dennoch twanc der muede kraft.
diu kiingin reit do selbe

nach den werden hin ze velde,

und braht si mit ir in die stat.
die besten si dort inne bat

daz s zer Léoplane riten.

done wart ir bete niht vermiten:
si kdmen da man messe sanc

dem trdregen kiinec von Zazamanc.

als der benditz wart getan,
do kom frou Herzeloyde séan.
an Gahmuretes lip si sprach:
S gerte asir diu volge jach.



do sprach er ,, frouwe, ich han ein wip:
diuist mir lieber danne der lip.

ob ich der ane wage,

dennoch wess ich ein mage,

damit ich iu enbraeste gar,

naam iemen mines rehtes war."

,Ir sult die Moginne

lan durch mine minne.

des toufes segen hat bezzer kraft.
nu anet iuch der heldenschaft,

und minnet mich nach unser &
wan mirst nach iwerr minne weé.
oder sol mir gein iu schade sin
der Franzoyser kiinegin?

der boten sprachen stieziu wort,

sl spiltn ir magre unz an den ort.”

»jadiuist min wariu frouwe.

ich braht in Anschouwe

ir rét und miner zthte site:

mir wont noch hiute ir helfe mite,

da von daz mich min frouwe z6ch,
die wibes missewende ie floch.
wir waren kinder beidiu db,

unt doch ze sehen ein ander vro.
diu kiineginne Amphlise

wont an wiplichem prise.

mir gap diu gehiure

vom lande de besten stiure:
(ich was do ermer denne nuo)
da greif ich willeclichen zuo.

zelt mich noch fir die armen.
ich solt iuch, frouwe, erbarmen:
mir ist min werder bruoder tét.
durch iwer zuht 1&t mich an nét.
kért minne da diu freude si:



wan mir wont niht wan jamer bi.”

» La mich den lip niht langer zern:
sagt an, wa mite welt ir iuch wern?*
»1Ch sage nach iwerre frage ger.

ez wart ein turney da her

gesprochen: des enwart hie niht.
manec geziuc mir des giht.”
»den hat ein vesperie erlemt.
die vrechen sint sO hie gezemt,
daz der turney dervon verdarp.”

»lwerr stete wer ich warp

mit den diez guot hie hant getan.
ir sult mich nGtrede erlan:

ez tet hie manec ritter baz.

iwer reht ist gein mir laz;

niwan iwer gemeiner gruoz,
ob ich den von iu haben muoz.”

als mir diu aventiure sagt,
dd nam der ritter und diu magt
einen rihtage Ubr der frouwen klage.

db nahet ez dem mitten tage.

man sprach ein urteil zehant,

» Swelch ritter helm hie Of gebant,
der her nach riterschaft ist komn,
hat er den pris hie genomn,

den sol diu kiineginne han.*

dar néch diu volge wart getan.

dob sprach si ,, hér, nu sit ir min.

ich tuon iu dienst nach hulden schin,
und flege iu solher frouden tell,

daz ir néch jamer werdet geil .

Er het iedoch von jamer pin.
db was des abrillen schin



zergangen, dar nach komen was
kurz kleine griiene gras.

daz velt was gar vergrienet;
daz plogdiu herzen kiienet

und in git hochgemiiete.

vil boume stuont in blUete

von dem sliezen |uft des meien.

sin art von der feien
muose minnen oder minne gern.
des wolt in friundin da gewern.

an [fron] Herzeloyden er do sach:
sin stiezer munt mit zihten sprach

»frowe, sol ich mit iu genesen,

sO [a& mich ane huote wesen.

wan verlag mich immer jamers kraft,
sO tad ich gerne riterschaft.

|&t ir niht turnieren mich,

sO kan ich noch den alten slich,

als do ich minem wibe entran,

die ich ouch mit riterschaft gewan.
do st mich Of von strite bant,

ich liez ir liute unde lant.”

si sprach ,, hér, nemt iu selbe ein zil:

ich &z iu iwers willen vil .*

»1ch wil frumen noch vil der sper enzwei:
aler manedglich ein turnel,

des sult ir frouwe ruochen,

daz ich den mieze suochen.”
diz lobte si, wart mir gesagt:
er enphienc diu lant unt och die magt.

Disiu driu junchérrelin
Ampflisen der kiinegin

hie stuonden, unde ir kappelan,
davolge und urteil wart getén,



alda erz horte unde sach.
heinliche er Gahmureten sprach.
, man tet miner frouwen kunt

daz ir vor Patelamunt

den hoehsten pris behieltet
unt da zweir krone wieltet.
sl hat ouch lant unde muot,
und gjit iu lip unde guot.”

,d0 sl mir gap die riterschaft,

dd muos ich néach der ordens kraft,
als mir des schildes ambet sagt,
derbi beliben unverzagt.

wan daz ich schilt von ir gewan,

ez wag noch anders ungetan.

ich werdes trdric oder gell,
mich behabt hie riters urteil.
vart wider, sagt ir dienest min;
ich stil iedoch ir ritter sin.

ob mir alle krbne waan bereit,
ich han néach ir min hoshste leit.”
er bot in sine groze habe:

siner gebe téten si sich abe.

die boten fuorn ze lande

gar an ir frouwen schande.

sine gerten urloubes niht,

as lihte in zorne noch geschiht.
ir knappen firsten, disiu kint
warn von weinen vil nach blint.

Die den schilt verkért da hant getragn,
den begunde ir friwent ze velde sagn

» frou Herzeloyd diu kiinegin

hat behabt den Anschevin.”

»Wwer was von Anschouwe da?

unser hérre ist leider anderswa,
durch riters pris zen Sarrazin.
daz ist nu unser hohster pin.*



»der hie den pris hét bezalt
unt sO mangen ritter ab gevalt,

unt der sb stach unde sluoc,
unt der den tiwern anker truoc
af dem helme lieht gesteinet,
daz ist den ir da meinet.

mir sagt der kiinec Kaylet,

der Anschevin waa Gahmuret.

dem st hie wol gelungen.”
nach den orsen si d6 sprungen.
ir wéat wart von den ougen naz,
db st kdbmen dair hérre saz.

si enphiengen in, ernphienc ouch sie.
freude und jamer daz was hie.

do kuster die getriuwen,
er sprach ,,iuch sol niht riuwen
zunméazer wis der bruoder min:

ich mag iuch wol ergetzen sin.
kért af den schilt nach siner art,
gehabt iuch an der freuden vart.
ich sol mins vater wapen tragn:
sin lant min anker hat beslagn.

der anker ist ein recken zil:

den trage und nem nu swer der wil.
Ich muoz nu lebeliche

gebaren: ich bin riche.

wan solt ich volkes hérre sin?

den tagte wé der jamer min.
frou Herzeloyde, helfet mir,
daz wir biten, ich unt ir,
kiinge und firsten die hie sin,
daz si durch den dienest min

beliben, unz ir mich gewert
des minnen werc zer minnen gert.
die bete warb ir beider munt:



die werden lobtenz sa ze stunt.
ieslicher fuor an sin gemach:
diu kiinegin zir friunde sprach

» Nu habt iuch an mine phlege.”

si wist in heinliche wege.

siner geste phlac man wol ze frumn,
swar halt ir wirt waare kumn.

daz gesinde wart gemeine:
doch fuor er dan al eine,
wan zwei junchérrelin.
juncfrouwen unt diu kiinegin
in fuorten da er freude vant

und al sin triren gar verswant.
entschumphiert wart sin riwe

und sin hochgemiete al niwe:

daz muose iedoch bi liebe sin.
frou Herzeloyd diu kiinegin

Ir magettuom da ane wart.

die munde waren ungespart:

die begunden si mit kiissen zern

und dem jamer von den freuden wern.

Dar néach er eine zuht begienc:

si wurden ledic, dier davienc.
Hardizen und Kaylet,

seht, die versuonde Gahmuret.
da ergienc ein solhiu hdhgezit,
swer der hat gelichet sit,

des hant iedoch gewaldes phlac.
Gahmuret sich des bewac,

sin habe was vil ungespart.
aradbesch golt geteilet wart
armen ritern al gemeine,

unt den kiingen edel gesteine



teilte Gahmuretes hant,

und ouch swaz er da flrsten vant.
dawart daz varnde volc vil gell:
die enphiengen richer gabe teil.

|&t si riten, swer da geste sin:

den gap urloup der Anschevin.

dez pantel, daz sin vater truoc,

von zoble Uf sinen schilt man sluoc.
a kleine wiz sidin

ein hemde der kiinegin,

als ez ruorte ir blozen lip,

diu nu worden was sin wip,

daz was sins halsperges dach.
ahzehniu manr durchstochen sach

und mit swerten gar zerhouwen,

€ er schiede von der frouwen.

daz leit ouch s an bléze hit,

sO6 kom von riterschaft ir trit,

der manegen schilt vil dirkel stach.

ir zweier minne triwen jach.

Er hete werdekeit genuoc,
do in sin manlich ellen truoc
hin tber gein der herte.
mich jamert siner verte.

im kom diu wére botschaft,

sin hérre der baruc waa mit kraft
Uberriten von Babylon.

einer hiez |pomidon,

der ander Pompelius.

den nennet d'aventiure alsus.
daz was ein stolz werder man
(niht der von RGme entran
Julius da bevor):

der kiinec Nabchodonosor

siner muoter bruoder was,



der an trtigelichen buochen las
er solte selbe sin ein got.

daz waae nu der liute spot.

ir Iip, ir guot was ungespart.

die gebruoder wéarn von hoher art,
von Ninus, der gewaldes pflac

€ wurde gestiftet Baldac.

der selbe stift ouch Ninnivé.

in tet schade und laster wé:

der jach der baruc zurborn.
des wart gewunnen unt verlorn
genuoc ze béden siten:

man sach ta helde striten.

do schift er sich Gber mer,

und vant den baruc mit wer.
mit freuden er enphangen wart,
swie mich jamer siner vart.

Waz ta geschehe, wiez dort ergé,
gewin und flust, wie daz gesté,

desn weiz frou Herzeloyde nieht.
diu was als diu sunne lieht

und hete minneclichen lip.
richeit bi jugent phlac daz wip,
und freuden mére dan ze vil:

si was gar ob dem wunsches zil.

S kérte ir herze an guote kunst:
des begjagte si der werlde gunst.
frou Herzeloyd diu kiinegin,

ir site an lobe vant gewin,

ir kiusche was fur pris erkant.
kUngin Uber driu lant,

Waleys und Anschouwe,

dar Uber was si frouwe,

s truog ouch kron ze Norgals

in der houbetstat ze Kingrivals.



ir was ouch wol so liep ir man,
ob ie kein frouwe mér gewan

sO werden friunt, waz war ir daz?
sl mohtez lazen ane haz.

do er Gze beleip ein halbez jar,
sins komens warte si fur war:
daz wasiir lipgedinge.

do brast ir freuden klinge
mitten ime hefte enzwei.

Owé unde held hel,

daz guete alsolhen kumber tregt
und immer triwe jamer regt!
alsus vert diu mennischeit,
hiute freude, morgen leit.

Diu frouwe umb einen mitten tac
eins angestlichen slafes pflac.

ir kom ein forhtlicher schric.

si ddhte wie ein sternen blic

si gein den llften fuorte,

da s mit kreften ruorte

manc fiurin donerstrale.

die flugen al zeméale

geinir: do sungelt unde sanc
von ganstern ir zOphe lanc.

mit krache gap der doner duz:
brinnde z&her was sin guz.

ir lip si da nach wider vant,
dob zuct ein grif ir zeswen hant:
daz wart ir verkért hie mite.

si ddhte wunderlicher site,

wie sie wage e.ns Wurmes amme,
der sit zerfuorte ir wamme,

und wie ein trache ir briste slige,
und daz der gahes von ir fllge,

sO daz sin nimmer mér gesach.



daz herze err Gzem libe brach:
die vorhte muose ir ougen sehen.
ez ist selten wibe mér geschehen
in slafe kumber dem gelich.

davor was s ritterlich:

ach weénc, daz wirt verkéret gar,
sl wirt nach jamer nu gevar.

ir schade wirt lanc unde breit:

ir nahent komendiu herzenleit.

Diu frouwe db begunde,
daz si davor niht kunde,
beidiu zabeln und wuofen,
in sléfe |0te ruofen.

vil juncfrouwen sazen hie:

die sprungen dar und wacten sie.

dd kom geriten Tampanis,
Ir mannes meisterknappe wis,
und kleiner junchérren vil.
da giengez Oz der freuden zil.

die sagten klagende ir hérren tot:
des kom frou Herzeloyde in nét,

si viel hin unversunnen.

die ritter sprachen ,, wiest gewunnen
min hérre in sime harnas,

sO wol gewapent sO er was?*

swie den knappen jamer jagte,
den helden er doch sagte

» minen hérren lebens lenge vldch.
Sin harsenier von im er zoch:

des twanc in starkiu hitze.
gunértiu heidensch witze

hét uns verstoln den helt guot.
ein ritter hete bockes bluot
genomen in ein langez glas:

daz sluoger Uf den adamas:



do wart er weicher danne ein swamp.
den man noch mélet fir daz lamp,
und ouchz kriuze in sine klan,

den erbarme daz ta wart getan.

dod sl mit scharn zein ander ritn,
avoy wie da wart gestritn!

Des baruckes ritterschaft

sich werte wol mit ellens kraft.
vor Baldac (fme gevilde

durchstochen wart vil schilde,

das zein ander gahten.
die poynder sich taflahten,
sich wurren die banier:
daviel manec degen fier.

alda worht mins hérren hant
davonir aler pris verswant.
dd kom gevarn [pomidon:
mit tdde er mime hérren |6n
gap, daz er in nider stach

da'z manec tlsent ritter sach.

von Alexandrie

min hérre valsches vrie
gein dem kiinege kérte,
destjost in sterben |érte.

sinen helm versneit des spers ort
durch sin houbet wart gebort,
daz man den trunzdn drinne vant.
iedoch gesaz der wigant,

a tounde er Gz dem strite reit

af einen plan, die was breit.

ubr in kom sin kappelan.

er sprach mit kurzen worten san
sine bihte und sande her

diz hemde unt daz selbe sper

daz in von uns gescheiden hat.



er starp an alle missetat.
junchérren und die knappen sin
bevalch er der kiinegin.

Er wart geleit ze Baldac.

diu kost den baruc ringe wac.

mit golde wart gehéret,
groz richeit dran gekéret
mit edelem gesteine,
dainne it der reine.

gebalsemt wart sin junger ré.

vor jamer wart vil liuten weé.

ein tiwer rubin ist der stein

ob sime grabe, da durch er schein.
uns wart gevolget hie mite:

eln kriuze nach der marter site,
als uns Kristes tot |0ste,

liez man stbzen im ze troste,
ze scherm der séle, tiberz grap.
der baruc die koste gap:

ez was ein tiwer smarét.

wir tatenz ane der heiden rét:

ir orden kan niht kriuzes phlegn,
als Kristes tot uns liez den segn.
ez betent heiden sunder spot

aninalsan ir werden got,
niht durch des kriuzes ére
noch durch des toufes |ére,
der zem urtelllichen ende
uns loesen sol gebende.

diu manliche triwe sin

git im ze himel liehten schin,
und ouch sin riwic pihte.

der valsch was an im sihte.
In sinen helm, den adamas,

ein epitafum ergraben was,



versigelt ifz kriuze obeme grabe.
sus sagent die buochstabe.

»adurch disen helm ein tjoste sluoc
den werden der ellen truoc.

Gahmuret was er genant,
gewaldec kiinec Ubr driu lant.
ieglichez im der krone jach:
da giengen riche fursten nach.
er was von Anschouwe erborn,

und hét vor Baldac verlorn

den lip durch den baruc.

sin pris gap sd héhen ruc,
niemen reichet an sin zil,

swa man noch ritter prieven wil.

er ist von muoter ungeborn,

zuo dem sin ellen habe gesworn:
ich mein der schildes ambet hét.
helfe und manlichen rat

gap er mit stage'n friunden sin:

er leit durch wip vil scharpfen pin.
er truoc den touf und kristen &
Sin tot tet Sarrazinen wé

sunder liegen, daz ist war.

siner Zzit versunnenlichiu jar

sin ellen sb nach prise warp,

mit ritterlichem prise er starp.

er hete der valscheit an gesigt.

nu wunscht im heiles, der hie ligt.”
diz was alsb der knappe jach.

Waleise man vil weinen sach.

Die muosen wol von schulden klagn.
diu frouwe héte getragn

einkint, daz inir libe stiez,

die man an helfe ligen liez.

ahzehen wochen hete gelebt
des muoter mit dem tode strebt,



frou Herzeloyd diu kiinegin.
die andern heten kranken sin,
daz si hulfen niht dem wibe:

wan sl truoc inir [the

der aler ritter bluome wirt,

ob in sterben hie verbirt.

do kom ein altwiser man

durch klage Uber die frouwen séan,

das mit dem téde ranc.

die zene err von ein ander twanc:
man g0z ir wazzer in den munt.
aldawart ir versinnen kunt.

si sprach ,,6wé war kom min trit?"

diu frouwe in klagete Uber I(it.
» mines herzen freude breit
was Gahmuretes werdekeit.
den nam mir sin vrechiu ger.
ich was vil junger danne er,

und bin sin muoter und sin wip.
ich trage alhie doch sinen lip
und sines verhes samen.

den géaben unde namen

unser zweier minne.

hat got getriwe sinne,

s0 lazer mirn ze frihte komn.

ich han doch schaden ze vil genomn
An minem stolzen werden man.

wie hat der tot ze mir getan!

er enphienc nie wibes minnen teil,
ern wage a ir vrouden geil:

in miete wibes riuwe.

daz riet sin manlich triuwe:

wand er was valsches lage.”

nu hoat ein ander maae,



waz diu frouwe do begienc.
kint und bdch si zir gevienc
mit armen und mit henden.

si sprach ,,mir sol got senden

die werden fruht von Gahmurete.
daz ist mines herzen bete.

got wende mich sb tumber nét:
daz waa Gahmurets ander tot,
ob ich mich selben sliiege,

die wile ich bi mir triiege

daz ich von siner minne enphienc,
der mannes triwe an mir begienc.”
diu frouwe enruochte wer daz sach,
daz hemde von der brust si brach.

ir bristel linde unde wiz,
dar an kérte s ir vliz,

S dructes an ir réten munt.
si tet wipliche fuore kunt.
alsus sprach diu wise.

» du bist kaste eins kindes spise:

die hét ez vor im her gesant,
sit ichz lebende im libe vant.”

Diu frouwe ir willen dar an sach,
daz diu spise was ir herzen dach,

diu milchinir tittelin:

die dructe drlz diu kiinegin.

si sprach ,, du bist von triwen komn.
het ich des toufes niht genomn,

du waarest wol mins toufes zil.

ich sol mich begiezen vil

mit dir und mit den ougen,
offenlich und tougen:

wande ich wil Gahmureten klagn.*
diu frouwe hiez dar ndher tragn

ein hemde néch bluote var,



dar inne ans baruckes schar
Gahmuret den lip verl6s,
der werlichen ende kos

mit rehter manlicher ger.

diu frouwe vragte ouch nach dem sper,
daz Gahmurete gab den ré.

[pomiddn von Ninnivé

gap alsus werlichen 16n,

der stolze werde Babylon:

daz hemde ein hader was von slegn.
diu frouwe woldez an sich legn,

als si davor hete getan,

s6 kom von ritterschaft ir man:

dd ndmen siz ir Gzer hant.

die besten Uber al daz lant

bestatten sper und ouch daz bluot
ze minster, sd man téten tuot.

in Gahmuretes lande

man jamer do bekande.

Dann Ubr den vierzehenden tac
diu frouwe eins kindelins gelac,
eins suns, der solher lide was
daz s vil kiime dran genas.

hiest der aventiure wurf gespilt,

und ir begin ist gezilt:

wand er ist arérst geborn,
dem diz meae wart erkorn.
sins vater freude und des nét,
beidiu sin leben und sin tét,

des habt ir wol ein teill vernomn.
nu wizzet wavon iu st komn
diss mages sachewalte,

und wie man den behalte.

man barg in vor ritterschaft,

€ er koame an siner witze kraft.



do diu kiingin sich versan

und ir kindel wider zir gewan,
sl und ander frouwen
begunde betalle schouwen

zwischen beinn sin visellin.

er muose vil getriutet sin,

do er hete manlichiu lit.

er wart mit swerten sit ein smit,
vil fiwers er von helmen sluoc:

sin herze manlich ellen truoc.

die kiingin des geluste

daz sin vil dicke kuste.

si sprach hinz imin allen fliz
»bon fiz, scher fiz, béafiz.”

Diu kiingin nam doé sunder twél
diu r6ten valwelohten mal:

ich meineir tittels gréansel:

daz schoup simin sin vliansel.
selbe was sin amme

diu in truoc in ir wamme:

an ir bruste s in zoch,

die wibes missewende vldch.
s ddht, si hete Gahmureten
wider an ir arm erbeten.

si kért sich niht an 16sheit:
diemuot was ir bereit.

[frou] Herzeloyde sprach mit sinne
» diu haghste kilineginne
Jésus ir briste bot,

der sit durch uns vil scharpfen tot
ame kriuze mennischliche enphienc
und sine triwe an uns begienc.
swes [ip sin zlrnen ringet,

des séle unsamfte dinget,



swie kiuscher si und waae.
des weiz ich wariu mage.”

sich beg0z des landes frouwe
mit ir herzen jamers touwe:
ir ougen regenden Gf den knabn.

si kunde wibes triwe habn.

beidiu siufzen und lachen

kunde ir munt vil wol gemachen.
Si vreute sich ir suns geburt:

ir schimph ertranc in riwen furt.

Swer nu wiben sprichet baz,
deiswar daz l1az ich ane haz:

ich vriesche gerne ir freude breit.
wan einer bin ich unbereit
dienstlicher triuwe:

min zorn ist immer niuwe

geinir, sit ich se an wanke sach.
ich bin Wolfram von Eschenbach,
unt kan ein teil mit sange,

unt bin ein habendiu zange

minen zorn gein einem wibe:
diu hat mime libe

erboten solhe missetat,

ine han si hazzens keinen rét.
dar umb han ich der andern haz.

Ooweé war umbe tuont si daz?

alein si mir ir hazzen leit,

ez ist iedoch ir wipheit,

sit ich mich versprochen han
und an mir selben missetan;

daz lthte nimmer mér geschiht.
doch sulen si sich vergahen niht
mit hurte an min hamit:

s vindent werlichen strit.

ine han des niht vergezzen,



ine kiinne wol gemezzen

beide ir baarde unt ir site.

swelhem wibe volget kiusche mite,
der lobes kemphe wil ich sin:

mir ist von herzen leit ir pin.

Sin lop hinket ame spat,
swer allen frouwen sprichet mat
durch sin eines frouwen.
swelhiu min reht wil schouwen,
beidiu sehen und hoaren,

dien sol ich niht betogren.
schildes ambet ist min art:
swamin ellen si gespart,
swelhiu mich minnet umbe sanc,
sO dunket mich ir witze kranc.

ob ich guotes wibes minne ger,

mag ich mit schilde und ouch mit sper
verdienen niht ir minne solt,

al dar nach si sie mir holt.

vil hohes topels er doch spilt,

der an ritterschaft nach minnen zilt.

hetenz wip niht fir ein smeichen,
ich solt iu furbaz reichen

an disem magre unkundiu wort,
ich spraeche iu d'aventiure vort.

swer des von mir geruoche,
dern zels ze keinem buoche.
ine kan decheinen buochstap.
da nement genuoge ir urhap:
disiu aventiure

vert ane der buoche stiure.
€ man s hete fir ein buoch,

ich waae é nacket ane tuoch,
sO ich in dem bade saeze,



ob ichs questen niht vergaeze.

Buch I11

Ez machet traric mir den [ip,
daz als6 mangiu heizet wip.

ir stimme sint geliche hel:
genuoge sint gein valsche snel,
etsliche valsches lagre:

sus teilent sich diu maze.

daz die geliche sint genamt,

des hé min herze sich geschamt.
wipheit, din ordenlicher site,
dem vert und fuor ie triwe mite.

genuoge sprechent, armuot,
daz diu si ze nihte guot.

swer die durch triwe lidet,
hellefiwer die séle midet.

die dolte ein wip durch triuwe:

des wart ir gabe niuwe

ze himel mit endelGser gebe.
ich waane ir nu vil wénic lebe,
die junc der erden rihtuom
liezen durch des himeles ruom.

ich erkenne ir nehein.

man und wip mir sint a ein:
die mitenz al geliche.

frou Herzeloyd diu riche

ir drier lande wart ein gast:

sl truoc der freuden mangels last.
der valsch sO gar an ir verswant,
ouge noch Gre in nie da vant.

ein nebel was ir diu sunne:

s vloch der werlde wunne.

ir was gelich naht unt der tac:



ir herze niht wan jamers phlac.

Sich z6ch diu frouwe jamers balt
0z ir lande in einen walt,
zer waste in Soltane;

niht durch bluomen Gf die plane.
ir herzen jamer was s ganz,
sine kérte sich an keinen kranz,
er wage rot oder val.

s brahte dar durch flihtesal

des werden Gahmuretes kint.
liute, die bi ir dasint,
miiezen blwn und riuten.

si kunde wol getriuten

Ir sun. € daz sich der versan,

ir volc si gar fur sich gewan:

ez wagre man oder wip,

den gebdGt si alen an den lip,

daz se immer ritters wurden |(t.
»wan friesche daz mins herzen trit,

welch ritters leben waae,

daz wurde mir vil swaae.

nu habt iuch an der witze kraft,
und helt in alle riterschaft.”

der site fuor angestliche vart.
der knappe alsus verborgen wart

zer waste in Soltane erzogn,
an kuneclicher fuore betrogn;
ez enmoht an eime site sin:
bogen unde bodlzelin

die sneit er mit sin selbes hant,
und schoéz vil vogele die er vant.
Swenne abr er den vogel erschdz,
des schal von sange é was s0O groz,
sO weinder unde roufte sich,



an sin hér kért er gerich.
sin [Tp was cléar unde fier:
af dem plan amrivier
twuog er sich alle morgen.
erne kunde niht gesorgen,

ez enwage ob im der vogelsanc,
die slieze in sin herze dranc:
daz erstracte im siniu brustelin.
a weinde er lief zer klinegin.

sO sprach si ,, wer hét dir getan?

du wagre hin Gz 0f den plan.”
ern kunde es ir gesagen niht,
als kinden lihte noch geschiht.

dem maare gienc si lange nach.
einstages si in kapfen sach

af die boume néch der vogele schal.
si wart wol innen daz zeswal

von der stimme ir kindes brust.
destwang in art und sin gelust.

frou Herzeloyde kért ir haz

an die vogele, sine wesse um waz:

sl wolt ir schal verkrenken.
ir baliute unde ir enken
die hiez si vaste gahen,
vogele wirgn und vahen.

die vogele waren baz geriten:
etsliches sterben wart vermiten:
der bleip dalebendic ein teil,
die sit mit sange wurden geil.

Der knappe sprach zer kiinegin

»Waz wizet man den vogelin?

er gert in frides sa zestunt.

sin muoter kust in an den munt:

diu sprach ,,wes wende ich sin gebot,
der doch ist der hoehste got?



suln vogele durch mich freude lan?
der knappe sprach zer muoter san

» OW€ muoter, waz ist got?"

»Sun, ich sage dirz ane spot.

er ist noch liehter denne der tac,

der antlitzes sich bewac

nach menschen antlitze.

sun, merke eine witze,

und fléhe in umbe dine not:

sin triwe der werlde ie helfe bot.

sO heizet einr der helle wirt:

der ist swarz, untriwe in niht verbirt.
von dem kér dine gedanke,

und och von zwivels wanke."

Sin muoter underschiet im gar
daz vinster unt daz lieht gevar.

dar néch sin snelheit verre spranc.
er lernte den gabil6tes swanc,

da mit er mangen hirz erschoz,
des sin muoter und ir volc genbz.

ez wage adber oder sné,

dem wilde tet sin schiezen wé.

nu hogret fremdiu meare.
swennerrschéz daz swaae,

des waare ein mdl geladen genuoc,

als unzerworht hin heim erz truoc.

Eins tages gieng er den weideganc

an elner halden, diu was lanc:

er brach durch blates stimme en zwic.
da nahen bi im gienc ein stic:

da horter schal von huofslegen.

sin gabyl6t begunder wegen:

do sprach er ,,waz han ich vernomn?
wan wolt et nu der tiuvel komn



mit grimme zornecliche!

den besttiende ich sicherliche.
min muoter freisen von im sagt:
ichwaaneir ellen si verzagt.”

alsus stuont er in strites ger.
nu seht, dort kom geschiftet her

dri ritter nach wunsche var,

von fuoze Uf gewapent gar.

der knappe wande sunder spot,
daz iedlicher waae ein got.

do stuont ouch er niht langer hie,

in den phat viel er Gf siniu knie.

|Gte rief der knappe san
» hilf, got: du maht wol helfe han.”

der vorder zornes sich bewac,
do der knappe im phade lac:

»dirre toasche Waleise

unsich wendet gaher reise.”

ein pris den wir Beier tragn,

muoz ich von Waleisen sagn:

die sint toarscher denne beiersch her,

unt doch b1 manlicher wer.
swer in den zwein landen wirt,
gefuoge ein wunder an im birt.

D6 kom geleischieret
und wol gezimieret

ein ritter, dem was harte gach.
er reit in striteclichen nach,
die verre waren von im komn:
zwen ritter heten im genomn
elne frouwen in sim lande.

den helt ez dihte schande:
in miete der juncfrouwen leit,



diu jaamerliche vor in reit.
dise drf warn sine man.
er reit ein schome kastelan:

sins schildes was vil wénic ganz.
er hiez Karnahkarnanz

leh cons Ulterlec.

er sprach ,,wer irret uns den wec?
sus fuor er zuome knappen san.

den ddhter als ein got getan:

ern hete O liehtes niht erkant.
afem touwe der wapenroc erwant.
mit guldin schellen kleine

vor iewederm beine

warn die stegreife erklenget

unt ze rehter méze erlenget.

sin zeswer arm von schellen klanc,
swar ern bot oder swanc.

der was durch swertslege sb hel:

der helt was gein prise snel.
sus fuor der firste riche,
gezimiert wunnecliche.

Aller manne schoae ein bluomen kranz,
den vragte Karnahkarnanz

»junchérre, saht ir flr iuch varn
zweén ritter die sich niht bewarn
kunnen an ritterlicher zunft?

Si ringent mit der nGtnunft

und sint an werdekeit verzagt:

s flerent roubes eine magt.”

der knappe wande, swaz er sprach,
ez wage got, alsim verjach

frou Herzeloyd diu kiinegin,

dd sim underschiet den liehten schin.

do rief er |Gte sunder spot
»nu hilf mir, hilfericher got.”



vil dicke viel an sin gebet
fil Ii roy Gahmuret.
der furste sprach ,,ich pin niht got,

ich leiste ab gerne sin gebot.

du maht hie vier ritter sehn,
ob du ze rehte kundest spehn.”

der knappe fragte firbaz
., du nennest ritter: waz ist daz?

hastu niht gotlicher kraft,

s sage mir, wer git ritterschaft?
»daz tuot der kiinec Artas.
junchérre, komt ir in des his,

der bringet iuch an ritters namn,

daz irsiuch nimmer durfet schamn.
ir mugt wol sin von ritters art.”

von den helden er geschouwet wart:
D& lac diu gotes kunst an im.

von der aventiure ich daz nim,

diu mich mit warheit des beschiet.
nie mannes varwe baz geriet

vor im sit Adames Zzit.

des wart sin lob von wiben wit.

aber sprach der knappe san,

davon ein lachen wart getan.
»ay ritter guot, waz mahtu sin?
du hést sus manec vingerlin

an dinen [ip gebunden,

dort oben unt hie unden.”

alda begreif des knappen hant
swaz er isers ame flrsten vant:
dez harnasch begunder schouwen.
» miner muoter juncfrouwen

ir vingerlin an snlieren tragnt,

diu niht sus an einander ragnt.”



der knappe sprach durch sinen muot
zem fursten ,,war zuo ist diz guot,
daz dich sb wol kan schicken?

Ine mages niht ab gezwicken.”

der flrste im zeigete sa sin swert:
»Nu sich, swer an mich strites gert,
des selben wer ich mich mit slegn:
fur die sine muoz ich an mich legn,
und fUr den schuz und fir den stich

muoz ich alsus wéapen mich.”
aber sprach der knappe snel
,0b die hirze trliegen susiir vel,
so verwunt ir niht min gabyl6t.
der vellet manger vor mir tot.”

Die ritter zurnden daz er hielt

bi dem knappen der vil tumpheit wielt.
der furste sprach ,, got hiiete din.

Oowi wan wag din schaane min!

dir hete got den wunsch gegebn,

ob du mit witzen soldest |ebn.
diu gotes kraft dir virre leit.”
die sine und och er selbe reit,
unde gahten harte balde
zeinem velde in dem walde.

davant der gefliege

fron Herzeloyden phliege.

ir volke leider nie geschach;

die er balde eren sach:

Sl begunden sam, dar nach egen,

ir gart ob starken ohsen wegen.
der firste in guoten morgen bot,
und fragte se, op si ssehen nét
eine juncfrouwen liden.

sine kunden niht vermiden,

swes er vragt daz wart gesagt.



» ZWEéne ritter unde ein magt
dariten hiute morgen.

diu frouwe fuor mit sorgen:
mit sporn si vaste ruorten,

die die juncfrouwen fuorten.”

ez was Meljahkanz.

den ergahte Karnachkarnanz,
mit strite er im die frouwen nam:
diu was da vor an freuden lam.

S hiez Imane
von der Bedfontane.

Die blliute verzagten,
do die helde fir si jagten.
Si sprachen ,, wiest uns sus geschehen?

hat unser junchérre ersehen

af disen rittern helme schart,
sone han wir uns niht wol bewart.
wir sulen der kiineginne haz

von schulden hoaren umbe daz,

wand er mit uns da her lief

hiute morgen d6 si dannoch slief.”

der knappe enruochte ouch wer do schoz
die hirze kleine unde groz:

er huop sich gein der muoter widr,

und sagt ir mea. do viel si nidr:

siner worte si SO sére erschrac,
daz si unversunnen vor im lac.

do diu kiineginne
widr kom zir sinne,

swie si davor waae verzagt,

doé sprach si ,, sun, wer hat gesagt
dir von ritters orden?

wa bist dus innen worden?

» muoter, ich sach vier man



noch liehter danne got getan:
die sagten mir von ritterschaft.
ArtUs kineclichiu kraft

sol mich nach riters éren

an schildes ambet kéren.*

sich huop ein niwer jamer hie.
diu frouwe enwesse rehte, wie
daz g ir den list erdeshte

unde in von dem willen braghte.

Der knappe tump unde wert

iesch von der muoter dicke ein pfert.
daz begunde seinir herzen klagn.

si dahte ,,in wil im niht versagn:

ez muoz abr vil boese sin.”

do gedahte mér diu kiinegin

»der liute vil bi spotte sint.
toren kleider sol min kint

ob sime liehten libe tragn.

wirt er geroufet unt geslagn,
sO kumt er mir her wider wol.”

OWe der jaamerlichen dol!

diu frouwe nam ein sactuoch:

sl sneit im hemde unde bruoch,
daz doch an eime stlicke erschein,
unz enmitten an sin blankez bein.

daz wart fur toren kleit erkant.
ein gugel man obene drife vant.
al frisch rlch kelberin

von einer hiit zwei ribbalin
nach sinen beinen wart gesnitn.

dawart groz jamer niht vermitn.

diu kiingin was alsd bedaht,
s bat beliben in die naht.

,» dune solt niht hinnen kéren,
ich wil dich list & 1éren.



an ungebanten strézen
soltu tunkel firte |azen:
die sthte und |Gter sin,
da solte al balde riten in.
du solt dich site nieten,

der werlde griiezen bieten.
Op dich ein gra wise man
zuht wil 1érn as er wol kan,
dem soltu gerne volgen,
und wis im niht erbolgen.

sun, 1a dir bevolhen sin,

swa du guotes wibes vingerlin
muigest erwerben unt ir gruoz,

daz nim: ez tuot dir kumbers buoz.
du solt zir kusse gahen

und ir lip vast umbevahen:

daz git gelticke und hdhen muot,
op si kiusche ist unde guot.

du solt och wizzen, sun min,
der stolze kiiene Lahelin

dinen fUrsten ab ervaht zwel lant,
diu solten dienen diner hant,
Waleis und Norgals.

eln din furste Turkentals

den tGt von siner hende enphienc:

din volc er sluoc unde vienc.”
»diz rich ich, muoter, ruocht es got:
in verwundet noch min gabylot.”

des morgens dob der tag erschein,
der knappe balde wart enein,

iIm was gein Artlse géach.

[frou] Herzeloyde in kuste und lief im néch.
der werlde riwe alda geschach.

do si ir sun niht langer sach



(der reit enwec), wemst deste baz?

dé viedl diu frouwe valsches laz
uf die erde, alda si jamer sneit
sO daz se eln sterben niht vermeit.

ir vil getriulicher tot
der frouwen wert die hellendt.

owol s daz se ie muoter wart!
sus fuor die |6nes bernden vart
ein wurzel der glete

und ein stam der diemUete.
Oweé daz wir nu niht enhan

ir sippe unz an den eilften span!

des wirt gevelschet manec lip.
doch solten nu getriwiu wip

heiles wiinschen disem knabn,
der sich hie von ir hét erhabn.

Do kért der knabe wol getan

gein dem forest in Brizljan.

er kom an einen bach geritn.

den hete ein han wol Gberschritn:
swie da stuonden bluomen unde gras,

durch daz sin fluz sb tunkel was,
der knappe den furt dar an vermeit.
den tager gar derneben reit,

alsez sinen witzen tohte.

er beleip die naht swier mohte,

unz im der liehte tag erschein.
der knappe huob sich dan al ein
zeime furte |Gter wol getan.
dawas anderhalp der plan

mit eime gezelt gehéret,

groz richeit dran gekeéret.

von drier varwe samit

ez was hoh unde wit:

af den nagten [&gn borten guot.



da hienc ein liderin huot,

den man driber ziehen solte
Immer swenne ez regenen wolte.

duc Orilus de Lalander,
des wip dort unde vander
ligende winnecliche,

die herzoginne riche.

glich eme riters trite.
S hiez Jeschiite.

Diu frouwe was entsl&fen.
si truoc der minne wéafen,

elnen munt durchliuhtic rét,
und gerndes ritters herzen not.
innen des diu frouwe dli€f,

der munt ir von einander lief:
der truoc der minne hitze fiur.

sus lac des wunsches aventiur.

von snéwizem beine

nahe bt ein ander kleine,

sus stuonden ir die liehten zene.
ich waan mich iemen kiissens wene

an ein sus wol gelobten munt:
daz ist mir selten worden kunt.

ir deckelachen zobelin
erwant an ir huffelin,
daz s durch hitze von ir stiez,

dasi der wirt a eineliez.

Sl was geschicket unt gesniten,
an ir was kinste niht vermiten:
got selbe worht ir stiezen [ip.
och hete daz minnecliche wip

langen arm und blanke hant.
der knappe ein vingerlin da vant,



daz in gein dem bette twanc,
da er mit der herzoginne ranc.
db déhter an die muoter sin:

diu riet an wibes vingerlin.

ouch spranc der knappe wol getan
von dem teppiche an daz bette san.

Diu siieze kiusche unsamfte erschrac,
do der knappe an ir arme lac:

Sl muost iedoch erwachen.
mit schame al sunder lachen
diu frouwe zuht geléret
sprach ,, wer hat mich entéret?
junchérre, esist iu gar ze vil:

ir méht iu nemen ander zil .“

diu frouwe lte klagte:

ern ruochte waz si sagte,

Ir munt er an den sinen twanc.
da nach was db niht ze lanc,

er druct an sich die herzogin

und nam ir och ein vingerlin.

an ir hemde ein flrspan er da sach:
ungefuoge erz dannen brach.

diu frouwe was mit wibes wer:

Ir was sin kraft ein ganzez her.
doch wart da ringens vil getan.
der knappe klagete'n hunger san.
diu frouwe was ir libes lieht:

s sprach ,,ir solt min ezzen nieht.

waat ir ze frumen wise,

Ir naamt iu ander spise.
dort stét brot unde win,
und ouch zwel pardrisekin,
ass ein juncfrouwe brahte,

dius wénec iu gedahte.”



Ern ruochte wa diu wirtin saz:
einen guoten kropf er az,

dar nach er swage trinke tranc.
die frouwen ddhte gar ze lanc

sins wesens in dem poul Gin.

si wande, er waare ein garzin
gescheiden von den witzen.
ir scham begunde switzen.
iedoch sprach diu herzogin

»junchérre, ir sult min vingerlin

hie [azen unt min flrspan.

hebt iuch enwec: wan kumt min man,
ir miezet zUrnen liden,

daz ir gerner mohtet miden.”

do sprach der knappe wol geborn
»Weéwaz firht ich iurs mannes zorn?
wan schadet ez iu an éren,

sd wil ich hinnen kéren.”

do gienger zuo dem bette san:

ein ander kus da wart getan.

daz was der herzoginne leit.

der knappe an urloup dannen reit:
iedoch sprach er ,, got hiete din:
alsus riet mir diu muoter min.*

der knappe des roubes was gemeit.
do er eine wil von dan gereit,

wol nach gein der mile zil,

dod kom von dem ich sprechen wil.
der spirte an dem touwe

daz gesuochet was sin frouwe.

der sniiere ein teil was Uz getret:
da hete ein knappe dez gras gewet.
Der firste wert unt erkant

sin wip dort unde a trdric vant.

dob sprach der stolze Orilus



»OWé frowe, wie han ich sus
min dienst gein iu gewendet!
mir ist nach laster gendet
manec riterlicher pris.

ir habt ein ander amis."

diu frouwe bot ir lougen

mit wazzerrichen ougen

SO, daz sie unschuldic wage.
ern geloubte niht ir mage.

iedoch sprach si mit forhten siten
»dakom ein tor her zuo geriten:
swaz ich liute erkennet han,

ine gesach nie lip sO wol getan.
min flrspan unde ein vingerlin

nam er ane den willen min.*
»hey sin [ip iu wol gevellet.
ir habt iuch zim gesellet.”

do sprach si ,, nune welle got.
siniu ribbalin, sin gabil 6t

warn mir doch ze nahen.
diu rede iu solte smahen:
fUrstinne ez Ubele zaame,
op si da minne naame.”

aber sprach der firste san
»frouwe, ich han iu niht getan:

irn welt iuch einer site schamn:

ir liezet kiineginne namn

und heizt durch mich ein herzogin.
der kouf git mir ungewin.

Min manheit ist doch s quec,
daz iwer bruoder Erec,

min swager, fil li roy Lac,

iuch wol dar umbe hazzen mac.
mich erkennet och der wise

an sO bewantem prise,



der ninder mag entéret sin,
wan daz er mich vor Prurin
mit siner tjoste valte.
an imich sit bezalte

hohen pris vor Karnant.

ze rehter tjost stach in min hant
hinderz ors durh fianze:

durch sinen schilt min lanze
iwer kleincge brahte.

vil wénc ich do6 gedahte
iwerr minne eim anderm trite,
min frouwe Jeschite.

frouwe, ir sult gelouben des,
daz der stolze Galdes

fil i roy Gandin

tot lac von der tjoste min.

ir hielt ouch da nahen bi,

da Plihopliheri

gein mir durch tjostieren reit

und mich sin striten niht vermeit.

min tjoste in hinderz ors verswanc,
daz in der satel ninder dranc.

ich han dicke pris bezalt

und manegen ritter ab gevalt.

des enmoht ich nu geniezen niht:
ein hdhez laster mir des giht.

S hazzent mich besunder,
die von der tavelrunder,
der ich dhte nider stach,

daz manec wert juncfrouwe sach,
umben sparwaa ze Kanedic.

ich behielt iu pris und mir den sic.
daz séhet ir unt ArtUs,

der mine swester hét ze has,



die sliezen Cunnewéren.

ir munt kan niht gebaren

mit lachen, é si den gesiht

dem man des hohsten prises giht.
wan kocem mir doch der selbe man!

sO wurde ein striten hie getan,
als hiute morgen, do ich streit
und eime flrsten frumte leit,
der mir sin tjostieren bot:

von miner tjoste lager tot.

ich enwil iu niht von zorne sagen,
daz manger hat sin wip geslagen
umb ir krenker schulde.

het ich dienst od hulde,

daz ichiu solte bieten,

ir miest iuch mangels nieten.

ich ensol niht mér erwarmen
an iweren blanken armen,

da ich etswenn durch minne lac
manegen winneclichen tac.

ich sol velwen iweren roten munt,
[und] iwern ougen machen rode kunt.
ich sol iu fréude entéren,

[und] iwer herze siuften [éren.”

Diu frstin an den firsten sach:

ir munt do jeamerlichen sprach
»Nu éret an mir ritters pris.

ir Sit getriuwe unde wis,

und ouch wol sb gewaldic min,
ir muget mir geben hohen pin.

ir sult & min gerihte nemn.

durch eliu wip léts iuch gezemn:
ir mugt mir dannoch fiegen nét.
laege ich von andern handen tat,
daz iu niht pris geneicte,

swie schier ich denne veicte,



daz waae mir ein stieziu Zit,
sit iwer hazzen an mir Iit.”

aber sprach der flrste mér
»frouwe, ir wert mir gar ze hér:

des sol ich an iu mazen.
geselleschaft wirt [azen

mit trinken und mit ezzen:

bi ligens wirt vergezzen.

ir enphahet mér dehein gewant,

wan alsich iuch sitzen vant.

iwer zoum muoz sin ein bastin seil,
iwer phert bgagt wol hungers tell,
iwer satel wol gezieret

der wirt enschumphieret.”

vil balder zarte unde brach

den samit drabe: d6 daz geschach,
er zersluoc den satel da se innereit
(ir kiusche unde ir wipheit

Sin hazzen liden muosten):

mit bastinen buosten
bant ern aber wider zuo.
ir kom sin hazzen alze fruo.

do sprach er an den Ziten
, frowe, nu sulen wir riten.

koame ich ann, des wurde ich gell,
der hie nam iwerre minne teil.

ich bestiiende in doch durch aventiur,
ob sin a&em gadoe fiur,

als eines wilden trachen.”

al weinde sunder lachen

diu frouwe jamers riche

schiet dannen trirecliche.

sine muete niht, swaz ir geschach,
wan ir mannes ungemach:



des trdren gap ir groze nat,

daz si noch sampfter waere tot.
nu sult ir si durch triwe klagn:

Si begint nu hdhen kumber tragn.
waa mir aller wibe haz bereit,

mich muet doch froun Jeschiten leit.

susriten s 0f der sla hin nach:

dem knappen vorn ouch was vil gach.
doch wesse der unverzagte

niht daz man in jagte:

wan swen sin ougen sahen,

so er dem begunde néhen,

den gruozte der knappe guoter,
und jach ,, sus riet min muoter.”

sus kom unser toascher knabe

geriten eine halden abe.

wibes stimme er horte

Vor eines velses orte.

ein frouwe Gz rehtem jamer schrei:
ir was diu ware freude enzweli.

der knappe reit ir balde zuo.
nu hogret waz diu frouwe tuo.
da brach frou Sigline

ir langen z6pfe brine

vor jamer Uzer swarten.

der knappe begunde warten:
Schianatulander

den flrsten tot da vander
der juncfrouwen in ir schoz.
aler schimphe si verdroz.

,€r sl traric od freuden var,

die bat min muoter griiezen gar.

got halde iuch,” sprach des knappen munt.
»1ch han hie jaamerlichen funt

in iwerm schoze funden.



wer gap iun ritter wunden?*

der knappe unverdrozzen
sprach ,,wer hét in erschozzen?
geschahez mit eime gabyl6t?
mich dunket, frouwe, er lige t6t.

welt ir mir da von iht sagn,
wer iu den riter habe erslagn?
ob ich in mlge erriten,

ich wil gerne mit im striten.”

D& greif der knappe meare

zuo sime kochagre:

vil scharphiu gabyl6t er vant.

er fuort ouch dannoch beidiu phant
diu er von Jeschiten brach

unde ein tumpheit da geschach.

het er gelernt sins vater site,
die werdecliche im wonte mite,
diu bukel waare gehurtet baz,
dadiu herzoginne a eine saz,
diu sit vil kumbers durch in leit.

mér danne ein ganzez jar si meit
gruoz von ir mannes libe.
unrehte geschach dem wibe.

nu haat ouch von Siglnen sagn:
diu kunde ir leit mit jamer klagn.

si sprach zem knappen ,, du héast tugent.
géret si din slieziu jugent

unt din antliitze minneclich.

deiswar du wirst noch sadden rich.
disen ritter meit dez gabylGt:

er lac ze tjostieren tot.

du bist geborn von triuwen,
daz er dich sus kan riuwen.*
€ si den knappen riten lieze,
S vragte in € wie er hieze,



und jach er trilege den gotes vliz.
»bon fiz, scher fiz, béafiz,

alsus hat mich genennet

der mich da heime erkennet.”

D6 diu rede was getan,

sl erkant in bl dem namen san.
nu hoat in rehter nennen,

daz ir wol muget erkennen
wer dirre aventiur hérre si:

der hielt der juncfrouwen bi.

ir réter munt sprach sunder twal
»deiswar du heizest Parzival.
der nam ist rehte enmitten durch.
groz liebe ier solch herzen furch
mit diner muoter triuwe:

din vater liez ir riuwe.

ichn gihe dirs niht ze ruome,
din muoter ist min muome,

und sag dir sunder valschen list
die rehten warheit, wer du bist.

din vater was ein Anschevin:
ein Waleis von der muoter din
bistu geborn von Kanvoleiz.
die rehten warheit ich des weiz.
du bist och kiinec ze Norgals:

in der houbetstat ze Kingrivals

sol din houbet krone tragen.

dirre flrste wart durch dich erslagen,
wand er din lant ie werte:

sine triwe er nie verscherte.

junc vladic sliezer man,

die gebruoder hant dir vil getan.
zwei lant nam dir Lahelin:
disen ritter unt den vetern din
ze tjostiern sluoc Orilus.



der liez och michin jamer sus.
Mir diende an alle schande
dirre furste von dim lande:

dd z6ch mich din muoter.
licber neve guoter,

nu hog waz disiu mage sin.

ein bracken seil gap im den pin.
In unser zweier dienste den tot
hat er begjagt, und jamers not
mir nach siner minne.

ich hete kranke sinne,

daz ich im niht minne gap:
des hét der sorgen urhap
mir freude verschroéten:

nu minne i'n alsod téten.”

do sprach er , niftel, mir ist leit
din kumber und min laster breit.
swenne ich daz mac gerechen,
daz wil ich gerne zechen.”

do was im gein dem strite gach.

s wiste in unrehte néch:;

si vorht daz er den lip verllr

unt daz si groezeren schaden K.
eine stréze er do gevienc,

diu gein den Berteneysen gienc:

diu was gestricht unde breit.
swer im widergienc od widerreit,
ez wage rittr od koufman,

die selben gruozter alle san,

und jach, ez waa sinr muoter rét.

diu gabn ouch ane missetét.

der abent begunde nahen,
groz miede gein im gahen.
Do ersach der tumpheit gen6z
ein his ze guoter maze groz.



dawas inne ein arger wirt,
als noch df ungesléhte birt,
daz was ein vischaae

und aller glete laare.

den knappen hunger |érte

daz er dergegene kérte

und klagte dem wirte hungers nét.
der sprach ,,in gagbe ein halbez brot
iu niht ze drizec jaren.

swer miner milte varen

vergebene wil, der simet sich.

ine sorge umb niemen danne um mich,
dar néch um miniu kindelin.

iren komt télanc da her in.

het ir phenninge oder phant,

ich behielt iuch al zehant.”

do bot im der knappe san
froun Jeschiten flrspan.

db daz der vilan ersach,

sin munt derlachte unde sprach

» Wiltu beliben, stiezez kint,
dich érent a die hinne sint.”

» Wiltu mich hint wol spisen
und morgen rehte wisen

gein ArtGs (dem bin ich holt),

sO mac beliben dir daz golt.”
»diz tuonich,” sprach der vilan.
»ine gesach nie lip sd wol getan.
ich pringe dich durch wunder
fur des kiinges tavelrunder.”

Die naht beleip der knappe da
man sah in smorgens anderswa.
des tages er kiime erbeite.

der wirt ouch sich bereite

und lief im vor, der knappe nach



reit: do was in beiden gach.

min hér Hartmann von Ouwe,
frou Ginovér iwer frouwe

und iwer hérre der kiinc Artds,
den kumt ein min gast ze hds.

bitet hiieten sin vor spotte.

ern ist gige noch diu rotte:

si sulen ein ander gampel nemn:
daz lazen sich durch zuht gezemn.
anders iwer frouwe Enide

unt ir muoter Karsnafide

werdent durch die mil gezlicket
unde ir lop gebriicket.

sol ich den munt mit spotte zern,

ich wil minen friunt mit spotte wern.

db kom der vischaae

und ouch der knappe maare
einer houptstat s6 nahen,

alda si Nantes sahen.

do sprach er , kint, got htiete din.

nu sich, dort soltu riten n.“

do sprach der knappe an witzen laz
,» du solt mich wisen furbaz.”

»wie wol min lip daz bewart!

diu massenie ist solher art,

genaat ir immer vilan,
daz waa vil sére missetan.”

Der knappe a eine flrbaz reit
af einen plan niht ze breit:
der stuont von bluomen lieht gemdl.

in zdch nehein Curvenal:

er kunde kurtésie niht,

als ungevarnem man geschiht.
Sin zoum der was pastin,

und harte kranc sin phardelin:



daz tet von strlichen manegen val.
ouch was sin satel Uber al
unbeslagen mit niwen ledern.
samit, harminer vedern

man davil litzel anim siht.

ern bedorfte der mantelsniiere niht:

fur sukni und fr surkat,
dafir nam er sin gabylot.
des site man gein prise maz,
Sin vater was gekleidet paz

afem tepch vor Kanvoleiz.
der geliez nie vorhtlichen sweiz.

im kom ein ritter widerriten.
den gruozter nach sinen siten.
»got hald iuch, riet min muoter mir.*

»junchérre, got [Gn iu unt ir,”
sprach Artlses basen sun.

den z6ch Utepandragln:

ouch sprach der selbe wigant
erbeschaft ze Bertane Gfez lant.

ez was Ithér von Gaheviez:
den réten riter man in hiez.

Sin harnasch was gar s0 rot
daz ez den ougen rade bot:
sin ors was rét unde snel,

al rot was sin gugerel,

rét samit was sin covertiur,

sin schilt noch roger danne ein fiur,
al rét was sin kursit

und wol an in gesniten wit,

rét was sin schaft, rot was sin sper,
al rot nach des heldes ger

was im Ssin swert gerodet,

nach der scherpfe iedoch gelodet.



der kiinec von Kukdmerlant,
al rét von golde Uf siner hant

stuont ein kopf vil wol ergrabn,

ob tavelrunder Of erhabn.

blanc was sin vel, rét was sin har.
der sprach zem knappen sunder var

» géret si din stiezer lip:

dich branht zer werlde ein reine wip.
wol der muoter diu dich bar!

ine gesach nie lip s6 wol gevar.

du bist der waren minne blic,

ir schumphentiure unde ir sic.

vil wibes freude an dir gesigt,

der nach dir jamer swaae wigt.
lieber friunt, wilt du da hinin,

sb sage mir durch den dienest min

Artlse und den sinen,

ine stle niht flUhtic schinen:
ich wil hie gerne beiten

swer zer tjost sich sol bereiten.

Ir neheiner habz fur wunder.

ich reit fUr tavelrunder,

mins landes ich mich underwant:
disen koph min ungefiiegiu hant
af zucte, daz der win vergoz
froun Ginovérnin ir schoz.

underwinden mich daz |érte.

ob ich schoube umbe kérte,

sO wurde ruozec mir min vel.

daz meit ich,” sprach der degen sndl.
»1ne hanz ouch niht durch roup getan:

des hat min kréne mich erlan.

friunt, nu sage der kiinegin,
ich beglizzes an den willen min,



alda die werden sazen,
die rehter wer vergazen.

ez sin kiinge od flrsten,

wes lant seir wirt erdursten?
wan holent sim hie sin goltvaz?
ir sneller pris wirt anders laz.”

der knappe sprach ,,ich wirbe dir

swaz du gesprochen hast ze mir.“
er reit von im ze Nantes in.
davolgeten im diu kindelin

af den hof fir den palas,

da maneger slahte fuore was.

schiere wart umb in gedranc.
Iwanet dar néher spranc:

der knappe valsches vrie
derbGt im kumpanie.

Der knappe sprach ,,got halde dich,

bat reden min muoter mich,
€ daz ich schiede von ir h(s.
ich sihe hie mangen ArtUs:
wer sol mich ritter machen?
Iwanet begunde lachen,

er sprach ,,dun sihst des rehten niht;
daz aber schiere nu geschiht.”

er fuort inin zem palas,
da diu werde massenie was.
sus Vil kund er in schalle,

er sprach ,,got halde iuch [hérren] alle,
benamn den kiinec und des wip.

mir gebot min muoter an den Iip,

daz ich die gruozte sunder:

unt die ob [der] tavelrunder

von rehtem prise heten stat,



die selben si mich grilezen bat.
dar an ein kunst mich verbirt,

ine weiz niht welher hinne ist wirt.
dem hét ein ritter her enboten

(den sah ich alenthalben roten),
er well sin ddze biten.

mich dunct er welle striten.
Imist ouch leit daz er den win
vergoz Uf die kiinegin.

Ow1 wan het ich sin gewant
enphangen von des kiinges hant!
sO wag ich freuden riche:

wan ez stét so riterliche.”

Der knappe unbetwungen

wart harte vil gedrungen,
gehurtet her unde dar.

sie namen siner varwe war.
diz was selpschouwet,
gehérret noch gefrouwet

wart nie minneclicher fruht.
got was an einer stiezen zuht,
do'r Parzivalen worhte,

der vreise wénec vorhte.

sus wart fur Artlsen braht
an dem got wunsches het erdaht.

im kunde niemen vient sin.
do besah in ouch diu kiinegin,
€ si schiede von dem palas,
dasi davor begozzen was.

Artls an den knappen sach:

zuo dem tumben er d6 sprach
»junchérre, got vergelt iu gruoz,
denich vil gerne dienen muoz

mit [dem] libe und mit dem guote.



desist mir wol ze muote.”

»Wolt et got, wan waa daz war!
der wile dunket mich ein jar.
daz ich niht ritter wesen sol,
daz tuot mir wirs denne wol.

nune stimet mich niht mére,

phlegt min nach ritters ére.”

»daz tuon ich gerne,“ sprach der wirt,
»0b werdekeit mich niht verbirt.

Du bist wol s6 gehiure,

rich an koste stiure

wirt dir min gabe undertan.
déswar ich solz ungerne lan.
du solt unz morgen beiten:
ich wil dich wol bereiten.”

der wol geborne knappe

hielt gagernde als ein trappe.

er sprach ,,in wil hie nihtes biten.
mir kom ein ritter widerriten:

mac mir des harnasch werden niht,

ine ruoch wer kiineges gabe giht.

sO git mir aber diu muoter min:
ich waan doch diust ein kiinegin.”

ArtUs sprach zem knappen san
»daz harnasch hat an im ein man,

daz ich tirs niht getorste gebn.

ich muoz doch sus mit kumber lebn
an alle mine schulde,

sit ich darbe siner hulde.

ez ist Ithér von Gaheviez,

der trdren mir durch freude stiez.”
,Ir waat ein kiinec unmilte,

ob iuch solher gabe bevilte.
gebtz im dar,” sprach Keye san,



»und & in zuo zim Uf den plan.

sol iemen bringen uns den kopf,
hie helt diu geisel, dort der topf:
|&tz kint in umbe triben:

sO lobt manz vor den wiben.

ez muoz noch dicke bagen

und solhe schanze wagen.

Ine sorge umb ir deweders lebn:

man sol hunde umb ebers houbet gebn.”
» ungerne wolt ich im versagn,

wan daz ich furhter werde erslagn,

dem ich helfen sol der riterschaft,”
sprach Artas Oz triwen kraft.

der knappe iedoch die gabe enphienc,
davon ein jamer sit ergienc.
dd was im von dem kiinege gach.

junge und alte im drungen néch.

Iwanet in an der hende z6ch
fur eine louben niht ze héch.
do saher fur unde widr:
ouch was diu loube sb nidr,

daz er drdffe hérte unde ersach
davon ein trdren im geschach.

dawolt ouch diu kiinegin
selbe an dem venster sin
mit rittern und mit frouwen.

die begundenn alle schouwen.
da saz frou Cunneware,

diu fiere und diu cléare.

diu enlachte decheinen wis,

sine sadhe in die den hdhsten pris

hete od solt erwerben:
si wolt é sus ersterben.
dlez lachen s vermeit,



unz daz der knappe fir si reit:
do erlachte ir minneclicher munt.

des wart ir rikke ungesunt.

D6 nam Keye scheneschlant
froun Cunnewaren de Laant
mit ir reiden hére:

ir lange zOpfe clare

die want er umbe sine hant,

er spancte se ane tirbant.

ir rike wart kein eit gestabt:

doch wart ein stap sb dran gehalot,
unz daz Sin siusen gar verswanc,

durch die wét unt durch ir vel ez dranc.

do sprach der unwise
»lwerm werdem prise

Ist gegebn ein smaahiu letze:
ich pin sin vangec netze,

ich soln wider in iuch smiden
daz irs enpfindet Uf den liden.
ez ist dem kiinge Artls

af sinen hof unt in sin his

sO manec werder man geriten,

durch den ir lachen hét vermiten,
und lachet nu durch einen man
der niht mit ritters fuore kan.”

in zorne wunders vil geschiht.
sins slages waa im ertellet niht

vorem riche Uf dise magt,

diu vil von friwenden wart geklagt.
op si halt schilt solde tragn,

diu unfuoge ist da geslagn:

wan si was von arde ein frstin.

Orilus und L&helin
ir bruoder, hetenz die gesehen,



der slege minre waare geschehen.

Der verswigen Antanor,
der durch swigen diht ein tor,

sin rede unde ir lachen

was gezilt mit einen sachen:
ern wolde nimmer wort gesagn,
sine lachte diu da wart geslagn.
do ir lachen wart getan,

sin munt sprach ze Keyen sén

»got weiz, hér scheneschlant,
daz Cunnewére de Lalant
durch den knappen ist zerbert,
iwer freude es wirt verzert

noch von siner hende,
ern si nie s ellende.”

,»Sit iwer érste rede mir drout,
ich waane irs wénic iuch gevrout.”
sin brat wart galUnet,

mit slegen vil gerlinet

dem witzehaften toren

mit fiusten in sin Oren:

daz tet Kaye sunder twal.
dd muose der junge Parzival

disen kumber schouwen

Antanors unt der frouwen.

Im was von herzen leit ir not:

vil dicker greif zem gabilGt.

vor der kiinegin was solch gedranc,

daz er durch daz vermeit den swanc.

urloup nam doé Iwanet

zem fil li roy Gahmuret:
Desreise al eine wart getan
hin Gz gein Ithér Gf den plan.



dem sagter solhiu maare,

daz niemen dinne wage

der tjostierens gerte.

» der kiinec mich gabe werte.
ich sagte, als du mir jaghe,

wiez ane danc geschaehe

daz du den win verglizze,
unfuoge dich verdriizze.
ir decheinen lUstet strites.
gip mir da du Uffe rites,

unt dar zuo al din harnas:

daz enpfieng ich Uf dem palas:
dar inne ich ritter werden muoz.
widersagt si dir min gruoz,

ob du mirz ungerne gist.

wer mich, ob du bi witzen sist.”

der kiinec von Kukdmerlant
sprach ,, hat Artlses hant

dir min harnasch gegebn,
déswar daz teder ouch min lebn,

mohtestu mirz an gewinnen.

sus kan er friwende minnen.

was er dir abr éiht holt,

din dienst gedient s6 schiere den solt.”
»1ch getar wol dienen swaz ich sol:

ouch hét er mich gewert vil wol.
gip her und 18z din lantreht:
ine wil niht langer sin ein kneht,
ich sol schildes ambet han.*
er greif im nach dem zoume san:

» du maht wol wesen Lahelin,
von dem mir klaget diu muoter min.*

Der riter umbe kért den schaft,
und stach den knappen s6 mit kraft,
daz er und sin pfardelin



muosen fallende Of die bluomen sin.

der helt was zornes drade:

er sluog in daz im wade

vome schafte (zer swarten bluot.
Parzival der knappe guot

stuont al zornic af dem plan.

sin gabyl6t begreif er san.

dader helm unt diu barbier

sich locheten ob dem hérsnier,
durchz ouge in sneit dez gabylét,

unt durch den nac, sO daz er tot
viel, der valscheit widersatz.

[wibe] siufzen, herzen jamers kratz
gap Ithérs t6t von Gaheviez,

der wiben nazziu ougen liez.

swelhiu siner minne enphant,
durch die freude ir was gerant,
unde ir schimpf enschumphiert,
gein der riwe gecondewiert.

Parzival der tumbe

kért in dicke al umbe.

er kunde im ab geziehen niht:

daz was ein wunderlich geschiht:
helmes snlier noch siniu schinnédlier,
mit sinen blanken handen fier

kund ers niht Of gestricken
noch sus her ab gezwicken.
vil dickerz doch versuochte,
wisheit der umberuochte.
Daz ors unt daz phéardelin

erhuoben ein sO héhen grin,

daz ez Iwanet erhorte
vor der stat ans graben orte,



froun Ginovérn knapp unde ir méac.
do'r von dem orse erhdrte den béc,

und do er niemen driffe sach,
von sinen triwen daz geschach
die er néch Parzivale truoc,

do gahte dar der knappe kluoc.

er vant Ithéren tot,

unt Parzivaln in tumber nat.
snellich er zin beiden spranc:
do sageter Parzivale danc
prises des erwarp sin hant
an dem von Kukdmerlant.

»got 10n dir. nu rét waz ich tuo:

ich kan hie harte wénic zuo:

wie bringe ichz ab im unde an mich?*
»daz kan ich wol geléren dich,”

sus sprach der stolze Iwanet

zem fil li roy Gahmuret.
entwapent wart der tote man
adavor Nantes Uf dem plan,

und an den lebenden geleget,

den dannoch gréziu tumpheit reget.

Iwanet sprach ,,diu ribbalin
sulen niht underem isern sin:
du solt nu tragen ritters kleit.”
diu rede was Parzivale leit:
D& sprach der knappe guoter

»Swaz mir gap min muoter,

des sol vil wénic von mir komn,
€z gé ze schaden odr ze fromn.*
daz ddhte wunderlich genuoc
Iwaneten (der was kluoc):

iedoch muos er im volgen,
ern was im niht erbolgen.
zwuo liehte hosen serin



schuohterm Gber diu ribbalin.
sunder leder mit zwein porten

Zzwéne sporen dar zuo gehorten:
er spien im an daz goldes werc.
€ erm btite dar den halsperc,

er stricte im umb diu schinnelier.
sunder twal vil harte schier

von fuoze Uf gewapent wol
wart Parziva mit gernder dol.

do iesch der knappe mage
sinen kochagre.
»ich enreiche dir kein gabyl6t:

diu ritterschaft dir daz verbot*

sprach Iwanet der knappe wert.

der gurte im umbe ein scharpfez swert:
daz |ért ern Uiz ziehen

und widerriet im fliehen.

dd zOher im dar néher san

des toten mannes kastelan:

daz truoc pein hdh unde lanc.
der gewapent in den satel spranc:
ern gerte stegereife niht,

dem man noch snelheite giht.

Y waneten niht bevilte,

ern |érte in underm schilte
kinsteclich gebaren

und der vinde schaden véren.

er b6t imin die hant ein sper:

daz was gar ane sine ger:

doch vragt ern ,war zuo ist diz frum?*
»Swer gein dir zer tjoste kum,

da soltuz balde brechen,

durch sinen schilt verstechen.
wiltu des vil getriben,
man lobt dich vor den wiben.”



als uns diu aventiure gieht,
von Koélne noch von M astrieht

kein schiltaare entwlrfe in baz
denn alser Gfem orse saz.

do sprach er ze Y wanete san

» lieber friunt, min kumpan,

ich han hie 'rworben des ich pat.

du solt min dienst in die stat

dem kiinege Artlse sagen

und ouch min héhez laster klagen.
bring im widr sin goltvaz.

ein ritter sich an mir vergaz,

daz er die juncfrouwen sluoc
durch daz si lachens min gewuoc.
mich muent ir jaamerlichen wort.
diun rlerent mir kein herzen ort:
jamuoz enmitten drinne sin

der frouwen ungedienter pin.

Nu tuoz durch dine gesellekeit,
und 18z dir [sin] min laster leit.
got htiet din: ich wil von dir varn:
der mag uns béde wol bewarn.”

Ithérn von Gaheviez

er jaamerliche ligen liez.

der was doch tot sd minneclich:
lebende was er sadden rich.
wag ritterschaft sin endes wer,

zer tjost durch schilt mit eime sper,
wer klagte dann die wunders not?
er starp von eime gabyl6t.

Iwanet Of in do brach
der liehten bluomen zeime dach.

er stiez den gabylotes stil
zuo zim nach der marter zil.



der knappe kiusche unde stolz
dructe en kriuzes wis ein holz
durch des gabyl6tes sniden.

done wolt er niht vermiden,
hinin die stat er sagte

des manec wip verzagte

und manec ritter weinde,

der klagende triwe erscheinde.

dawart jamers vil gedolt.

der t6te schone wart geholt.

diu kiinegin reit Gz der stat:

daz heilictuom si fleren bat.

ob dem kiinege von Kukimerlant,

den t6te Parzivales hant,

Vrou Ginovér diu kiinegin
sprach jeamerlicher worte sin.
»OWé unde held hel,

Artlss werdekeit enzwei

sol brechen noch diz wunder,

der ob der tavelrunder

den hoehsten pris solde tragn,

daz der vor Nantes it erslagn.
sins erbetells er gerte,

da man in sterbens werte.

er was doch massenie alhie
alsd daz dechein 6re nie

dehein sin untat vernam.

er was vor wildem valsche zam:

der was vil gar von im geschabn.
nu muoz ich alze fruo begrabn
ein sl6z ob dem prise.

sin herze an zihten wise,

obem sl0ze ein hantveste,

riet im benamn daz beste,
swa man nach wibes minne
mit ellenthaftem sinne



solt erzeigen mannes triuwe.
ein berendiu fruht al niuwe

ist trdrens Of diu wip gesad.

Uz diner wunden jamer wad.

dir was doch wol sb rét din har,
daz din bluot die bluomen cléar
niht roger dorfte machen.

du swendest wiplich lachen.”

[thér der lobes riche

wart bestatet kiinecliche.

des tGt schoup siufzen in diu wip.
sin harnasch im verl6s den lip:

dar umbe was sin endes wer
des tumben Parzivales ger.
Sit do er sich paz versan,
ungerne het erz do getan.

daz ors einer site pflac:

groz arbeit ez ringe wac:

ez wage kalt oder heiz,

ezn liez durch reise keinen sweiz,
€z trede stein oder ronen.

er dorft im keines glrtens wonen

doch eines loches naher baz,

swer zwéne tage driffe saz.
gewapent reitz der tumbe man
den tac sO verre, ez hete lan

ein bloz wiser, solt erz han geriten

Zwéne tage, ez waare vermiten.
er lie'z et schiften, selten drabn:
er kunde im |Gtzel Gf gehabn.

hin gein dem abent er dersach
eins turnes gupfen unt des dach.

den tumben dihte sére,
wie der tirne wiehse mére:



der stuont da vil Of eime has.
dbé wander sl sad Art(s:
des jaher im fir heilikeit,

unt daz sin ssdde waare breit.

Alsd sprach der tumbe man.

» miner muoter volc niht pwen kan.
jane wehset niht sO lanc ir sét,

swaz sir in dem walde hét:

groz regen si selten da verbirt.”
Gurnemanz de Graharz hiez der wirt
af dirre burc dar zuo er reit.

davor stuont ein linde breit

af einem griienen anger:

der was breiter noch langer

niht wan ze rehter maze.

daz ors und ouch diu stréze

in truogen da er sitzen vant

des was diu burc unt ouch daz lant.

ein gréziu miede in des betwanc,
daz er den schilt unrehte swanc,
ze verre hinder oder fr,

et ninder nach der site kir

die man da gein prise maz.

Gurnamanz der furste al eine saz:
ouch gap der linden tolde

ir schaten, als si solde,

dem houbetman der waren zuht.
des site was vor valsche ein fluht,

der enpfienc den gast: daz was sin reht.
bi im was ritter noch kneht.

sus antwurt im do Parzival
Uz tumben witzen sunder twal.
» mich pat min muoter nemen réat

ze dem der grawe locke hat.



dawil ich iu dienen nach,

sit mir min muoter des verjach.”
, Sit ir durch rates schulde

her komen, iwer hulde

muezt ir mir durch réten lan,
und welt ir rates volge han.”

dbé warf der firste mage
ein mizersparwage
von der hende. in die burc er swanc:

ein guldin schelle dran erklanc.
daz was ein bote: do kom im san
vil junchérren wol getan.

er bat den gast, den er da sach,
Tn flern und schaffen sin gemach.

der sprach ,, min muoter sagt al war:
altmannes rede stét niht ze var.”

hin Tn sin fuorten al zehant,
da er manegen werden ritter vant.
Uf dem hove an einer stat

ieslicher in erbeizen bat.

dd sprach an dem was tumpheit schin
»mich hiez ein kiinec ritter sin:

swaz halt driffe mir geschiht,

ine kum von disem orse niht.

gruoz gein iu riet min muoter mir.“

s dancten beidiu im unt ir.

do daz griiezen wart getan

(daz ors was mtiede und ouch der man),
maneger bete si gedahten,

€ sin von dem orse brahten

in eine kemenéten.

sl begundn im alle réten
»latz harnasch von iu bringen
und iweren liden ringen.”



Schiere er muose entwapent sin.
dob si diu rdhen ribbalin

und diu toren kleit gesahen,

si erschréken die sin pflagen.

vil bllgez wart ze hove gesagt:

der wirt vor schame was nach verzagt.
ein ritter sprach durch sine zuht
»deiswar sd werdecliche fruht

erkds nie miner ougen sehe.

an im it der sadden spehe

mit reiner siiezen héhen art.

wiest der minnen blic alsus bewart?
mich jamert immer daz ich vant

an der werlde freude alsolh gewant.
wol doch der muoter diu in truoc,

an dem des wunsches [it genuoc.
sin zimierde ist riche:

dez harnasch stuont riterliche

€ ez kaam von dem gehiuren.
von einer quaschiuren

bluotige amesiere
kds ich anim schiere.”

der wirt sprach zem ritter san
»daz ist durch wibe gebot getan.”
»Nein, hérre: erst mit sdlhen siten,

ern kunde nimer wip gebiten

daz s sin dienst naame.

sin varwe der minne zaane.”

der wirt sprach ,,nu sule wir sehn

an des wade ein wunder ist geschehn.”
Si giengen da si funden

Parzivaln den wunden

von eime sper, daz bleip doch ganz.
sin underwant sich Gurnemanz.

s6lch was sin underwinden,



daz ein vater sinen kinden,

der sich triwe kunde nieten,
mohtez in niht paz erbieten.
sine wunden wuosch unde bant
der wirt mit sin selbes hant.

dd was ouch Uf geleit daz prot.
des was dem jungen gaste nét,
wand in groz hunger niht vermeit.
a vastende er des morgens reit
von dem vischaae.

sin wunde und harnasch swaae,
die vor Nantes er bejagete,

iIm mUede unde hunger sagete;
unt diu verre tagereise

von Art(se dem Berteneise,

da mann allenthalben vasten liez.
der wirt in mit im ezzen hiez:
der gast sich da gelabte.

in den barn er sich so habte,

daz er der spise swande vil.

daz nam der wirt gar zeime spil:

do bat in vlizecliche
Gurnemanz der triwen riche,
daz er vaste aze

unt der miiede sin vergaeze.

Man huop den tisch, d6 des wart Zit.
»ich waane daz ir miede sit*

sprach der wirt: ,waat ir iht fruo?
»got weiz, min muoter slief duo.

diu kan sd vil niht wachen.”

der wirt begunde lachen,

er fuort in an die déafstat.

der wirt in sich 0z sloufen bat:
ungernerz tet, doch muosez sin.
ein declachen harmin

wart geleit Ubr sin blozen lip.



sO werde fruht gebar nie wip.

gr6z miede und dl&f in |érte
daz er sich selten kérte
an die anderen siten.

sus kunder tages erbiten.

do geblt der flrste maae

daz ein bat bereite waae

reht umbe den mitten morgens tac
zende am teppich, daer dalac.

daz muose des morgens alsd sin.
man warf da résen oben n.
swie wénic man umb in darief,
der gast erwachte der da dlief.
der junge werde stieze man

gienc sitzen in die kuofen san.

ine weiz wer s des bade:
juncfrowen in richer wade

und an libes varwe minneclich,
die kbmen zuihte site gelich.

Si twuogn und strichen schiere
von im Sin amesiere

mit blanken linden henden.
jane dorft in niht ellenden

der dawas witze ein weise.

sus dolter freude und eise,
tumpheit er wénc gein in enkalt.
juncfrouwen kiusche unde balt
in alsus kunrierten.

swavon si parlierten,

da kunder wol geswigen zuo.

ez dorft in dunken niht ze fruo:
wan von in schein der ander tac.
der glast alsus en strite lac,

sin varwe laschte beidiu lieht:

des was sin lip versiimet nieht.



man boét ein badelachen dar:

des nam er vil kleine war.

sus kunder sich bi frouwen schemn,
vor in wolt erz niht umbe nemn.

die juncfrouwen muosen gén:

sine torsten da niht langer stén.

ich waen si gerne heten gesehn,

ob im dort unde iht waare geschehn.
wipheit vert mit triuwen:

si kan friwendes kumber riuwen.

der gast an daz bette schreit.

a wiz gewant im was bereit.

von golde unde sidin

einen bruochgurtel z6¢ch man drin.

scharlachens hosen rét man streich
an in dem ellen nie gesweich.
Avoy wie stuonden siniu bein!

reht geschickede ab in schein.

brln scharlachen wol gesniten,

(dem was furrieren niht vermiten)
beidiu innen harmin blanc,

roc und mantel waren lanc:

breit swarz unde gra

zobel dervor man kos alda

daz leit an der gehiure.
undr einen gurtel tiure
wart er gefischieret,

und wol gezimieret

mit einem tiuren flrspan.

sin munt da bi vor rode bran.

dod kom der wirt mit triwen kraft:

nach dem gienc stolziu riterschaft.

der enphienc den gast. d6 daz geschach,
der ritter ieslicher sprach,



sine gesaghen nie sd schomen lip.
mit triwen lobten si daz wip,

diu gap der werlde alsdlhe fruht.
durch wérheit und umb ir zuht

si jahen ,, er wirt wol gewert,

swa sin dienst genaden gert:

Imist minne und gruoz bereit,
mager geniezen werdekeit.”
ieslicher im des ta verjach,

unt dar nach swer in ie gesach.

Der wirt in mit der hant gevienc,
geselleclicher dannen gienc.

in vragt der flrste maae,

welch sin ruowe waae

des nahtes da bi im gewesen.

» hér, dan waae ich niht genesen,
wan daz min muoter her mir riet
des tages db ich vonir schiet.”
»got miieze IGnen iu unt ir.
hérre, ir tuot genédde an mir.”

do gienc der helt mit witzen kranc
da man got und dem wirte sanc.
der wirt zer messe in lérte

daz noch die ssdde mérte,

opfern unde segnen sich,

und gein dem tiuvel kérn gerich.

do giengens Uf den palas,
alda der tisch gedecket was.
der gast ze sime wirte saz,
die spiser ungesmaehet az.

der wirt sprach durch hofscheit
» hérre, iu sol niht wesen leit,
ob ich iuch vrage mage,
wannen iwer reise wage.”

er saget im gar die underscheit,



wier von siner muoter reit,

umbez vingerl unde umbz firspan,
und wie erz harnasch gewan.

der wirt erkante den ritter rot:

er dersiufte, in derbarmt sin nét.

sinen gast des namn er niht erliez,
den rétenritter er in hiez.

D& man den tisch hin dan genam,
dar nach wart wilder muot vil zam.
der wirt sprach zem gaste sin

»1r redet as ein kindelin.

wan geswigt ir iwerr muoter gar?
und nemet anderr maae war.
habt iuch an minen rét:

der scheidet iuch von missetat.

sus heb ich an: lats iuch gezemn.

ir sult niemer iuch verschemn.
verschamter |ip, waz touc der mér?
der wont in der m(ze rér,

daim werdekeit entriset

unde in gein der helle wiset.

ir tragt geschickede unde schin,
ir mugt wol volkes hérre sin.
ist hdch und hodht sich iwer art,
|&t iweren willen des bewart,

iuch sol erbarmen notec her:
gein des kumber sit ze wer
mit milte und mit glete:
vlizet iuch diemuete.

der kumberhafte werde man

wol mit schame ringen kan
(daz ist ein unstiez arbeit):

dem sult ir helfe sin bereit.
swenne ir dem tuot kumbers buoz,



s nahet iu der gotes gruoz.

Imist noch wirs dan den die gént
nach porte alda diu venster stént.

Ir sult bescheidenliche
sin arm unde riche.
wan swa der hérre gar vertuot,

daz ist niht hérlicher muot:
sament er ab schaz ze sére,
daz sint och unére.

gebt rehter méaze ir orden.
ich pin wol innen worden

daz ir rétes durftic sit:
nu lat der unfuoge ir strit.

irn sult niht vil gevragen:
ouch sol iuch niht betragen
bedahter gegenrede, diu gé

reht als jenes vragen sté,

der iuch wil mit worten spehen.
ir kunnet hogren unde sehen,
entseben unde draghen:

daz solt iuch witzen naghen.

|&t derbarme bi der vrével sin.
sus tuot mir rates volge schin.
an swem ir strites sicherheit
bezalt, ern hab iu sdlhiu leit
getan diu herzen kumber wesn,

die nemt, und lazet in genesn.

iIr miezet dicke wapen tragn:
so'z von iu kom, daz ir getwagen
undr ougen unde an handen sit,
des ist nach isers rame Zzit.

sO wert ir minneclich gevar:
des nement wibes ougen war.



Sit manlich und wol gemuot:
daz ist ze werdem prise guot.
und Iat iu liep sin diu wip:

daz tiwert junges mannes lip.
gewenket nimmer tag an in:
daz ist reht manlicher sin.
welt ir in gerne liegen,

ir muget ir vil betriegen:

gein werder minne valscher list
hat gein prise kurze vrist.
dawirt der dlichaare klage

daz dirre holz ime hage:

daz pristet unde krachet:

der wahtaare erwachet.
ungeverte und hamit,

dar gedihet manec strit:
diz mezzet gein der minne.
diu werde hét sinne,

gein valsche listecliche kunst:
swenn ir begjaget ir ungunst,

sO miezet ir gunéret sin

und immer dulten schemeden pin.

dise Iére sult ir nahe tragn:
ich wil iu mér von wibes orden sagn.

man und wip diu sint a ein;

als diu sunn diu hiute schein,

und ouch der name der heizet tac.
der enwederz sich gescheiden mac:

s bltent Gz eime kerne gar.
des nemet kinstecliche war.”

Der gast dem wirt durch réten neic.
siner muoter er gesweic,
mit rede, und in dem herzen niht;



als noch getriwem man geschiht.

der wirt sprach sin ére.
»hoch sult ir lernen mére
kunst an riterlichen siten.
wie kOmet ir zuo mir geriten!

ich han beschouwet manege want
daich den schilt baz hangen vant
denner iu ze halse tede.

ez ist uns niht ze spade:

wir sulen ze velde gahen:

da sult ir kiinste nahen.

bringet im sin ors, und mir dez min,
und ieslichem ritterz sin.
junchérren sulen ouch dar komn,
der ieslicher habe genomn

einen starken schaft, und bringe in dar,
der nach der niwe si gevar.”

sus kom der firste Uf den plan:
dawart mit riten kunst getan.
sime gaste er raten gap,

wierz ors Uzem walap

mit sporen gruozes pine

mit schenkelen fliegens schine
af den poinder solde wenken,
[und] den schaft ze rehte senken,

[und] den schilt gein tjoste fur sich nemen.
er sprach ,, des lazet iuch gezemen.”

Unfuoger im sus werte
baz denne ein swankel gerte
diu argen kinden brichet vel.

do hiez er komen ritter snel
gein im durch tjostieren.

er begunde in condwieren
einem zegegen an den rinc.



do bréhte der jungelinc

sin érsten tjost durch einen schilt,
deisvon in alen wart bevilt

unt daz er hinderz ors verswanc
elnen starken riter niht ze kranc.

ein ander tjostiur was komn.

dod het ouch Parzival genomn
einen starken niwen schaft.
sin jugent het ellen unde kraft.
der junge slieze ane bart,

den twanc diu Gahmuretes art

und an geborniu manheit,
daz ors von rabbine er reit
mit volleclicher hurte dar,
er nam der vier nagele war.
des wirtes ritter niht gesaz,

al vallende er den acker maz.

do muosen kleiniu stiickelin
aldavon trunzdnen sin.

sus stach err funve nidr.

der wirt in nam und fuorte in widr.

alda behielt er schimpfes pris:
er wart ouch sit an strite wis.

Die sin riten gesahen,
a die wisen im des jahen,
dafiere kunst und ellen bi.

» U wWirt min hérre jamers vri:
sich mac nu jungen wol sin [ebn.
er sol im ze wibe gebn

sine tohter, unser frouwen.

ob wirn bi witzen schouwen,

sO lischet im sin jamers nét.
fur siner drier sline tot
ist im ein gelt ze hls geriten:



nu héat in ssdde niht vermiten.”
sus kom der furste sabents n.

der tisch gedecket muose sin.
sine tohter bat er komn

ze tische: alsus han ichz vernomn.
do er die maget komen sach,

nu hoaret wie der wirt sprach

ze der schomen Liazen.

,» du solt di'n kiissen |azen,
disen ritter, biut im ére:

er vert mit sadden |ére.

ouch solt an iuch gedinget sin

daz ir der meide ir vingerlin

liezet, op siz mohte han.

nune hét sis niht, noch flrspan:
wer gadbe ir sdlhen volleist

so der frouwen in dem foreist?

diu het etswen von dem sie 'npfienc
daz iu zenpfahen sit ergienc.

Ir muget L1azen niht genemn.”

der gast begunde sich des schemn,
ledoch kuster se an den munt:

dem was wol fiwers varwe kunt.
Liazen lip was minneclich,
dar zuo der waren kiusche rich.

der tisch was nider unde lanc.
der wirt mit niemen sich da dranc,

er saz a eine an den ort.

sinen gast hiez er sitzen dort
zwischen im unt sime kinde.

ir blanken hende linde

muosen sniden, sO der wirt gebot,

den man da hiez den ritter rét,
swaz der ezzen wolde.



nieman si wenden solde,
sine gebarten heinliche.
diu magt mit ziihten riche

leist ir vater willen gar.
Si unt der gast warn wol gevar.

dar néch schier gienc diu maget widr.
sus pflac man des heldes sidr
unz an den vierzehenden tac.

bi sime herzen kumber lac

anders niht wan umbe daz:

er wolt & gestriten baz,

€ daz er dar an wurde warm,
daz man da heizet frouwen arm.

in ddhte, wert gedinge

daz waae ein héhiu linge

ze disem libe hie unt dort.

daz sint noch ungelogeniu wort.

Eins morgens urloubs er bat;

do rimter Graharz die stat.

der wirt mit im ze velde reit:

do huop sich niwez herzenleit.

do sprach der flrste Gz triwe erkorn
,1r Sit min vierder sun verlorn.

jawand ich ergetzet waae

drier jaamerlichen maze.

der waren dennoch niht wan driu:
der nu min herze envieriu

mit siner hende sliiege

und ieslich stiicke triiege,

daz diuhte mich ein gréz gewin,
einz fur iuch (ir ritet hin),

diu driu fir miniu werden kint
diu ellenthaft erstorben sint.

sus 16nt iedoch diu ritterschaft:



ir zagel ist jamerstricke haft.

ein tét mich lemt an freuden gar,
mines sunes wol gevar,
der was geheizen SchenteflUrs.

da Cundwir amars

[Tip unde ir lant niht wolte gebn,
inir helfer flés sin lebn

von Clamidé und von Kingrdn.
desist mir dirkel als ein zin

min herze von jamers sniten.
nu sit ir alze fruo geriten
von mir tréstel 6sen man.
Owé daz ich niht sterben kan,
sit L1az diu schoene magt

und ouch min lant iu niht behagt.

Min ander sun hiez cons Lascoyt.
den sluoc mir Idér fil Noyt

umb einen sparwage.

des stén ich freuden lagre.

min dritter sun hiez Gurzgri.
dem reit Mahaute bi

mit ir schaanem libe:

wan si gap im ze wibe

Ir stolzer bruoder Ehkunat.

gein Brandigan der houbetstat

kom er nach Schoydelakurt geritn.
dawart sin sterben niht vermitn:
da sluog in Mabonagrin.

des verl6s Mahaute ir liehten schin,

und lac min wip, sin muoter, tot:
groz jamer irz néch im gebot.”

der gast nams wirtes jamer war,
wand erz im underschiet sO gar.
do sprach er , hérre, in bin niht wis:



bezal abr i'emer ritters pris,

sb daz ich wol mac minne gern,
ir sult mich Liazen wern,

iwerr tohter, der schaanen magt.
ir habt mir alze vil geklagt:

mag ich iu jamer denne entsagen,
deslaz ich iuch sb vil niht tragen.”
urloup nam der junge man

von dem getriwen flrsten sén

unt zal der massenie.

des flrsten jamers drie
was riwic an daz quater komn:
die vierden flust het er genomn.

Buch IV

Dannen schiet sus Parzival.
ritters site und ritters mal

sin [Tp mit zihten fuorte,

Owé wan daz in ruorte

manec unsiieziu strenge.

Im was diu wite zenge,

und ouch diu breite gar ze smal:

elliu griene in dlhte val,

sin r6t harnasch in dihte blanc:
sin herze d'ougen des bedwanc.
Sit er tumpheit ane wart,

done wolt in Gahmuretes art

denkens niht erlazen
nach der schomen Liazen,
der meide sadden riche,
diu im gesellecliche



sunder minn bét ére.

swar sin ors nu kére,

er enmages vor jamer niht enthabn,
ez welle springen oder drabn.

Kriuze unde stliden stric,
dar zuo der wagenleisen bic

sine waltstrazen meit:

vil ungevertes er do reit,

da weénic wegeriches stuont.
tal und berc warn im unkuont.
genuoge hant des einen site

und sprechent sus, swer irrerite
daz der den slegel finde:
slegels urkiinde

lac da ane maze vil,

sulen groze ronen sin slegels zil.

Doch reit er wénec irre,

wan die slihte an der virre
kom er des tages von Graharz
in daz kinecrich ze Brobarz
durch wilde gebirge hoch.

der tac gein dem abent z6ch.
do kom er an ein wazzer snel:
daz was von sime duzze hel:
ez gabn die velse ein ander.
daz reit er nider: dé vander

die stat ze Pelrapeire.
der kiinec Tampenteire



het si gerbet Uf sin kint,
bi der vil liute in kumber sint.

daz wazzer fuor nach polze siten,

die wol gevidert unt gesniten

sint, sO si armbrustes span

mit senewen swanke tribet dan:
dar Uber gienc ein brikken slac,
da manec hurt Gffe lac:

ez fl6z aldareht in daz mer.
Pelrapeir stuont wol ze wer.
seht wie kint Of schocken varn,
die man schockes niht wil sparn:
sus fuor diu briicke ane seil:

diun was vor jugende niht sb gell.

dort anderhalben stuonden
mit helmen Uf gebuonden
sehzec ritter oder mér.
dieriefen ale kéra kér:

mit Gf geworfen swerten

die kranken strites gerten.
Durch daz sin dicke sahen €,
sl wanden ez waa Clamidé,
wand er sO kilneclichen reit

gein der bricke Of dem velde breit.

dd s disen jungen man

sus mit schalle riefen an,

swie vil erz ors mit sporen versneit,
durch vorht ez doch die briken meit.



den rehtiu zageheit ie floch,

der rebeizte nider unde z6ch

sin ors Of der briicken swanc.
eins zagen muot wag alze kranc,
solt er gein solhem strite varn.

dar zuo muos er ein dinc bewarn:

wander vorhte des orses val.

do lasch ouch anderhalp der schal:
die ritter truogen wider Tn

helme, schilde, ir swerte schin,

und sluzzen zuo ir porten:
groezer her si vorhten.

sus zoch hin Uber Parzival,
und kom geriten an ein wal,
da maneger sinen tot erkas,

der durch ritters pris den lip verlos
vor der porte gein dem palas,

der hdch und wol gehéret was.
einen rinc er an der porte vant:
den ruorter vaste mit der hant.

sins rtiefens nam da niemen war,
wan ein juncfrouwe wol gevar.
Uz einem venster sach diu magt
den helt halden unverzagt.

Diu schome zihte riche

sprach ,, sit ir vientliche

her komen, hérre, deist &n not.
an iuch man uns vil hazzens pot
vome lande und af dem mer,



zornec ellenthaftez her.”

do sprach er ,, frowe, hie habt ein man
der iu dienet, ob ich kan.

iwer gruoz sol sin min solt:

ich piniu dienstlichen holt.”

do gienc diu magt mit sinne

fur die kiineginne,

und half im daz er kom dar n;
daz in sit wante hohen pin.

sus wart er in verlazen.
iewederthalp der strézen

stuont von bovel ein gréziu schar.
die werliche kdmen dar,

slingaare und patelierre,

der was ein langiu vierre,

und arger schiitzen harte vil.

er kés ouch an dem selben zil
vil kliener sarjande,

der besten von dem lande,
mit langen starken lanzen
schérpfen unde ganzen.

als ichz maare vernomen han,
da stuont ouch manec koufman
mit haschen und mit gabilot,
alsinir meisterschaft gebot.

die truogen alle slachen balc.

der kiineginne marschalc
Muose in durch s leiten



Uffen hof mit arbeiten.
der was gein wer beréten.
turn oben kemenéaten,

wichds, perfrit, arkér,

der stuont da sicherlichen mér
denn er da vor gesseheie.

dd kémen allenthalben hie
ritter die in enpfiengen.

die riten unde giengen:

ouch was diu jaamerliche schar
elliu nach aschen var,

oder alse valwer leim.

min hérre der graf von Wertheim

wag ungern soldier da gewesn:
er moht ir soldes niht genesn.

der zadel fuogte in hungers not.
sine heten kaese, vleisch noch prat,
sl liezen zensturen sin,

und smalzten ouch deheinen win
mit ir munde, sO Si trunken.

die wambe in nider sunken:

ir htiffe hdch unde mager,
gerumphen als ein Ungers zager

was in diu h(t zuo den riben:

der hunger het inz fleisch vertriben.
den muosen si durch zadel dolen.
in trouf vil wénic in die kolen.

des twanc si ein werder man,

der stolze kiinec von Brandigan:



si arnden Clamideés bete.

sich verg0z da selten mit dem mete
der zuber oder diu kanne:

ein Trihendingaar phanne

mit kraphen selten da erschrei:
In was der selbe don enzwel.

wolt ich nu daz wizen in,
sO het ich harte kranken sin.
wan daich dicke bin erbeizet

und da man mich hérre heizet,

da heime in min selbes hds,
dawirt gefreut vil selten mds.
wan diu miese ir spise steln:
die dorfte niemen vor mir heln:

ine vinde ir offenliche niht.
alze dicke daz geschiht

mir Wolfram von Eschenbach,
daz ich dulte alsolch gemach.

miner klage ist vil vernomn:

nu sol diz meae wider komn,
wie Pelrapeir stuont jamers vol.
da gap diu diet von freuden zol.
die helde triwen riche

lebten kumberliche.

ir wariu manheit daz gebat.

nu solde erbarmen iuch ir nét:
ir [Tp ist nu benennet phant,
sine loese dr(iz diu hohste hant.

nu hoat mér von den armen:



die solten iuch erbarmen.

Si enphiengen schamliche

ir gast ellens riche.

der dlhtes anders wol sb wert,
daz er niht dorfte han gegert

ir herberge als ez in stuont:
ir groziu nét was im unkuont.

man leit ein teppech Ufez gras,
davermdret und geleitet was
durch den schaten ein linde.

do entwapent inz gesinde.

er was in ungeliche var,

do er den rém von im sO gar
getwuoc mit einem brunnen:
do het er der sunnen

verkrenket nach ir liehten glast.
des dlhter si ein werder gast.
man bot im einen mantel san,
gelich als6 der roc getan,

der € des an dem helde lac:

des zobel gap wilden niwen smac.

s sprachen ,, welt ir schouwen
die kiingin, unser frouwen?*
do jach der helt stegte

daz er daz gerne tade.

Si giengen geinme palas,
da hoch hin Of gegrédet was.
ein minneclich antl(tzes schin,



dar zuo der ougen siieze sin,
von der kiineginne gienc

ein liehter glast, € sin enpfienc.

Von Katelangen Kyot

unt der werde M anpfilyot
(herzogen beide waren die),
ir bruoder kint si brahten hie,

des landes klineginne.
durch die gotes minne
heten se Uf gegebn ir swert.
da giengen die flrsten wert
gra unde wol gevar,

mit grozer zuht si brahten dar

die frouwen mitten an die stegen.
dakuste si den werden degen:
die munde wéren béde rot.

diu kiinegin ir hant im bot:

Parzivaln si fuorte wider
alda si sazen beidiu nider.

frouwen unde riterschaft
heten alle swache kraft,
die da stuondn und sazen:

s heten freude lazen,

daz gesinde und diu wirtin.
Condwir amars ir schin
doch schiet von disen striten:
Jeschiten, Eniten,

und Cunnewéren de Lalant,



und swa man lobs die besten vant,
da man frouwen schaane gewuoc,
ir glastes schin vast under sluoc,
und béder Isalden.

jamuose prises walden

Condwir amars:

diu truoc den rehten béa curs.

Der name ist tiuschen schaaner lip.
ez waren wol nitziu wip,

die disiu zwei gebéaren,

diu da bt ein ander waren.
do schuof wip unde man

niht mér wan daz si séhen an
diu zwei bi ein ander.

guote friunt da vander.

der gast gedaht, ich sage iu wie.
»L1aze ist dort, Liaze ist hie.
mir wil got sorge mazen:

nu sihe ich Liazen,

des werden Gurnemanzes kint.*
Liazen schoane was ein wint
gein der meide diu hie saz,

an der got wunsches niht vergaz
(diu was des landes frouwe),

als von dem stiezen touwe
diurése Oz ir balgelin
blecket niwen werden schin,
der beidiu wiz ist unde rét.
daz fuogte ir gaste groze not.

sin manlich zuht was im sO ganz,



sit in der werde Gurnamanz
von siner tumpheit geschiet
unde im vragen widerriet,

ez enwage bescheidenliche,

bi der kiineginne riche

saz sin munt gar ane wort,

nahe alda, niht verre dort.
maneger kan noch rede sparn,
der mér gein frouwen ist gevarn.

Diu kiineginne gedahte sén

»1Ch wam, mich smaghet dirre man
durch daz min lip vertwalet ist.
nein, er tuotz durch einen list:

er ist gast, ich pin wirtin:

diu érste rede waae min.

dar néch er guetlich an mich sach,
Sit uns ze sitzen hie geschach:

er hat sich zuht gein mir enbart.
min rede ist alze vil gespart:

hie sol nint mér geswigen sin.”
zir gaste sprach diu kiinegin

, hérre, ein wirtin reden muoz.
ein kus erwarp mir iwern gruoz,
ouch but ir dienst da her n:

sus sagte ein juncfrouwe min.
des hant uns geste niht gewent:
des hat min herze sich gesent.
hérre, ich vrage iuch maare,
wannen iwer reise wage.”



»frouwe, ich reit bi disem tage
von einem man, denich in klage
liez, mit triwen ane schranz.

der flrste heizet Gurnamanz,
von Gréharz ist er genant.

dannen reit ich hiut in ditze lant.”

alsus sprach diu werde magt.

» Netz anders iemen mir gesagt,
der volge wurde im niht verjehn,
deiz eines tages waae geschehn:

wan swelch min bote ie baldest reit,
die reise er zwéne tage vermeit.

Sin swester was diu muoter min,
iwers wirtes. siner tohter schin

sich ouch vor jamer krenken mac.

wir haben manegen slren tac

mit nazzen ougen verklaget,
ich und L1aze diu maget.

sit ir iwerem wirte holt,

sO nemtz hinte als wirz gedolt

hie lange han, wip unde man:
einteil ir dienet im dar an.

ich wil iu unsern kumber klagen:
wir miiezen strengen zadel tragen.”

do sprach ir veter Kyot

,»frouwe, ich sende iu zwelf prat,
schultern unde hammen dri:
daligent ahte kaese b,

unt zwei buzzel mit win.



iuch sol ouch der bruoder min

hinte stiuren: desist nét.*

do sprach Manpfiljot

»frouwe, ich send iu asvil .*

db saz diu magt an vreuden zil:
ir grozer danc wart niht vermitn.

si ndmen urloup unde ritn
da bi zir weidehlsen.

zer wilden albe kldsen

die alten sdzen sunder wer:
si heten ouch fride vome her.

ir bote wider quam gedrabt:
des wart diu kranke diet gelabt.
do was der burgaare nar
gedigen an dise spise gar:

Ir was vor hunger maneger tot

€ daz in dar koane'z brot.

teiln ez hiez diu kiinegin,

dar zuo die kaese, dez vleisch, den win,
dirre kreftel 6sen diet:

Parzival ir gast daz riet.

des bleip in zwein vil kGime ein snite:
die telltens ane bagens site.

diu wirtschaft was ouch verzert,
da mite maneges tot erwert,
den der hunger leben liez.

dem gaste man do betten hiez
sanfte, des ich waaen wil.



waan die burgea vederspil,
sine wagen Uberkrtpfet niht;
des noch ir tischgerihte giht.

si truogen alle hungers mal,
wan der junge Parzival.

der nam sl&fes urloup.
ob sine kerzen waaen schoup?
nein, sl waren bezzer gar.

do gienc der junge wol gevar
an ein bette riche

gehért kiinecliche,

niht nach armiete kiir:

ein teppich was geleit derfir.

er bat die ritter wider gén,

diene liez er da niht langer stén.
kint im entschuohten, san er dlief;
unz im der ware jamer rief,

und liehter ougen herzen regen:

die wacten schiere den werden degen.

Daz kom als ich iu sagen wil.

ez prach niht wiplichiu zil:

mit stade kiusche truoc diu magt,
von der ein teil hie wirt gesagt.

die twanc urliuges not

und lieber helfaare tot

ir herze an solhez krachen,
daz ir ougen muosen wachen.
ddé gienc diu kiineginne,

niht nach solher minne



diu sdlhen namen reizet

der meide wip heizet,

si suochte helfe unt friundes réat.
an ir was werlichiu wat,

ein hemde wiz sidin:

waz mohte kampflicher sin,

dan gein dem man sus komende ein wip?
ouch swanc diu frouwe umb ir lip

von samit einen mantel lanc.

s gienc als si der kumber twanc.

juncfrouwen, kamerage,
swaz der da bi ir waae,
dielie s déafen Uber al.

db sleich si lise an allen schal

in eine kemenaten.

daz schuofen diez tatéaten,
daz Parziva al einelac.

von kerzen lieht alsam der tac
was vor siner slafstat.

gein sinem bette gieng ir pfat:

affen teppech kniete si fir in.
S heten beidiu kranken sin,
Er unt diu kiineginne,

an bi ligender minne.

hie wart alsus geworben:

an freuden verdorben

was diu magt: des twanc si schem:
ober si hin an iht nem?

leider des enkan er niht.



ane kunst ez doch geschiht,
mit eime alsd bewanden vride,
daz s diu siienebagen lide
niht zein ander brahten.

weénc si des gedahten.

der magede jamer was sO groz,

vil zéher von ir ougen vl6z

af den jungen Parzival.

der rehdrte ir weinens solhen schal,
daz er si wachende an gesach.

leit und liep im dran geschach.
af rihte sich der junge man,
zer kiineginne sprach er san
»frouwe, bin ich iwer spot?
ir soldet knien alsus fur got.

geruochet sitzen zuo mir her®
(daz was sin bete und sin ger):
»oder leit iuch hie aldaich lac.
|& mich beliben swaich mac.”
s sprach ,,welt ir iuch éren,

sblhe maze gein mir kéren

daz ir mit mir ringet niht,

min ligen alda bi iu geschiht.”
des wart ein vride von im getan:
sl smouc sich an daz bette san.

Ez was dennoch sb spade

daz ninder huon da krage.
hanboume stuonden bloz:

der zadel hiiener abe in schbz.
diu frouwe jamers riche



vrégt in zihtecliche,

ober hogren wolt ir klage.

si sprach ,,ich firhte, ob ichz iu sage,
ez wende iu sléf: daz tuot iu wé.

mir hét der kiinec Clamidé

und Kingrdn sin scheneschlant
verwiestet purge unde lant
unz an Pelrapeire.

min vater Tampenteire

liez mich armen weisen

in vorhteclichen vreisen.
mage, flrsten unde man,

rich und arme, undertan

was mir groz ellenthaftez her:
die sint erstorben an der wer

halp oderz mérre teil.

wes moht ich armiu wesen geil?
nu ist ez mir komen an daz zil,
daz ich mich selben togen wil,
€ daz ich magetuom unde lip

gebe und Clamidés wip

werde; wan sin hant mir sluoc
SchenteflOrn, des herze truoc
manegen riterlichen pris.

er mannes schame ein bliende ris,

er kunde valscheit mazen,
der bruoder Liazen.”

D6 Liaze wart genant,
nach ir vil kumbers was gemant
der dienst gebende Parzival.



sin héher muot kom in ein tal:
daz riet Liazen minne.

er sprach zer kiineginne
»vrouwe, hilft iuch iemens trost?"
»]& hérre, ob ich wurde erlost

von Kingriine scheneschlant.
ze rehter tjost héat mir sin hant
gevellet manegen ritter nidr.
der kumt morgen da her widr,
und wamet daz ter hérre sin

stile ligen an dem arme min.
ir séht wol minen palas,

der ninder sO gehoahet was,
ine viel € nider in den grabn,
€ Clamidé solde habn

mit gewalt min magetuom.
sus wolt ich wenden sinen ruom.*

do sprach er ,, frouwe, ist Kingrdn
Franzoys od Bert(n,
od von swelhem lande er vert,

mit miner hant ir sit gewert

als ez min lip volbringen mac.”
diu naht het ende und kom der tac.
diu vrouwe stuont Uf unde neic,
ir grozen danc si niht versweic.

dob dleich si wider lise.
nieman was da so wise,

der wurde ir géns da gewar,
wan Parzival der lieht gevar.



Der dlief niht langer do dernach.

der sunnen was gein haghe gach:
ir glesten durch die wolken dranc.
do horter maneger glocken klanc:
kirchen, minster suocht diu diet
die Clamidé von freuden schiet.

af rihte sich der junge man.
der kiineginne kappelan

sanc gote und siner frouwen.
Ir gast si muose schouwen,
unz daz der benediz geschach.

nach sinem harnasch er sprach:
dawart er wol gewapent in.

er tet ouch ritters ellen schin
mit rehter manlicher wer.

d6 kom Clamidés her

mit manger baniere.
Kingrdn kom schiere

vor den andern verre

af eim ors von |serterre,
alsi'z maae han vernomn.

dd was och fir die porten komn

fil Ii roy Gahmuret.
der het der burgaare gebet.

diz was sin érste swertes strit.
er nam den poinder wol sO wit,

daz von siner tjoste hurt
béden orsen wart enkurt.



darmgurtel brasten umbe daz:
ietweder ors Of hahsen saz.
die é des Of in sazen,

ir swert si niht vergazen:

In den scheiden si die funden.
Kingrdn truoc wunden

durch den arm und in die brust.
disiu tjost in |érte flust

an solhem prise, des er phlac

unz an sin hochvart-swindens tac.
solch ellen was Uf in gezalt:

sehs ritter solter han gevalt,

die gein im kaamen Of ein velt.

Parzival im brahte gelt

mit siner ellenthaften hant,
daz Kingrin scheneschlant
wande vremder mage,

wie ein pfeterage

mit wlrfen an in seigte.

ander strit in neigte:

eln swert im durch den helm erklanc.
Parzival in nider swanc:

er sazt im an die brust ein knie.

er bot daz wart geboten nie

deheinem man, sin sicherheit.

ir enwolde niht der mit im streit:
er bat in flanze

bringen Gurnamanze.

»hein, hér, du maht mir gerner tuon



den t6t. ich sluog im sinen suon,
SchenteflGr nam ich sin lebn.
got hét dir éren vil gegebn:

swa man saget daz von dir

diu kraft erzeiget ist an mir,
daz tu mich hast betwungen,
sO ist dir wol gelungen.”

Do sprach der junge Parzival
»ichwil dir |azen ander wal.

nu sicher der kiinegin,

der din hérre héhen pin

hat gefrumt mit zorne.”

» S0 wurde ich der verlorne.

mit swerten wag min lip verzert

klein s daz in sunnen vert.
wande ich han herzeleit getan
dort inne manegem kiienen man.*”

, SO fler von disem plane
inz lant ze Bertane

din ritterliche sicherheit

einer magt, diu durch mich leit
des s niht liden solde,

der fuoge erkennen wolde.

und sag ir, swaz halt mir geschehe,

daz si mich nimmer vré gesehe,

€dazich s gereche

aldaich schilt durchsteche.
sage Artlse und dem wibe sin,
In beiden, von mir dienest min,



dar zuo der massenie gar,

und daz ich nimmer kume dar,
€ daz ich lasters mich entsage,
daz ich geselleclichen trage
mit ir diu mir lachen bat.

des komir lip in groze n6t.

sag ir, ich st ir dienstman,
dienstlicher dienste undertan.”
der rede ein volge da geschach:
die helde man sich scheiden sach.

Hin wider kom gegangen,
da sin ors was gevangen,
der burgaare kampfes trost.
Sl wurden sit von im erlost:
zwivels pflac daz Gzer her,

daz Kingrdn an siner wer
was enschumpfieret.

nu wart gecondwieret
Parzival zer kiinegin.

diu tet im umbevahens schin,

Sl druct in vaste anir lip,

s sprach ,,in wirde niemer wip
af erde decheines man,

wan den ich umbevangen han.
s half daz er entwapent wart:

ir dienst was vil ungespart.

nach siner grozen arbeit

was krankiu wirtschaft bereit.
die burgeare sus gefuoren,
daz sim alle hulde swuoren,



und jahn er miese ir hérre sin.
do sprach ouch diu kiinegin,
er solte sin ir amis,

sit daz er s6 hohen pris

bezalt an Kingrlne.

zwéne segele brlne

die kds man von der wer hin abe:
die sluoc groz wint vast in die habe.
die kiele warn geladen so

dés die burgea wurden vro:

sine truogen niht wan spise.
daz fuogte got der wise.

Hin von den zinnen vielen
und géhten zuo den kielen
daz hungerc her durch den roup.

si mohten vliegen so diu loup,
die magern und die sihten,

von vleische die lihten:

in was erschoben niht der balc.
der kiineginne marschalc

tet den schiffen sdlhen vride,
daz er gebOt bi der wide

daz seir decheiner ruorte.
die koufliuter fuorte

fUr sinen hérren in die stat.

Parzival in gelten bat

ir habe zwispilte.

[die] koufliute des bevilte:

sus was vergolten in ir kouf.
den burgaarn in die kolen trouf.



ich wag da nu wol soldier:
wan da trinket niemen bier,
si hant wins und spise vil.
do warp asich iu sagen wil
Parzival der reine.

von érst die spise kleine

teilter mit sin selbes hant.

er sazt die werden dier da vant.
er wolde niht ir laaren magn
Uberkriipfe 1azen tragn:

er gab in rehter maze teil.

si wurden sines réates geil.
hin ze naht schuof er in mér,
der unldse niht ze hér.

BT ligens wart gevraget da.

er unt diu kiingin sprachen ja
er lac mit solhen fuogen,

des nu niht wil genuogen
mangiu wip, der in so tuot.
daz si durch arbeitlichen muot

ir zuht sus parrierent

und sich dergegen zierent!

vor gesten sint se an kiuschen siten:
ir herzen wille hét versniten

swaz mac an den gebagden sin.

ir friunt si heinlichen pin

fUegent mit ir zarte.
des méze ie sich bewarte,



der getriwe stage man
wol friwendinne schonen kan.

er denket, als ez liht ist war,
»1ch han gedienet miniu jar
nach 16ne disem wibe,

diu hat mime libe

erboten trost: nu ligeich hie.

des hete mich genlieget ie,
ob ich mit miner blézen hant
mUese rieren ir gewant.

ob ich nu gites gerte,
untriwe es fir mich werte.

solt ich si arbeiten,

unser beider laster breiten?
vor sléfe siieziu mege

sint frouwen site gebagre.”
sus lac der Waleise:

kranc was sin vreise.

Den man den roten ritter hiez,
die kiinegin er maget liez.

si wande iedoch, si waa sin wip:
durch sinen minneclichen lip

des morgens si ir houbet bant.
dd gap im blrge unde lant
disiu magetbaaiu br(t:

wand er was ir herzen tr(t.

Sl waren mit ein ander s9,

daz si durch liebe wéren vro,



Zwén tage unt die dritten naht.
von im dicke wart gedaht
umbevahens, daz sin muoter riet:
Gurnemanz im ouch underschiet,

man und wip waarn a ein.
s vlahten arm unde bein.
ob ichz iu sagen mieze,
er vant daz nahe stieze:
der alte und der niwe site

wonte alda in beiden mite.

in was wol und niht ze wé.
nu hogret ouch wie Clamidé
in krefteclicher hervart

mit maaren ungetrosstet wart.

sus begund im ein knappe sagen,
des ors zen siten was durchslagen.
,»vor Pelrapeire Uf dem plan

ist werdiu riterschaft getan,
scharpf genuoc, von ritters hant.

betwungen ist der scheneschlant,
des hers meister Kingrdn

vert gein Artlse dem Bertdn.

Die soldier ligent noch vor der stat,
do er dannen schiet, als er si bat.

ir und iwer bédiu her

vindet Pelrapeir mit wer.

dort inneist ein ritter wert,

der anders niht wan strites gert.
iwer soldier jehent besunder,

daz von der tavelrunder



diu kiineginne habe besant

[thérn von Kukdmerlant:

des wapen kom zer tjoste flr

und wart getragen nach prises k.

der kiinec sprach zem knappen san
» condwir amars wil mich han,

und ichir [Tip unt ir lant.

Kingrdn min scheneschlant

mir mit warheit enbét,

si gadbn die stat durch hungers nét,
unt daz diu kiineginne
mir bite ir werden minne.”

der knappe erwarp da niht wan haz.
der kiinec mit her reit flrbaz.

im kom ein ritter widervarn,

der ouch daz ors niht kunde sparn:
der sagt diu selben mage.
Clamidé wart swage

freude und riterlicher sin:

ez ddht in gréz ungewin.

des kiineges man ein firste sprach
» Kingrdnen niemen sach

striten fUr unser manheit:

niwan flr sich einen er da streit.

Nu l&t in sin ze tdde erslagen:
sulen durch daz zwel her verzagen,
diz, und jenez vor der stat?

sinen hérrn er trdren |azen bat:
»Wir sulenz noch paz versuochen.



wellnt si wer geruochen,

wir geben in noch strites vil

und bringenz Gz ir freuden zil.

man und méage sult ir manen,

und suocht die stat mit zwein vanen.

wir mugen an der liten

wol ze orse zuo zin riten:

die porten suochen wir ze fuoz.

deis war wir tuon in schimphes buoz.”
den rat gap Galogandres,

der herzoge von Gippones:
der bréht die burgeare in not,
er holt och an ir letze en tot.
alstet der grave Narant,

ein furste Gz Ukerlant,

und manec wert armman,
den man téten truoc her dan.

nu hoat ein ander maare,
wie die burgage
ir letze taten goume.

si ndmen lange boume

und stiezen starke stecken drin
(daz gap den suochagen pin),
mit seilen si die hiengen:

die ronen in redern giengen.

daz was geprievet allez é

S suochte sturmes Clamidé,
Néach Kingrdnes schumpfentiur.
och kom in heidensch wilde fiur
mit der spise in daz lant.



daz (zer antwerc wart verbrant:

ir ebenhcehe unde ir mangen,

swaz Uf redern kom gegangen,

igel, katzen in den graben,

die kundez fiwer hin dan wol schaben.

Kingrdn scheneschlant

was komen ze Bertane in daz lant
und vant den ktinec Artds

in Brizljan zem weidehds:

daz was geheizen Karmindl.

do warber als in Parzival
gevangen hete dar gesant.
froun Cunnewéaren de Lalant
brahter sine sicherheit.

diu juncfrouwe was gemeit,

daz mit triwen klagt ir nGt
den man da hiez den ritter rét.

Uber a diz mage wart vernomn.
db was ouch fur den kiinec komn
der betwungene werde man.

Im unt der messenie san

sagter waz in was enboten.

Keie erschrac und begunde roten:
do sprach er ,, bistlz Kingrdn?
avoy wie mangen Bertlin

héat enschumpfieret din hant,
du Clamidés scheneschlant!
wirt mir din meister nimmer holt,
dins amts du doch geniezen solt:
Der kezzel ist uns undertan,



mir hie unt dir ze Brandigan.

hilf mir durch dine werdekeit
Cunnewaren hulde umb krapfen breit.”

er bot ir anders wandels niht.
die rede |at sin, hoat waz geschiht

dawir diz meae liezen é.

fur Pelrapeir kom Clamidé.

dane wart groz stlrmen niht vermiten:
die inren mit den (zern striten.

s heten trést unde kraft,

man vant die helde werhaft:
da von behabten si daz wal.
ir landes hérre Parzival

streit den sinen verre vor:

da stuonden offen gar diu tor.

mit slegen er die arme erswanc,

sin swert durch herte helme erklanc.
swaz er daritter nider sluoc,

die funden arbeit genuoc:

die kunde man s |éren

zer halsperge géren:

die burgaa taten rache schin,

s erstachen si zen ditzen in.
Parzival in werte daz.

do si drumbe erhorten sinen haz,

zweinzec Sir lebende geviengen
€ si vom strite giengen.

Parzival wart wol gewar

daz Clamidé mit siner schar



riterschaft zen porten meit,

unt daz er anderhalben streit.

Der junge muotes herte
kérte anz ungeverte:

hin umbe begunder gahen,
des kiineges vanen nahen.

seht, d6 wart Clamidés solt
arérst mit schaden da geholt.
die burgea striten kunden,

sO daz in gar verswunden

die herten schilde von der hant.

Parzivales schilt verswant
von slegen und von schtizzen.
Swie wénec Sis geniizzen,

die suochaa die daz séhen,
den priss sim ale jahen.

Galogandres den vanen

truoc: der kundez her wol manen:
der lag ans kiineges siten tot.
Clamidé kom selbe in nét:

im und den sinen wart da wé.

den sturm verb6t dé Clamidé.
die burgaa manheite wis
behielten frum unt den pris.

Parzival der werde degn
hiez der gevangen schone pflegn

unz an den dritten morgen.
daz Gzer her pflac sorgen.
der junge stolze wirt gemeit



nam der gevangen sicherheit:
er sprach ,,alsichz iu 'nbiute,

komt wider, guoten liute.”

ir harnasch er behalden bat:
inz her si kérten fUr die stat.

Swie si waan von trinken rot,
die Gzeren sprachen ,, hungers n6t

habt ir gedolt, ir armen.*”

»lat iuch uns niht erbarmen*
sprach diu gevangene ritterschaft.
»dort inne ist spise alsolhiu kraft,
wolt ir hie ligen noch ein jar,

si behielten iuch mit in fir war.
de kiingin hat den schomsten man
der schildes ambet ie gewan.

er mac wol sin von hdher art:
aler ritter ére ist zim bewart.”

do diz erhérte Clamidé,

arérst tet im sin arbeit wé.
boten sander wider in,

und enb0Gt, swer bi der kiinegin
da gelegen wage,

.15t er kampfes baae

sO daz sin da fir héat erkant
daz er ir lip unde ir lant

mir mit kampfe tlrre wern,

sO si ein fride von béden hern.”

Parzival deswart al vro,



daz im diu botschaft alsd

gein sin eines kampfe was gesagt.
dd sprach der junge unverzagt
»dafir si min triwe pfant,

des inren hers dechein hant

kumt durch mine n6t ze wer.*
zwischem graben und dem Gzern her
wart gestadet dirre vride.

do wapnden sich die kampfes smide.

D6 saz der kiinec von Brandigan
af ein gewapent kastelan.

daz was geheizen Guverjorz.
von sime neven Grigorz,

dem kiinec von I potente,

mit richer prisente

was ez komen Clamidé
norden Uber den Ukersé.
ez brahte cuns Narant,
und dar zuo tlsent sarjant

mit harnasche, al sunder schilt.
den was ir solt alsus gezilt,
volleclichen zwei jar,

ob d'aventiure sagt a war.
Grigorz im sande ritter kluoc,

funf hundert: ieslicher truoc
helm Gf houbt gebunden;

die wol mit strite kunden.

do hete Clamidés her

af dem lande und in dem mer



Pelrapeire also belegn,
die burgea muosen kumbers pflegn.

Uz kom geriten Parzival
an daz urteilliche wal,
dagot erzeigen solde

ober im lazen wolde

des kiinec Tampenteires parn.
stolzlich er kom gevarn,
niwan als dez ors den walap
vor der rabbine gap.

daz was gewapent wol fir not:
von samit ein decke rot

Lac Of der Tserinen.

an im selben liez er schinen
rot schilt, rét kursit.

Clamidé erhuop den strit.

kurz ein unbesniten sper

braht er durch tjoste vellen her,
da mit er nam den poinder lanc.
Guverjorz mit hurte spranc.

wol da getjostieret wart

von den zwein jungen ane bart
sunder félieren.

von liuten noch von tieren
wart nie gestriten herter kampf.

ieweder ors von miede dampf.

sus heten si gevohten,

daz diu ors niht mére enmohten:
do sturzten si dar under,
ensamt, niht besunder.



ir ieweder des geruochte,

daz erz fiwer im helme suochte.
sine mohten virens niht gepflegn,
In was ze werke alda gegebn.

dob zerstuben in die schilde,

als der mit schimpfe spilde

und vedern wirfe in den wint.
dennoch was Gahmuretes kint
ninder miede an keinem lide.
do wande Clamidé, der vride

waae gebrochen Oz der stat:
sinen kampfgendz er bat
daz er sich selben érte

und mangen wurfe werte.
Ez giengen Of in slege groz:

die warn wol mangen steins genoz.
sus antwurt im des landes wirt.

»1ch waan dich mangen wurf verbirt:
wan da fir ist min triwe pfant.
hetest et vride von miner hant,

dirn braache mangen swenkel
brust houbet noch den schenkel.*

Clamidé dranc miede zuo:
diu was im dennoch gar ze fruo.
sic gewunnen, sic verlorn,

wart sunder da mit strite erkorn.
doch wart der kiinec Clamidé
an schumpfentiur beschouwet é.
mit eime niderzucke



von Parzivales drucke

bluot wade 0z 6rn und 0z der nasen:
daz machte rot den grilenen wasen.
er enbl6zt imz houbet schier

von helme und von herssenier.

gein slage saz der betwungen lip.

der sigehafte sprach ,, min wip

mac nu beltben vor dir vri.
nu lerne waz sterben si.”

»Neind, werder degen balt.
din ére wirt sus drizecvalt

vast an mir rezeiget,

sit du mich hast geneiget.
wamoht dir hbher pris geschehn?
Condwir amirs mac wol jehn

daz ich der unsadige bin

unt din geliicke hat gewin.
Din lant ist erloeset,

als der sin schif eroeset:
ez ist vil deste lihter.

min gewalt ist sihter,

reht manlichiu winne

Ist worden an mir dinne.

durch waz soltstu mich sterben?
ich muoz doch laster erben

af alle mine nachkumn.

du hast den pris und den frumn.
tuostu mir mér, deist an not.
ich trage den Iebendigen tét,
sit ich von ir gescheiden bin,



diu mir herze unde sin

ie mit ir gewalt besloz,

unt ich des nie gein ir genoz.
des muoz ich unsadic man

ir lip ir lant dir ledec lan.”

db dahte der den sic héat

san an Gurnemanzes rét,

daz ellenthafter manheit
erbérme solte sin bereit.
sus volget er dem rate nach:
hin ze Clamidé er sprach

»inewil dich niht erlazen,

ir vater, Liazen,

dune bringest im din sicherheit.”
»hein, hér, dem han ich herzeleit
getan, ich sluog im sinen suon:

dune solt alsd mit mir niht tuon.
durch Condwir amars

vaht ouch mit mir Schentefldrs:
Ouch waga ich tot von siner hant,
wan daz mir half min scheneschlant.

in sande inz lant ze Brobarz
Gurnemanz de Graharz

mit werdeclicher heres kraft.

da téten guote ritterschaft

niun hundert ritter die wol striten

(gewapent ors die alleriten)
und funfzehn hundert sarjant
(gewapent ich se in strite vant:



den gebrast niht wan der schilte).
sins heres mich bevilte:

ir kom ouch kiime der same widr.
mér helde verldsich sidr.

nu darbe ich freude und ére.

wes gerstu von mir mére?*

,ich wil senften dinen vreisen.

var gein den Berteneisen

(da vert och vor dir Kingrdn)
gein Art(se dem Bert(n.

dem soltu minen dienest sagen:
bit in daz er mir helfe klagen

laster daz ich fuorte dan.

ein juncfrowe mich lachte an:
daz man die durch mich zeblou,
sO sére mich nie dinc gerou.
der selben sage, ez si mir leit,

und bring ir dine sicherheit
sO daz du leistes ir gebot:
oder nim alhie den tot.”

, S0l daz geteilte gelten,
sone wil ichz niht beschelten:”

Sus sprach der kiinec von Brandigan:
»ich wil die vart von hinnen han.”
mit gelUbde d6 dannen schiet

den & sin hochvart verriet.

Parzival der wigant

gienc da er sin ors a miede vant.



sin fuoz dernéach nie gegreif,

er spranc drif ane stegreif,

daz alumbe begunden zirben

sin verhouwene schildes schirben.

des warn die burgaae gemeit:
daz Ozer her sach herzeleit.
brat und lide im taten wé:
man leite den kiinec Clamidé
da sine helfea waren.

die téten mit den baren

frimt er an ir reste.
do rimdenz lant die geste.
Clamidé der werde
reit gein Lover Uf de erde.

ensamt, niht besunder,
die von der tavelrunder
warn ze Dianazdrin

bt Art(se dem Bertdn.

ob ich iu niht gelogen han,

von Dianazdrdn der plan
muose zeltstangen wonen

mér dan in Spehteshart si ronen:
mit solher messnie lac

durch héchkezit den pfinxtac

Artds mit maneger frouwen.
ouch mohte man da schouwen
Mange baniere unde schilt,
den sunderwapen was gezilt,
manegen wol gehérten rinc.



ez diuhten nu vil gréziu dinc:
wer moht diu reiselachen
solhem wibe her gemachen?
och wande do ein frouwe san,
si solt den pris verloren han,

hete si da niht ir amis.

ich entages niht decheinen wis
(ez was d6 manec tumber [ip),

ich braehte ungerne nu min wip
in alsb gréz gemenge:

ich vorht unkunt gedrenge.

etslicher hin zir spraeche,
daz in ir minne staeeche
und im die freude blante:
op s die n6t erwante,

daz dienter vor unde nach.
mir wage € mit ir dannen géach.

ich han geredet um min dinc:
nu hoat wie Artlses rinc
sunder was erkenneclich.

vor Uz mit maneger schoie rich

diu messnie vor im az,

manc werder man gein valsche laz,
und manec juncfrouwe stolz,

daz niht wan tjoste was ir bolz:

ir friwent si gein dem vinde schdz:
|ért in strit da kumber groz,

sus stuont Iiht ir gemUete

daz siz galt mit glete.

Clamidé der jungelinc



reit mitten in den rinc.
verdecket ors, gewapent lip,
sah an im Artlises wip,

sin helm, sin schilt verhouwen:
daz sahen gar die frouwen.

sus was er ze hove komn.

ir habet & wol vernomn

daz er des wart betwungen.
er rebeizte. vil gedrungen
wart sin lip, é er sitzen vant

froun Cunnewéren de Lalant.

do sprach er , frouwe, sit ir daz,
der ich sol dienen ane haz?

ein teil mich es twinget not.

sin dienst iu'nbGt der ritter rot.

der wil vil ganze pflihte han
swaz iu ze laster ist getan,

ouch bitt erz ArtGse klagen.

ich waane ir sit durch in geslagen.
frouwe, ich pring iu sicherheit.

sus gebOt der mit mir streit:
nu leist ichz gerne, swenn ir welt.
min [Tp gein tode was verselt.”

frou Cunnewére de Lalant
greif an die giserten hant,

aldafrou Ginovér saz,

diu ane den kiinec mit ir az.
Keie ouch vor dem tische stuont,
adaim wart diz maae kuont.



der widersaz im ein teil:

des wart frou Cunneware geil.

Do sprach er ,, frouwe, dirre man,
swaz der hét gein iu getan,

desist er vaste underzogen.

doch wame ich des, erst Uf gelogen.

ich tetz durch hoflichen site

und wolt iuch han gebezzert mite:
dar umbe han ich iwern haz.
iedoch wil ich iu raten daz,

heizt entwapen disen gevangen:

In mac hie sténs erlangen.”

im bat diu juncfrouwe fier

ab nemen helm untz hersnier.

ddé manz von im strouft unde bant,
Clamidé wart schiere erkant.

Kingrdn sach dicke

an in kuntliche blicke.

do wurden an den stunden
sin hende alsb gewunden,
daz si begunden krachen

als die dirren spachen.

den tisch stiez von im zehant
Clamidés scheneschlant.
sinen hérren frégter mage:
den vander freuden lagre.

der sprach ,,ich pin ze schaden geborn.
ich han sb wirdic her verlorn,



daz muoter nie gebdt ir brust
dem der erkante héher flust.
mich enriwet niht mins heres tot

da gegen: minne mangels nét

lestet Gf mich sOlhen last,

mir ist freude gestin, hbhmuot gast.
Condwir amars frumt mich gra
Pilatus von Poncia,

und der arme Jldas,

der bi eéime kusse was

an der triwenlosen vart

da Jésus verraten wart,
swie daz ir schepfaa reeche,

die n6t ich niht verspraeche,

daz Brobarzaae frouwen lip
mit ir hulden waar min wip,
sb daz ich se umbevienge,
swiez mir dar nach ergienge.

ir minne ist leider verre

dem klinec von I serterre.

min lant untz volc ze Brandigan
miezens immer jamer han.
mins vetern sun Mabonagrin

leit och da ze langen pin.

nu binich, kiinec ArtUs,

her geriten in din hds,
betwungen von ritters hant.
du weist wol daz in min lant

dir manec laster ist getan:
des vergiz nu, werder man,



die wile ich hie gevangen s,
&z mich solhes hazzes vri.
mich sol frou Cunnewéare

ouch scheiden von dem vare,
diu mine sicherheit enpfienc,
dod ich gevangen flr si gienc.
ArtUs vil getriwer munt

verkos die schulde sa zestunt.

D6 vriesch wib unde man
daz der kiinec von Brandigan
was geriten Of den rinc.

nu dar naher dringa drinc!
schiere wart daz mage breit.

mit ziihten iesch gesellekeit

Clamidé der freuden ane:

»1r sult mich Gawane

bevelhen, frouwe, bin ichs wert.
sO weiz ich wol daz ers ouch gert.

leist er dar an iwer gebot,

er ért iuch unt den riter rot.”
ArtUs bat siner swester suon
gesellekeit dem kiinege tuon:
daz waae iedoch ergangen.

do wart wol enphangen
von der werden massenie
der betwungene valsches vrie.

ze Clamidé sprach Kingrin
,OWé daz ie kein Bertln



dich betwungen sach ze has!
noch richer denne Art(s

wag du helfe und urborn,

und hetes dine jugent bevorn.
sol ArtQs da von pris nu tragn,

daz Kai durch zorn hat geslagen
eln edele flrstinne,

diu mit herzen sinne

ir mit lachen héat erwelt

der ane liegen ist gezelt

mit warheit fir den hohsten pris?
die Berteneise ir lobes ris
Waanent nu héch gestdzen han:
an ir arbeit istz getan,

daz tot her wider wart gesant

der kiinec von Kukdmerlant,

unt daz min hérre im siges jach
den man gein im in kampfe sach.
der selbe héat betwungen mich
gar ane hadingen slich.

man sach da fiwer 0z helmen wam
unt swert in henden umbe dram.”

do sprachens alle geliche,
beide arm und riche,
daz Kele hete missetan.

hie sule wir diz maare lan,

und komens wider an die vart.

daz wueste lant erbOwen wart,

da krone truoc Parzival:

man sach da freude unde schal.



sin sweher Tampenteire

liez im Of Pelrapeire

lieht gesteine und rbtez golt:
daz teilter sd daz man im holt
was durch sine milte.

vil banier, niwe schilte,
des wart sin lant gezieret,
und vil geturnieret

von im und von den sinen.
er liez dick €llen schinen

an der marc sins landes ort,
der junge degen unervort.

Sin tét was gein den gesten
geprievet fur die besten.

Nu hoat ouch von der kiinegin.

wie moéht der imer baz gesin?

diu junge stieze werde

het den wunsch Of der erde.

ir minne stuont mit solher kraft,
gar ane wankes anehaft.

s het ir man da fur erkant,

lewederz an dem andern vant,
erwasir liep, alswassi im.

swenne ich daz meare an mich nu nim,
daz s sich miezen scheiden,

dawehset schade in beiden.
ouch riwet mich daz werde wip.
ir liute, ir lant, dar zuo ir Iip,
schiet sin hant von grozer nét;
dageins imir minne bot.



eins morgens er mit zthten sprach
(manc rittr ez horte unde sach)

, 0D Ir gebietet, frouwe,

mit urloube ich schouwe

wiez umbe mine muoter sté.

ob der wol oder wé

SI, daz ist mir harte unkunt.
dar wil ich zeiner kurzen stunt,
und ouch durch aventiure zil.
mag ich iu gedienen vil,

daz giltet iwer minne wert.”
sus het er urloubs gegert.

er wasir liep, so'z megre giht:
sine wolde im versagen niht.
von allen sinen mannen

schiet er a eine dannen.

in: Albert Leitzmann, Wolfram von Eschenbach, 1.-3. Heft: Parzival, 7. / 5. Auflage, Tubingen: Niemeyer, 1959-1961 (Altdeutsche Textbibliothek, 12.-14.)

